
ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᓄᕕᐱᕆ 1, 2002 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᒥᓂᔅᑕ ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ ᕼᐊᕕᐅᔭᖅ, ᑕᐃᕕᑎ 
ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᔫᐱ ᓄᑕᕋᖅ, ᒥᓂᔅᑕ 
ᑭᐅᓪᕕᓐ ᐃᖕ, ᐅᖃᖅᑎ ᑭᐅᓪᕕᓐ ᐃᖕ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, ᒥᓂᔅᑕ 
ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐊᓚᑲᓐᓄᐊᖅ ᒪᑐᐃᖅᓯᖁᔭᕋᓗᐊᕋ ᑐᒃᓯᐊᕐᓂᒃᑯᑦ. 
 
>>ᑐᒃᓯᐊᓂᖅ 
 
ᐅᖃᖅᑎ: ᐅᓪᓛᒃᑯᑦ ᒪᓕᒐᓕᐅᖅᑏᑦ. ᐅᓪᓛᒃᑯᑦ. ᑲᑎᒪᔾᔪᑎᔅᓴᖅ 2 ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᖅ 
3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᕼᐊᕕᐅᔭᖅ. 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 217–1(6): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ): ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 
ᑭᖑᓪᓕᖅᐹᖓᓂᑦ ᐅᓪᓗᑦᑕ ᑕᕝᕙᓂ ᐱᐅᔪᒻᒪᕆᒻᒥᑦ ᐊᒻᒪ ᑐᓐᖓᓇᖅᑐᒻᒪᕆᒻᒥᑦ ᐸᓐᓂᖅᑑᒥᑦ ᑐᓴᕋᔅᓴᖃᕋᒪ 
ᑐᓴᕈᒥᓇᖅᑐᒻᒪᕆᒻᒥᑦ. 
 
ᖃᐅᔨᒪᒐᔅᓯ ᔪᓚᐃ 9, 2002-ᒥ ᖁᓕᖓᓂᑦ ᐊᕐᕌᒎᖅᑖᓚᐅᕐᒪᑦ ᐊᑎᓕᐅᓚᐅᖅᑕᐅᓚᐅᖅᑎᓪᓗᒍ ᓄᓇᕗᑖᕐᓂᕐᒧᑦ 
ᖁᕐᓗᖅᑐᕐᒥ. ᓇᓪᓕᐅᓂᖅᓯᐅᖁᓪᓗᑕ ᓇᓪᓕᐅᑎᓐᓇᖓᓄᑦ ᑖᔅᓱᒧᖓ ᐊᖏᕈᒻᒧᑦ, ᓄᓇᓕᖓᑦ ᐸᕐᓇᐃᕗᖅ 
ᐃᓕᖅᑯᑐᓯᖃᖅᑎᒍᑦ ᑲᑎᑎᑦᑎᓛᕐᓗᓂ ᐃᓄᓐᓂᒃ ᓄᓇᕗᒻᒥ, ᓄᓇᕕᒻᒥᑦ, ᓄᓇᑦᓯᐊᕐᒥ, ᐊᓛᔅᓴᒥᑦ ᐊᒻᒪ 
ᐊᑯᑭᑦᑐᕐᒥᐅᓂᑦ. 
 
ᐅᖃᖅᑏ, ᓇᓪᓕᐅᓂᖅᓯᐅᕐᓂᖅ ᐃᓚᖃᓛᖅᐳᖅ ᐱᓕᐅᑎᔪᓂᒃ ᐃᓕᖅᑯᓯᑐᖃᖅᑎᒍᑦ ᐃᓄᐃᑦ ᐱᓐᖑᐊᕈᓯᖏᓐᓂᑦ 
ᐅᑭᐅᖅᑕᖅᑐᒥ. ᐊᒥᓱᑦ ᐸᕐᓇᑕᐅᓯᒪᕗᑦ ᐃᓕᖅᑯᓯᑐᖃᖅᑎᒍᑦ ᐱᓐᖑᐊᕈᓯᕐᓄᑦ ᐱᓐᖑᐊᖅᑕᐅᓚᐅᖅᓯᒪᓐᖏᓚᑦ 
ᑕᐃᒪᓐᖓᓂᑦ ᓯᕗᓪᓕᖅᐹᒥᑦ ᐅᑭᐅᖅᑕᖅᑐᒥᐅᑦ ᐱᓐᖑᐊᓕᓚᐅᖅᓯᒪᒻᒪᑕ ᐃᓅᕕᒻᒥᑦ 1969-ᒥᑦ. ᓂᕆᐅᑦᑎᐊᖅᐳᖓ 
ᑕᒪᑐᒥᖓ ᑕᑯᓐᓇᖃᑕᐅᓛᕆᐊᖓ ᒪᒃᑯᑦᑐᖁᑎᑦᑎᓐᓂᑦ ᑕᐃᒃᑯᓂᖓ ᐱᓐᖑᐊᖃᑕᐅᖁᓪᓗᒋᑦ ᑲᔪᓯᓗᑎᓪᓗ 
ᐱᓐᖑᐊᕈᓯᕐᒥᓂᒃ ᓯᕗᓂᔅᓴᖅᑎᓐᓄᑦ. 
 
ᐅᖃᖅᑏ, ᓱᓕᒃᑲᓐᓂᖅ ᑕᒪᒃᑯᐊ ᐱᓐᖑᐊᕐᓇᐃᑦ, ᐊᕐᓇᐃᑦ ᓲᕐᓗ ᑎᒻᒥᐊᑦ ᓱᓗᖏᓐᓂᑦ ᐲᔭᐃᖅᑳᕋᓱᐊᖅᑐᑦ, 
ᐃᖃᓗᓐᓂᑦ ᐋᑦᑐᐃᖅᑳᕋᓱᐊᖅᑐᑦ ᐊᒻᒪ ᑏᓕᐅᖅᑳᕋᓱᐊᖅᑐᑦ ᑕᒪᔾᔭᐅᓛᕆᕗᑦ. ᐅᖃᖅᑏ, ᑕᐃᑲᓂ ᑲᑎᓕᖅᐸᑕ 
ᓇᓪᓕᐅᓂᖅᓯᐅᑦᑎᐊᓛᖅᐳᑦ ᑕᒫᓂ 200 ᐊᒻᒪ 250 ᐊᑯᓐᓂᖓᓂ ᐱᓐᖑᐊᖃᑕᐅᓛᖅᑐᑎᒃ ᓯᓚᕐᔪᐊᑉ 
ᐅᑭᐅᖅᑕᖅᑐᒥᐅᖏᓐᓃᓐᖔᖅᑐᑎᒃ. 
 
ᖃᐃᖅᑯᔭᐃᓐᓇᕆᕙᒃᑲ ᒪᓕᒐᓕᐅᖅᑏᑦ ᐅᐱᕐᖔᖑᓂᐊᖅᑐᖅ ᓇᓪᓕᐅᓂᖅᓯᐅᕐᓂᕐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐃᖅᑭᑦᑐᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 218–1(6): ᖁᔭᓐᓇᒦᒃ ᑐᓐᖓᓴᐃᔪᓄᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᓂᖃᖅᑎᓪᓗᑕ ᑕᕝᕙᓂ ᐸᓐᓂᖅᑑᒥ, 
ᖁᔭᓐᓇᒦᕈᒪᕗᖓ ᑕᐃᒃᑯᓄᖓ ᑐᔪᕐᒥᕕᒋᔭᓐᓄᑦ. ᑐᓐᖓᓇᑦᑎᐊᕐᒪᑕ, ᑐᖓᓇᖅᑐᒋᐊᓪᓚᐅᑦᓱᑎ ᐊᒻᒪ ᒫᑰ 
ᓴᐅᓪᓗᐊᐱ ᓄᓕᐊᖓᓗ ᐱᔪᒪᓂᖃᕐᓯᐊᓂᖃᕐᓱᑎ, ᐲᑕ ᕿᓚᕝᕙᐅᑉ ᓴᑭᒋᑦᓱᓂᒋᑦ. 
 
ᐱᓕᑦᓯᓯᒪᒻᒪᑕ ᐅᕙᑦᑎᖕᓂ ᐱᐅᔪᒥ ᓇᔪᕋᑦᓴᑦᓯᐊᕙᖕᒥ, ᐊᒻᒪᓗ ᑕᒪᒃᑯᐊᓗ ᐃᓄᐃᑦ ᑕᑯᔪᓐᓇᕐᓯᓚᐅᖏᑕᒃᑲ ᐅᓪᓗᒥ 
ᐅᕝᕙᓗ ᑕᒫᓃᖕᓂᑎᖕᓂ, ᑕᓚᕖᓴᒃᑰᓕᕈᒪ ᖃᐅᑉᐸ, ᕼᐊᓘᓛᐸᑲ ᐊᒻᒪ ᑕᕝᕙᐅᕗᓯ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᐳᑭᓐᓇ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 219–1(6): ᖁᔭᓐᓇᒦᒃ ᑐᓐᖓᓇᕐᓂᓯᓐᓄᑦ 
 
ᐳᑭᓐᓇ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓇᐃᓇᖅᑎᓪᓗᒍ, ᑕᑭᔫᑦᔮᖏᑦᑐ, ᑭᖑᓪᓕᖅᐹᕆᓕᕐᒪᐅ ᑲᑎᒪᓂᐅᑉ 
ᐅᓪᓗᒥ. ᑕᕝᕙᓂ ᑲᑎᒪᓂᖃᕐᑎᓪᓗᑕ ᑕᒫᓂ ᐸᖕᓂᖅᑑᖅᒥ, ᓄᓇᕗᒥ, ᑭᒡᒐᖅᑐᐃᓗᖓ ᓄᓕᐊᕋᓂ ᐊᒻᒪ 
ᖁᔭᓐᓇᒦᕈᒪᑦᓱᓄ ᐃᓕᑦᓯᖕᓄ ᐃᓄᐃᑦ ᐃᓕᖁᓯᖏᓄ ᐱᔾᔪᑎᖓ ᖃᓄᐃᓂᖓᓄ, ᑕᐃᑯᐊᓗ ᑐᖓᓇᓱᑎ, 
ᐱᑦᓯᐊᖅᓯᒪᔪᒋᐊᓪᓚ, ᐅᖃᖅᑎ. 
 
ᖁᔭᓐᓇᒦᕈᒪᑦᓱᖓ ᑲᑎᒪᔨᓂ ᐸᖕᓂᖅᑑᖅᒥ, ᐃᒪᐃᑲᓗᐊᕐᑎᓪᓗᒍ ᑕᐃᓐᓇ ᐱᔭᕆᐊᑐᔪᒃᑰᕐᓯᒪᒐᓗᐊᕐᑎᓗᒍ ᐃᓚᒌᑦ, 
ᑭᓯᒥ ᒫᓐᓇᐅᔪᖅ ᑕᒪᖅᒥ ᐃᓚᒌᑦ ᐅᑎᖅᕈᑎᕙᓪᓕᐊᔪᐃᑦ ᖃᓄᐃᖏᑦᑐᓄ ᐃᓅᓯᖏᓄ ᐊᒻᒪ ᖁᕕᐊᒋᑦᓱᒍᓗ ᑕᒪᓐᓇ, 
ᐱᔾᔪᑎᖓ ᐃᑲᔪᖅᑎᖃᓂᑎᖕᓄ, ᒎᑎᕗᑦ, ᑖᓐᓇᑐᐊᑦᓯᐊᖅ ᐃᑉᐱᒍᓱᑦᑐᖅ ᐅᕙᑦᑎᖕᓂ. ᐊᑏᒎᖅ ᑭᖒᒪᑦᓯᓗᑎ 
ᐃᑲᔪᖅᑕᐅᔪᒪᓗᑎ ᐊᒻᒪ ᐃᑲᔪᖅᐸᓪᓗᑎᒍ ᐱᔭᕆᐊᑐᔪᒃᑰᑎᓪᓗᑕ, ᑕᐃᒪᐃᒻᒪ ᐃᔪᒃᑲᐃᓇᖅᐸᓂᐊᖏᑦᑐᒍ. 
 
ᐅᖃᖅᑎ, ᐊᖏᖅᕋᐸᓪᓕᐊᓚᖓᓕᕋᑦᑕ, ᐃᖃᓇᐃᔭᖅᑎᐅᖃᑎᑲ ᐅᖃᕐᓯᒪᑦᓱᑎ ᑕᐃᑯᓄ ᐃᓄᖕᓄ 
ᑕᑯᔪᓐᓇᕐᓯᓚᐅᖏᑕᑲ, ᑕᕙᐅᕗᑏᐸᑲ ᐊᒻᒪ ᖁᔭᓐᓇᒦᒃ ᐊᒻᒪ ᑐᖓᓇᓂᓯᖕᓄ ᐱᐅᓪᓗᓂ ᐊᒻᒪ ᑕᑯᒥᓇᖅᓱᓂᓗ 
ᑕᑯᒥᓇᑦᓯᐊᖅᓱᓂᓗ, ᖁᔭᓐᓇᒦᒃ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᐊᕐᕚᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 220–1(6): ᐃᓕᓴᖅᓯᓂᖅ ᐱᓐᖑᐊᖅᑎᓂᑦ 
 
ᐊᕐᕚᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ, ᓴᕿᖁᖓ ᐃᓕᑕᖅᓯᔪᒪᑦᓱᖓ ᐱᔪᓐᓇᓂᖃᕐᓯᐊᕐᑐᓂ 
ᑕᓪᓕᒪᓂ ᒪᒃᑯᑦᑐᓂ ᐊᐅᓪᓚᖅᓯᒪᓚᐅᕐᑐᓂ ᐊᐅᔭᖅ ᐱᖑᐊᓂᖅᓄ ᑭᒡᒐᖅᑐᐃᑦᓱᑎ ᐃᓄᖕᓂ. ᓄᓇᕗᓗ ᐃᒻᒥᑰᒻᒪ 
ᐊᕕᑦᓯᒪᓂᖓᑎᒍ, ᓯᕗᓪᓕᖅᐹᒥ ᐊᐅᓪᓚᖅᑎᑕᐅᑦᓱᑎ ᑭᒡᒐᖅᑐᐃᔪᐃᑦ ᐅᑯᓄᖓ 2002ᒥ ᓄᓇᖃᖄᓯᒪᔪ 
ᐱᖑᐊᕈᓯᖏᓄᑦ, ᐊᒻᒪᒪ ᐱᒋᐊᔪᔪᑦᓱᑎ ᔪᓚᐃ 27ᒥ ᐊᐅᒡᒍᓯ 5, 2002ᒧ, ᐅᐃᓂᐸᐄᒥ. 
 
ᐊᐅᓪᓚᑎᑦᓯᔪᒐᑦᑕ ᑕᓪᓕᒪᓂ ᒪᒃᑯᑦᑐᓂ ᑕᐃᒃᑯᓄᖓ ᐱᖑᐊᖅᓂᐅᔪᓄ ᐃᓚᖃᕐᓱᑎ ᐊᑕᐅᓯᖅᒥ ᑲᒪᔨᖓᓂ ᐊᒻᒪ 
ᒪᖅᕉᒃ ᐊᐅᓚᑦᓯᔩ. ᑖᒃᑯᐊ ᓄᓇᕗᒥᐅᑕᐃᑦ, ᐱᓕᑕᐅᓪᓗᑎ ᑕᓪᓕᒪᓂ ᓵᓚᑦᓴᐅᓯᐊᓂ, ᐱᖓᓱ ᒎᓗᐃᑦ, ᐊᑕᐅᓯᖅ 
ᖃᔪᖓᔪ ᐊᒻᒪ ᐊᑕᐅᓯᖅᓗ ᐃᓚᖏᓂ ᓯᑕᒪᒋᔭᒥᓂᐅᑦᓱᓂ. ᑕᒪᒃᑯᐊ ᐱᖑᐊᖅᑏᑦ ᐊᐅᓪᓚᕐᑐᒥᓂᐅᔪᐃ  

ᐱᖑᐊᓂᖅᐅᔪᓄ ᐅᑯᓇᖔᕐᓱᑎ ᓴᓪᓖᑦ, ᕗᕉᔅ ᒥᑭᑐᕆᒃ, ᑲᒪᔨ, ᐊᒻᒪᑦᑕᐅᖅ ᓴᓪᓕᒥᐅᖑᑦᓱᓂ. ᑭᒡᒐᖅᑐᐃᑦᓱᑎ 
ᓄᓇᕗᒥᐅᓂ ᐅᓇᑕᖑᐊᓂᒃᑯᑦ ᐊᒻᒪ ᐃᒪᐃᓕᖓᓂᖃᕐᓂᑰᑦᓱᑎ: ᐊᒫᓐᑕ ᓂᖏᐅᑦᓯᐊᖅ ᓵᓚᑦᓴᖅᓱᓂ ᒎᓗᒥ. 
 
(ᑐᓵᔨᑎᒍ ᐃᓱᓕᑦᑐ): ᐊᒫᓐᑕ ᓂᖏᐅᑦᓯᐊᖅ ᒎᓗᑖᖅᓱᓂ, ᐃᓗᐊᓂ 48ᓂ ᐅᖁᒪᐃᓐᓂᓕᖕᓂ-ᓄᑲᖅᑎᐅᓂᕐᓴᐃᑦ 
ᐊᖅᓇᓂ, ᓲᓯ ᒪᑭᑐᕆᒃ ᒎᓗᑖᖅᓱᓂ ᐃᓗᐊᓂ 60ᓄ ᐅᖁᒪᐃᓐᓂᓕᖕᓂ-ᓄᑲᖅᑎᐅᓂᕐᓴᐃᑦ ᐊᖅᓇᓂ, ᔫ ᓴᐃᒪᐅᑦ 
ᑲᔪᖓᔪᒥ ᓵᓚᑦᓴᐅᓯᐊᖅᓱᓂ ᐃᓗᐊᓂ 58ᓄ ᐅᖁᒪᐃᓐᓂᓕᖕᓂ-ᓄᑲᖅᑎᐅᓂᕐᓴᐃᑦ ᐊᖑᑎᓂ, ᑑᓂ ᐃᑦᑐ 
ᓯᑕᒪᒋᔭᐅᑦᓱᓂ ᐃᓗᐊᓂ 63ᓂ ᐅᖁᒪᐃᓐᓂᓕᖕᓂ-ᐊᖏᔪᑦᑎᐅᓂᖅᓴᐃᑦ ᐅᖑᑏᑦ, ᔫ ᓇᑯᓛ ᒎᓗᑖᖅᓱᓂ ᐃᓗᐊᓂ 
74ᓄ ᐅᖁᒪᐃᓐᓂᓕᖕᓄ-ᓄᑲᖅᑎᐅᓂᖅᓴᐃᑦ ᐊᖑᑎᓂ. 
 
ᐃᒪᐃᒍᒪᑦᓱᖓ ᓱᓕᒃᑲᓐᓂᖅ, ᖁᕕᐊᒡᒍᔾᔨᖅᓱᖓ ᑕᒪᐃᓄ ᐊᒻᒪ ᖃᐅᔨᒪᔭᐅᖁᓪᓗᒋ ᐱᔪᓐᓇᕆᐊᑲᓂᕐᓯᒪᓂᖏᓄ 
ᑕᕝᕙᓂ ᐅᓪᓗᒥ, ᐅᐱᒍᔾᔨᔪᒋᐊᓪᓚᐅᒐᑦᑕ ᐱᔪᓐᓇᕆᐊᑲᓂᕐᓯᒪᓂᖏᓄ ᐃᓗᐊᓂ 2002ᒥ ᓄᓇᖃᖄᖅᓯᒪᔪᑦ 
ᐱᖑᐊᕈᓯᖏᓄ. 
 
ᑭᒡᒐᖅᑐᐃᓗᖓ ᓴᓪᓖᒥ ᐊᒻᒪ ᒪᒃᑯᑦᑐᓂ ᓄᓇᕗᒥ, ᖁᔭᓐᓇᒦᕈᒪᑦᓱᖓ ᒥᓂᔅᑕ. ᑖᒻᓴᓐᒥ, ᐊᒻᒪ ᓄᓇᕗ ᒐᕙᒪᑯᓂ 
ᐃᑲᔪᖅᓱᖅᓯᒪᓂᖏᓄ ᐅᑯᓄᖓ ᑲᔪᓯᓂᖃᖅᓯᐊᕐᑐ ᖃᓄᐃᓐᓂᐅᔪᒧ. ᓱᓕᒃᑲᓐᓂᖅ, ᐅᐱᒍᔾᔪᕗᖓ ᑕᐃᑯᓂᖓ 
ᐱᓗᐊᖅᑎᐅᔪᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᒃᑲᕐᕆᐊᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 221–1(6): ᖁᔭᓐᓇᒦᒃ ᑐᓐᖓᓱᑦᑎᑦᓯᓚᐅᖅᑐᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓇᐃᑦᑐᑯᓗᒻᒥᒃ ᐅᖃᕐᓂᐊᖅᑐᖓ. 
 
1978ᒥᓂᑦ ᒪᐅᓐᖓᖃᑦᑕᖅᓯᒪᓕᖅᑐᖓ ᐸᓐᓂᖅᑑᒧᑦ. ᑕᐃᑦᓱᒪᓂ ᒪᒃᑯᒃᑲᓐᓂᖅᖢᖓ ᑕᐃᒃᑯᐊ ᐃᓄᐃᑦ 
ᖃᐅᔨᒪᓕᓚᐅᖅᓯᒪᔭᒃᑲ ᖃᐃᖁᔨᖃᑦᑕᓚᐅᖅᑐᑦ ᐅᕙᓐᓂᒃ ᒫᓐᓇ ᑲᑎᒪᓕᖅᑎᓪᓗᑕ. ᒪᒥᐊᑉᐳᖓ 
ᐊᐃᔪᓐᓇᖅᓯᓚᐅᓐᖏᓐᓇᒪ ᐊᖏᕐᕋᖏᓐᓄᑦ. ᓂᕆᔭᖅᑐᖁᔨᖃᑦᑕᓚᐅᖅᑑᒐᓗᐊᑦ ᑭᓯᐊᓂ ᑕᒪᐃᓐᓄᑦ 
ᖃᐃᑯᔨᔫᒐᓗᐊᓄᑦ ᐊᐃᔪᓐᓇᖅᓯᓚᐅᓐᖏᑦᑐᖓ. 
 
ᑕᐃᒪᓐᖓᑦ ᒪᒃᑯᒃᑑᒐᒪᓂᑦ, ᖃᐅᔨᒪᓕᖅᑐᖓ ᐊᒥᓱᓂᒃ ᐸᓐᓂᖅᑑᒥᐅᓂᒃ. ᒪᒃᑯᒃᑲᓐᓂᖅᖢᖓ, ᐃᓗᑎᒃᑲ, 
ᐱᖃᓐᓇᕆᔭᒃᑲᓗ, ᐊᒻᒪᓗ ᐸᓐᓂᖅᑑᒥᐅᑦ ᑐᓐᖓᓇᖃᑦᑕᓚᐅᖅᓯᒪᒻᒪᑕ. ᐅᖃᕈᒪᔪᖓ ᑕᐃᒪᓐᖓᑦ ᒪᐅᖓ 
ᐸᓐᓂᖅᑑᒨᖃᑦᑕᓯᓚᐅᖅᓯᒪᒐᒪᓂᑦ ᑕᑯᓚᐅᖅᓯᒪᓐᖏᑕᕋ ᐲᑕ ᕿᓚᕝᕙᖅ ᒪᓕᒐᓕᐅᖅᑎᕈᓚᐅᕐᓇᖓ. ᑕᐃᑦᓱᒪᓂ 
ᑕᑯᒋᐅᓕᑕᐃᓐᓇᓚᐅᖅᓯᒪᔭᕋ. 
 
ᐃᓛᖃᐃ ᐃᔨᖅᓯᒪᔪᒥᓂᖅ ᐱᕈᖅᓴᓪᓗᓂ. ᑖᓐᓇ ᐅᐱᒋᒻᒪᕆᑦᑕᕋ ᐱᔪᓐᓇᖅᓯᓯᒪᔭᖏᓐᓄᑦ, ᓄᓇᖅᑲᑎᖏᓪᓗ. 
ᐅᐱᒋᕕᔾᔪᐊᑕᒃᑲ ᐸᓐᓂᖅᑑᒥᐅᑦ ᐊᒻᒪᓗ ᓇᑯᕐᒦᖅᓱᒋᑦ ᑐᓐᖓᓇᑦᓯᐊᖃᑦᑕᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓄᑕᕋᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 222–1(6): ᖁᔭᓐᓇᒦᒃ ᐸᓐᓂᖅᑑᒥᐅᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᒋᓚᐅᖅᑕᕋ ᑲᑎᒪᓂᕆᓚᐅᖅᑕᕗᑦ ᒫᓂ ᐸᓐᓂᖅᑑᒥ. 
ᒪᒥᐊᑦᑐᖓᐅᒐᓗᐊᖅ ᑕᑯᔭᐃᓐᓇᕆᒍᓐᓇᓚᐅᓐᖏᓇᒃᑭᑦ ᓇᒻᒥᓂᒃᑲ ᑕᒫᓂ ᐸᓐᓂᖅᑑᒥ. ᐊᓈᓇᒃᑯᑦ ᐃᓚᖃᐅᕐᒥᒐᒪ 
ᑕᒫᓂ ᐸᓐᓂᖅᑑᒥ. ᒫᓐᓇ ᐱᕕᖃᕐᓂᓐᓂ ᒪᒥᐊᒍᒪᔪᖓ, ᓯᕗᓪᓕᖅᐹᒥ, ᑕᑯᔭᐃᓐᓇᕆᒍᓐᓇᓚᐅᓐᖏᓐᓇᒃᑭᑦ. 
 
ᒫᓂ ᑲᑎᒪᑎᓪᓗᑕ ᐸᓐᓂᖅᑑᒥ ᑐᓐᖓᓱᑦᑎᑕᐅᑦᓯᐊᓚᐅᕋᑦᑕ ᐊᖏᕐᕋᖅᓯᒪᔫᔮᑐᐃᓐᓇᓚᐅᖅᑐᖓ. ᐊᒻᒪᓗ 
ᑕᑯᓂᐊᕆᐊᖃᓚᐅᕋᒪ ᐊᒥᓱᓂᒃ ᐃᓚᓐᓂᒃ, ᐱᕕᖃᕐᓂᓐᓂ ᒪᒥᐊᕝᕕᒋᔪᒪᔭᒃᑲ ᑕᐃᒃᑯᐊ 
ᑕᑯᓂᐊᕈᓐᓇᖅᓯᓚᐅᓐᖏᑕᒃᑲ. 
 
ᒪᕐᕈᐊᖅᑎᖅᖢᑕ ᐅᓪᓗᕈᕐᒥᑕᖃᑦᑕᓚᐅᖅᑐᒍᑦ 12:00ᒨᖅᑎᓪᓗᒍ ᓯᕿᓐᖑᔭᖅ. ᐊᑕᐅᓯᐊᖅᖢᑕ ᐃᖃᓗᓐᓂᐅᑎᒧᑦ 
ᐅᓪᓗᕈᕐᒥᑕᕆᐊᓚᐅᖅᑐᒍᑦ, ᐊᒻᒪᓗ ᓄᓈᕋᑦᑕ ᐅᓪᓗᕈᕐᒥᑕᒃᑲᓐᓂᓕᓚᐅᕐᒥᔪᒍᑦ ᓂᕆᑎᑕᐅᓪᓗᑕ ᕘᔅᑎᐊᒃᑯᓐᓄᑦ. 
ᓇᑯᕐᒦᕈᒪᔭᒃᑲ ᐸᓐᓂᖅᑑᒥᐅᑦ ᒪᒪᖅᑐᒻᒪᕆᐊᓗᖕᓂᒃ ᓂᕆᑎᔪᓐᓇᓚᐅᕐᒫᑎᒍᑦ ᐊᒻᒪᓗ ᑐᓐᖓᓇᑦᓯᐊᓚᐅᕐᓂᖏᓐᓄᑦ 
ᒪᐅᖓ ᑲᑎᒪᔭᖅᑎᖅᓯᒪᑎᓪᓗᑕ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅ ᑖᒻᑉᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 223–1(6): ᐃᓕᑕᖅᓯᓂᖅ ᐱᓐᖑᐊᖅᑏᑦ ᐸᓖᓯᖏᑦ 
 
ᒥᓂᔅᑕ ᒪᓃᑦᑐᖅ ᑖᒻᑉᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᒻᒥᔭᕋ ᑐᓐᖓᓱᑦᑎᑦᓯᔨᕗᑦ ᒪᓕᒐᓕᐅᖅᑎ, ᒥᓂᔅᑕ 
ᕿᓚᕝᕙᖅ, ᑐᓐᖓᓱᑦᑎᑦᓯᑦᓯᐊᓚᐅᕐᒪᑦ ᐅᕙᑦᑎᓐᓂᒃ. 
 
ᐅᖃᕆᐊᓐᖏᓂᕐᒥ ᒪᓕᒐᓕᐅᖅᑎᐅᓪᓗᖓ ᐅᖃᐅᓯᑦᓴᓐᓂᒃ, ᓇᐃᑦᑐᑯᓘᓪᓗᓂ ᑖᓐᓇ, ᐅᖃᕈᒪᔪᖓ 
ᒫᓃᓚᐅᖅᓯᒪᒻᒥᒐᒪ ᐅᕕᒃᑲᐅᓪᓗᖓ ᐃᓕᓐᓂᐊᑎᑦᓯᔨᐅᓪᓗᖓ 1975ᖑᑎᓪᓗᒍ ᐃᓇᖐᑲᐃᓐᓇᖅᓱᖓ 
ᐃᓕᓐᓂᐊᑎᑦᓯᔨᒥᒃ ᑎᒍᐊᕋᑖᒥᓂᐅᓚᐅᖅᓯᒪᔪᒥᒃ. ᑕᐃᒃᑯᐊ ᐃᓕᓐᓂᐊᖅᑎᒋᓚᐅᖅᓯᒪᔭᒃᑲ ᕿᑐᕐᖓᖃᓕᖅᑐᑦ. 
ᐅᕙᓐᓂᒃ ᐃᓕᑕᖅᓯᖅᑰᖏᑦᑑᒐᓗᐊᖅᑎᓪᓗᒋᑦ ᖁᔭᓐᓇᒦᖅᐸᒃᑲ ᑐᓐᖓᓱᑦᑎᓚᐅᕐᒫᑎᒍᑦ. ᑖᒃᑯᐊ 
ᐱᑦᓯᐊᖅᑐᒻᒪᕆᐅᓚᐅᖅᑐᑦ. 
 
ᐅᓪᓗᒥ ᐃᓕᑕᕆᔪᒪᓕᕐᒥᔭᒃᑲ ᑭᕙᓪᓕᕐᒥᐅᑦ. ᕼᐋᑭᒥᒃ ᐊᒃᓱᐊᓗᒃ ᖁᕕᐊᒋᔭᖃᕋᑦᑕ ᑭᕙᓪᓕᕐᒥᐅᑎᒍᑦ, ᐊᓪᓛᖃᐃ 
ᓄᓇᕗᓕᒫᒥ. ᕼᐋᑭᕐᕕᖁᑎᕗᑦ ᐃᓄᒋᐊᑦᑐᐊᓘᓪᓗᑎᒃ ᑕᑕᖃᑦᑕᖅᑐᑦ ᐃᓄᓐᓂᒃ, ᐊᓪᓛᑦ ᓯᕙᑖᕐᕕᒻᒥ ᐅᓪᓛᒃᑯᑦ 
ᐊᔪᕈᓐᓃᖅᓴᑎᓪᓗᒋᑦ ᕼᐋᑭᕐᓂᑦᓴᒥᓐᓄᑦ ᐅᓪᓛᒃᑯᑦ ᓈᑦᓰᖑᔭᒥ, ᐃᑦᓯᕙᐅᑕᖏᑦ ᑕᑕᑉᐸᑦᑐᑦ. 
 
ᑭᕙᓪᓕᕐᒥ, ᐅᖃᖅᑎ, ᐃᓚᖏᑦ ᕼᐋᑭᖅᑏᑦ ᐸᓖᓯᖏᑦ ᑐᓂᔭᐅᓚᐅᖅᑐᑦ ᐱᑦᓯᐊᕈᒻᒪᓯᐊᒥᒃ. ᐃᓛ, ᑭᕙᓪᓕᐅᑉ 
ᐊᕕᑦᓯᒪᓂᕆᔭᖓᓂ ᑕᒪᒃᑭᖅᑕᐅᓚᐅᖅᑐᑦ ᐱᑦᓯᐊᕈᒻᒪᓯᐊᑦ ᐸᓖᓯᐅᓂᕐᒧᑦ ᕼᐋᑭᖅᑎᓄᑦ ᓄᓇᕗᒥ. 
ᐃᓕᑕᕆᔪᒪᒻᒥᔭᒃᑲ ᑕᐃᒃᑯᐊ ᐱᑦᓯᐊᕈᒻᒪᓯᐊᓚᐅᖅᑐᑦ ᐊᑐᓂᑦ. ᒍᕇᒡ ᓯᒻ ᑲᖏᖅᖠᓂᖅ ᐱᑦᓯᐊᕈᒻᒪᓯᐊᓚᐅᖅᑐᖅ 
ᓄᑖᖑᓪᓗᓂ; ᓵᒻ ᑕᐸᖅᑐᒃ ᐊᕐᕕᐊᒥ, ᑭᒡᒐᑐᖅᑕᓐᓃᕕᑦ, ᐅᖃᖅᑎ, ᐱᑦᓯᐊᕈᒻᒪᓯᐊᓚᐅᖅᑐᖅ ᐊᔪᕈᓐᓃᖅᓴᓪᓗᓂ 
ᐱᑦᓯᐊᓂᕐᒧᑦ. ᐊᒻᒪᓗ ᑐᓴᖅᑎᑦᓯᔨᐅᒃᑯᒥᓇᖅᑐᖁᑎᕗᑦ ᑭᕙᓪᓕᕐᒥ ᐱᕙᓪᓕᐊᔪᓂᒃ, ᑕᐃᕕᑦ ᒍᕆᐅ ᕼᐋᑭᖅᑏᑦ 
ᖃᐅᔨᓴᖅᑎᖏᑕ ᐊᖏᔪᖅᑳᖓᑦ, ᓵᓚᔅᓴᓚᐅᕆᕗᖅ ᐱᒃᑲᐅᓯᐊᖅᑐᓂ ᐱᓕᕆᑦᑎᐊᒃᑲᐅᓂᖅᐸᐅᓂᖓᓄᑦ, 
ᓇᓗᒋᓐᖏᑕᕋ ᐱᔭᕆᐊᖃᑦᑎᐊᓚᐅᕐᒪᑦ. 
 
ᑕᐃᒃᑯᓄᖓ, ᐅᐱᒋᑦᑎᐊᖅᐸᕗᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐃᑲᔪᖅᓱᖃᑦᑕᕐᒪᑕ ᕼᐋᑭᖅᑐᓂᒃ ᓄᓇᕗᒻᒥ 
ᐊᕕᑦᑐᖅᓯᒪᔪᓕᒫᓂᑦ. ᖁᔭᓐᓇᒦᒻᒪᕆᒃ ᑐᓂᕐᕈᑎᒋᓚᐅᖅᑕᖏᓐᓄᑦ ᐊᒻᒪ ᐱᓕᕆᔪᒪᓂᕆᓚᐅᖅᑕᖏᓐᓄᑦ ᕼᐋᑭᕐᓂᕐᒧᑦ 
ᓄᓇᓕᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒥᓂᔅᑕ ᐃᖕ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 224–1(6): ᖁᔭᓐᓇᒦᒃ ᐸᓐᓂᖅᑑᕐᒥᐅᑦ 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᖃᑲᐃᓐᓇᕈᒪᕗᖓᑦᑕᐅᖅ ᖃᓄᐃᓐᓂᐅᓚᐅᖅᑐᓂᑦ 
ᑕᕝᕙᓂ ᐸᓐᓂᖅᑑᒥ. ᐱᓇᓱᐊᕈᓯᐅᓚᐅᖅᑐᒥ ᐱᕕᔅᓴᖃᖅᑎᑕᐅᓚᐅᕋᑦᑕ ᓲᖃᐃᒻᒪ ᑐᓐᖓᓱᑦᑎᑕᐅᓪᓗᑕ 
ᓄᓇᓕᒻᒥᐅᓄᑦ ᐊᒻᒪ ᒧᒥᖅᑎᑕᐅᓪᓗᑕ ᐅᓐᓄᑲᓐᓂᖓᓂ. ᐊᒥᓲᔪᒍᑦ ᐳᓚᕋᖅᑎᑕᐅᓚᐅᕋᑦᑕ ᐃᖃᓗᒐᓲᒻᒧᑦ ᐅᒥᐊᕐᒧᑦ 
ᑎᑭᑎᑦᑎᕙᑦᑐᒧᑦ ᖃᓕᕋᓕᓐᓂᑦ ᑕᕝᕗᖓ ᐸᓐᓂᖅᑑᒥ ᐃᖃᓗᒐᓱᕝᕕᒻᒧᑦ. 
 
ᐊᒻᒪ ᕼᐋᓗᕖᕐᓂᑭᓴᐅᑎᓚᐅᕆᕗᑦ ᐅᕙᒍᑦ ᐊᒥᓲᔪᒍᑦ ᖁᕕᐊᒋᓚᐅᖅᑐᑎᒍ, ᐅᓐᓄᒃ. ᐊᒻᒪ ᐊᖏᖅᑎᑦᑎᓚᐅᕆᕗᒍᑦ 
ᓄᑖᒥᑦ ᒥᓂᔅᑕᐅᑉ ᑐᖏᓕᕆᓕᖅᑕᖓᓂᑦ, ᓖᓇ ᒥᑦᑐᖅ, ᐸᓐᓂᖅᑑᕐᒥᐅᖅ. 
 
ᐊᒻᒪ ᐅᖃᖅᑏ, ᐱᓕᕆᐊᕗᑦ ᑕᑯᓐᓇᖅᑐᒋᑦ ᐊᔅᓱᒻᒪᕆᒃ ᐱᓕᕆᐊᖃᑦᑎᐊᓚᐅᖅᐳᒍᑦ. ᑲᔪᓯᑎᑦᑎᓪᓗᑕ ᓄᑖᒥᑦ 
ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒥᑦ, ᓯᕗᓪᓕᖅᐸᐅᓪᓗᓂ ᐅᕙᑦᑎᓐᓂᓕᒫᖅ ᐊᑦᑐᐃᓂᖃᖅᑐᓂ. 
ᓂᕈᐊᖅᑕᐅᒃᑲᓐᓂᕋᓱᐊᖅᑐᓄᑦ ᓄᑖᓄᓪᓗ ᓂᕈᐊᖅᑕᐅᓇᓱᐊᕈᒪᔪᓄᑦ ᐊᒻᒪ ᓯᕗᓂᔅᓴᖅᑎᓐᓂᑦ ᒪᓕᒐᓕᐅᖅᑎᔅᓴᓄᑦ. 
ᑲᔪᓯᑎᑦᑎᓚᐅᖅᐳᒍᑦ ᒪᕐᕉᓐᓂᒃ ᐊᖏᔫᓐᓂᒃ ᐃᓚᒋᐊᕈᑏᓐᓂᒃ ᑮᓇᐅᔭᓄᑦ ᒪᓕᒑᓐᓂᒃ. 
 
ᓱᓕᒃᑲᓐᓂᖅ, ᑕᒪᓐᓇ ᐱᒻᒪᕆᐅᓱᒋᓚᐅᖅᐸᕋ ᐊᒥᓱᓄᑦ ᐸᓐᓂᖅᑑᕐᒥᐅᓄᑦ, ᓄᓇᓕᐅᔪᖅ ᓯᓚᑖᓐᓂᑦ ᑐᑦᑕᕐᕕᐅᑉ, 
ᑐᑯᔪᓐᓇᖅᓯᓚᐅᕐᒪᑕ ᒪᓕᒐᓕᐅᕐᕕᖓᓐᓂᑦ, ᒐᕙᒪᖓᓐᓂᑦ ᐱᓕᕆᔪᓂᒃ ᑕᑯᓐᓇᖅᑐᑎᒃ ᑕᕝᕙᓂᓪᓗᐊᖅ ᑕᒪᓐᓇᓗ 
ᐊᔅᓱᒻᒪᕆᒃ ᐃᑲᔫᑎᖃᖅᑐᒋᓚᐅᖅᐸᕋ. 
 
ᖁᔭᓐᓇᒦᖅᑕᐃᓐᓇᕆᔪᒪᕙᒃᑲ ᐸᓐᓂᖅᑑᕐᒥᐅᓕᒫᑦ ᑲᑎᖃᑎᒋᖃᑦᑕᓚᐅᖅᑕᒃᑲ ᐱᓇᓱᐊᕈᓯᐅᑎᓪᓗᒍ 
ᑐᓐᖓᓱᑦᑎᑎᑦᑎᐊᓚᐅᕐᒪᑕ. ᖁᔭᓐᓇᒦᕈᒪᕙᕋ ᒪᓕᒐᓕᐅᖅᑎᐅᖃᑎᒐ ᐲᑕ ᕿᓚᕝᕙᖅ, ᐅᕙᑦᑎᓐᓂᑦ 
ᐃᑲᔪᕋᓱᑦᑎᐊᓚᕐᒪᑦ, ᐊᐅᓚᑦᑎᓪᓗᓂ ᒧᒥᕐᓇᕐᒥᑦ ᐊᒻᒪ ᑭᓱᑐᐃᓐᓇᕐᓂᑦ ᐱᓇᓱᐊᖅᑕᑎᓐᓂᑦ. 
 
ᐊᒻᒪ ᑭᖑᓪᓕᖅᐹᒥᑦ, ᐅᖃᖅᑏ, ᓄᖅᑲᐅᓯᕐᓗᖓ ᐅᖃᐅᓯᕆᔭᕐᓄᑦ ᑕᕝᕙᓂ ᑲᑎᒪᓂᖃᕇᓚᐅᖅᑎᓪᓗᑕ, ᓄᓇᕗᒻᒥ 
ᒐᕙᒪᒃᑯᑦ ᐊᒻᒪ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐊᑎᓕᐅᕐᓂᐊᕐᒪᑕ ᓄᑖᒥᑦ ᐊᖏᕈᒻᒥᑦ ᐊᖏᕈᑕᐅᓚᐅᖅᑐᒥᑦ 
ᐅᕙᒍᑦ ᑲᑐᔾᔨᖃᑎᒌᖏᓐᓄᑦ. ᑐᖓᓲᑕᐅᓛᖅᐳᖅ ᐊᒻᒪ ᐅᖃᖅᑎᖃᕐᓗᑎᒃ ᓄᑖᒥᑦ ᑲᒥᓴᓇᐅᑉ ᑐᖏᓕᐊᓂ ᐊᒻᒪ ᓱᓕ 
ᐊᔅᓱᒻᒪᕆᒃ ᖁᔭᓐᓇᒦᖅᐸᒃᑲ ᐸᓐᓂᖅᑑᕐᒥᐅᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᖕ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒥᓂᔅᑕ ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 225–1(6): ᖁᔭᓐᓇᒦᒃ ᐸᓐᓂᖅᑑᕐᒥᐅᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᓯᕗᓪᓕᖅᐹᒥ ᐅᖃᕈᒪᕗᖓ, ᖁᔭᓐᓇᒦᕈᒪᓪᓗᖓ 
ᒪᓕᒐᓕᐅᖅᑎᐅᖃᑎᓐᓂᑦ ᐊᒻᒪ ᐸᓐᓂᖅᑑᕐᒥᐅᓂᑦ ᑐᓐᖓᓱᑦᑎᑦᑎᓚᐅᕐᒪᑕ 6-ᖓᓂᑦ ᒪᓕᒐᓕᐅᖅᑏᑦ 
ᑲᑎᒪᓂᖃᖅᑎᓪᓗᒋᑦ ᐊᒻᒪ ᑕᑯᓐᓇᕿᐊᖃᑦᑕᓚᐅᖅᑐᓄᑦ ᒪᓕᒐᓕᐅᕐᕕᒻᒧᑦ.  

ᐱᔨᑲᑖᑦ ᐊᒻᒪ ᐱᔨᑦᓯᖅᑐᑦ ᐃᓕᓐᓂᐊᕐᕕᒻᒥᑦ ᐊᒻᒪ ᐱᓗᐊᖅᑐᒥᑦ ᕌᔾᔪ ᐊᓕᕙᖅᑕᖅ, ᐊᐅᓚᑦᑎᓚᐅᖅᑐᖅ 
ᓂᕆᕕᔾᔪᐊᕐᓇᕐᒥᑦ ᐊᒻᒪ ᕼᐋᓗᕖᕐᓇᕐᒥᑦ ᐊᐃᑉᐸᖓᓂᑦ ᐃᓕᓐᓂᐊᕐᕕᒻᒥᑦ. ᐊᒻᒪ ᐱᓪᓗᒍ ᒪᓕᒐᓕᐅᖅᑏᑦ 
ᐃᖅᑲᓇᐃᔭᖅᑎᖏᑦ ᐊᔅᓱᒻᒪᕆᒃ ᐱᓕᕆᓚᐅᕐᒪᑕ, ᖁᔭᓐᓇᒦᖅᑕᐃᓐᓇᕆᔪᒪᕙᔅᓯ ᐊᐅᓚᑦᑎᓚᐅᕋᔅᓯ ᒪᓕᒐᓕᐅᕐᕕᒻᒥᑦ 
ᑲᑎᒪᓐᓇᑎᓐᓂᑦ. 
 
ᐊᒻᒪ ᖁᔭᓐᓇᒦᕈᒪᕙᒃᑲ ᑕᐃᒃᑯᐊ ᐅᐸᓗᖓᐃᖅᑳᓚᐅᖅᑐᑦ ᑲᑎᒪᓐᓇᖅᑎᓐᓄᑦ ᐊᒻᒪ ᑐᓵᔩᑦ ᐱᒻᒪᕆᐳᔪᑦ 
ᐊᐅᓚᑦᑎᓂᕐᒧᑦ ᒪᓕᒐᓕᐅᕐᕕᒻᒥᑦ. ᑭᖑᓪᓕᖅᐹᒥᑦ ᖁᔭᓐᓇᒦᕈᒪᕙᒃᑲ ᑭᐊᕙᓐ ᐊᓕᖅᑲᑐᖅᑐᖅ ᕿᑭᖅᑕᕐᔪᐊᕐᒦᑦᑐᖅ, 
ᓵᓚᔅᓴᓚᐅᖅᑐᖅ ᕼᐋᓗᕖᕐᓂᑭᓴᐅᑎᓪᓗᒋᑦ ᐸᐃᕆᕕᒻᒥᑦ ᐊᒻᒪ ᑕᑯᓛᓕᖅᑐᒋᑦ ᒫᓐᓇᑦᑎᐊᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᕿᓚᕝᕚ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᒥᓂᔅᑕ ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 226–1(6): ᖁᔭᓐᓇᒦᒃ ᒥᓂᔅᑕ ᐸᓐᓂᖅᑑᕐᒥᐅᖅ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᕈᒪᕙᕋ ᒪᓕᒐᓕᐅᖅᑎ ᐸᓐᓂᖅᑑᕐᒧᑦ 
ᑐᓐᖓᓱᑦᑎᑎᑦᑎᐊᓚᐅᕐᒪᑦ ᐊᒻᒪ ᐃᖅᑲᐃᑎᒍᒪᑐᐃᓐᓇᖅᑐᒍ ᐅᕝᕙᓘᓐᓃᑦ ᐃᖅᑲᐃᑎᒍᒪᓪᓗᒋᑦ ᐸᓐᓂᖅᑑᕐᒥᐅᑦ 
ᖃᐅᔨᒪᓯᒪᓕᕋᒃᑯ ᐊᑯᓂᑲᓪᓚᒃ. ᑕᐃᓯ ᐊᒻᒪ ᓯᒥᐅᓂ ᑮᓇᐃᓐᓇ, ᐃᓕᓐᓂᐊᖃᑎᒋᕙᓚᐅᕐᓯᒪᔮᒃᑲ. ᐃᓱᒪᒋᑦᓱᒋ 
ᑲᑎᑎᑕᐅᓚᐅᕐᓯᒪᕙᑦᓚᐃᔫᒃ 1967ᒥ ᐊᒻᒪ ᑕᑯᓯᒻᒥᑦᓱᒋ ᓴᔅᑳᑦᓱᕚᒥ ᑐᖔᒍᑦ. ᑲᑎᖃᑦᑕᕐᓯᒪᓕᕐᑖᒃᑲ ᐊᒥᓱᑲᓪᓚᓄ 
ᐊᖅᕌᒍᓄ ᐊᒻᒪ ᐃᓱᒪᒋᓕᐅᒥᔭᖅᐸᑦᓱᒋ ᖃᖓᐅᓕᕋᐃᒻᒪ ᐊᒻᒪ ᐅᓪᓗᒥᒧᓄᑦᑕᐅᖅ. 
 
ᓯᒥᐅᓂ ᐸᓖᓯᐅᓚᐅᖅᓯᒪᑦᓱᓂ ᑕᐃᑦᓱᒪᓂᐅᑎᓪᓗᒍ, ᒫᓐᓇᓕ ᓴᐃᓕᓯᒪᓕᕐᓱᓂ ᓄᖃᖓᓂᖃᑦᓯᐊᓕᕐᑐ. 
ᑕᐃᑦᓱᒪᓂᐅᑎᓪᓗᒍ, ᐃᓕᓐᓂᐊᕆᐊᕐᐸᓚᐅᕐᓯᒪᑎᓪᓗᑕ, ᐃᓱᒪᓚᐅᕐᓯᒪᓇᑕᓗ ᕿᑐᖓᒋᓂᐊᕐᑕᑎᖕᓂ ᐅᕝᕙᓗ 
ᖃᓄᐃᑑᓂᐊᓂᖏᓄ ᐊᒻᒪ ᖃᓄᐃᑦᑐᓂ ᐱᓕᕆᓂᐊᕐᓂᖏᓄ. ᕉᔅᒥᐅᕆ ᑮᓇᐃᓐᓇ ᐸᓂᖓ ᓯᒥᐅᓂᐅᑉ ᑐᒡᓕᒋᔭᖓ 
ᒥᓂᔅᑕᖓᑕ ᐃᑯᐱᑦᑐᓕᕆᔨᑯᓄ, ᐊᒻᒪᓗ ᐅᐱᒋᑦᓚᐅᕐᓯᒪᑦᓱᒍ, ᖃᐅᔨᓕᕋᒪ ᑭᓇᑰᓂᖏᓄ ᐊᖓᔪᖄᖏᒃ, ᐊᒻᒪ 
ᐊᐅᓚᔨᓴᒃᑯ ᕿᑐᖓᖃᓚᐅᕐᓯᒪᔾᔭᖏᒻᒪᑎ. 
 
ᐊᒥᓱᒐᓴᐃᑦ ᐃᖃᐅᒪᕙᑦᑕᒃᑲ ᐊᐅᓚᔨᑦᓱᒋᑦ, ᐃᒪᐃᑦᑐᑦ ᐊᐅᓚᔨᑦᓱᒍ ᔮᒃ ᒪᖕᓂᐊᐱ, ᑐᔪᒻᒥᐊᕆᓚᐅᕐᓯᒪᔭᕗ ᓇᐅᔮᓂ, 
ᖃᓄᐃᖏᓯᐊᕐᓱᓂᓗ ᐊᒻᒪ ᐅᐱᒍᑎᑦᓱᒍᓗ. ᑕᒫᓐᓃᓐᓂᑎᖕᓂ, ᖁᔭᓐᓇᒦᕈᒪᑦᓱᒍᑦᑕᐅᖅ ᐃᖃᓇᐃᔭᖃᑎᒐ ᒥᓂᔅᑕ. 
ᐲᑕ ᕿᓚᕝᕙᖅ ᑐᖓᓱᑦᑎᓯᓂᖓᓄ ᐊᒻᒪ ᖁᔭᓐᓇᒦᒃ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᑐᑑ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 227–1(6): ᐱᕈᖅᐸᓪᓕᐊᓂᐅᔪᓄ ᐱᕙᓪᓕᐊᓂᖏᓄ ᓄᓇᕗᒥ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ ᐱᒋᐊᖏᓂᕐᓂ ᐅᓂᒃᑲᐅᑎᑲᓂ ᐅᕙᖓᑦᑕᐅᖅ ᖃᓄᐃᓕᒍᒪᒧᑦᑕᐅᖅ ᖃᓄᖅ, 
ᖁᕕᐊᓱᑦᑐᖓ ᑕᒫᓃᒋᐊᒻᒥ ᐸᖕᓂᖅᑑᖅᒥ ᐱᓇᓱᐊᕈᓯᐅᑉ ᓄᖑᐊᓂ ᐊᒻᒪᓗ ᖁᔭᓕᑦᓱᖓᓗ ᑐᖓᓇᕕᔾᔪᐊᕐᓂᖏᓄ 
ᑐᖓᓱᑎᑦᑕᐅᓂᑦᑎᖕᓄ ᑕᐃᒪᖓ ᑕᒪᐅᖓᓚᐅᕋᑦᑕᓂ ᐊᒻᒪᓗ ᒥᔅᑕ. ᕿᓚᕝᕙᖅ ᐱᓕᕆᑦᓯᐊᓂᖓᓄ ᐃᑲᔪᖅᓱᕐᓱᓂ 
ᐊᒻᒪ ᖃᓄᐃᓕᖓᒋᐊᓕᖕᓄ ᐱᓕᕆᓯᒪᓂᐊᓄ ᐊᒻᒪ ᐃᑉᐱᒋᔭᐅᑦᓯᐊᓂᑎᖕᓄ ᑕᒫᓂ. 

ᐅᖃᖅᑎ, ᐅᓪᓗᒥ ᐅᖃᐅᓯᖃᖁᖓ ᑭᖒᒪᔭᐅᔪᓄ ᐃᓕᖓᔪ ᐱᕈᖅᐸᓪᓕᐊᔪᓄ ᐱᕙᓪᓕᐊᔪᓄ ᓄᓇᕗᒥ, ᐅᖃᖅᑎ 
ᐅᐱᑉᐳᖓ ᑐᓴᕆᐊᒥ ᒥᓂᔅᑕᖓ ᐃᑯᐱᕕᓕᕆᔨᑯ ᐅᖃᖃᐅᒋᐊᖓᓗ ᐱᒋᐊᓕᕋᑖᓐᓂᖓᓂ ᐱᓇᓱᐊᕈᓯᖅ ᒥᑦᓵᓄ 
ᖃᓕᕋᓕᖕᓂᐊᕐᓂᐅᑉ ᐊᒻᒪ ᐱᕙᓪᓕᐊᓂᖏᓄ ᕿᑭᖅᑖᓗᖕᒥ ᐃᖃᓗᓐᓂᐊᓂᐅᔪᓄ ᑲᑎᒪᔨᖏᑦ. 
 
ᐃᓱᒪᒋᑦᓱᒍ ᐊᑲᐅᓈᕈᑎᓯᒪᒋᐊᖓᓂ ᒥᓂᒡᑕᕗ ᐅᖃᐅᓯᖃᕆᐊᖓᓂ ᑕᒫᓂ ᐸᖕᓂᖅᑑᖅᒥ, ᐃᒪᐃᑦᓱᓂᓗ ᐃᖃᓗᐃᑦ 
ᐱᒻᒪᕆᐅᑎᑕᐅᑦᓱᑎ ᖃᓄᐃᓂᖏᓄ ᐃᓕᖓᓪᓗᑎ ᓄᓇᖓᓄ ᐱᕈᖅᐸᓪᓕᐊᓂᖏᓄ. 
 
ᐅᖃᖅᑎ, ᐃᖃᐃᑎᑦᓯᒋᐊᕈᒪᑦᓱᖓ ᐃᓱᒫᓘᑎᒧ ᐃᒪᐃᓂᖃᖏᓇᑦᑕ ᓯᕗᒧᐸᓪᓕᐊᑎᑦᓯᖏᑐᒍ ᐃᒪᐃᑲᓗᐊᕐᓱᓂ 
ᐱᑕᖃᕆᐊᓕ ᖃᓄᐃᑦᑐᓂ ᐃᑲᔪᕈᑎᑦᓴᐅᔪᓄ, ᐆᑦᑑᑎᒋᓗᒍ ᓂᕈᐊᖅᑕᕋ ᐱᓕᕆᖃᑎᒋᕙᑦᑕᕋ ᕿᑎᖅᒥᐅᓂ, 
ᐊᒻᒪᑦᑕᐅᖅ ᑭᕙᓪᓕᖅᒥ ᐅᖃᐅᓯᕆᔭᐅᓯᒪᑦᓱᑎ ᐃᒪᐃᒻᒪ ᖃᓄᐃᓕᖓᓂᖏᓄ ᒥᑦᓵᓄ ᐅᔭᕋᓐᓂᐊᖅᓂᐅᔪᓄ ᐃᓗᐊᓂ 
ᐊᕕᑦᓯᒪᓂᖏᑎᒍ, ᑕᑯᓇᖓᓗ ᖃᓄᐃᓕᖓᕙᓪᓕᐊᓂᖏᓄ ᓴᕿᑕᐅᓯᒪᔪᓂ ᐃᓗᖓᓂᖃᕐᑐᐃᑦ ᐱᑦᑕᓯᐊᓂᖅᓴᐅᔪᓄ 
ᐱᓕᕆᓂᖅᓄ ᓄᓇᕗᒧ ᐃᓕᖓᓂᖃᕐᑐᓂ ᐃᑲᔪᕈᑎᓄ ᖃᓄᐃᓕᖓᓂᖏᓄ. 
 
ᐅᖃᖅᑎ, ᐱᒋᐊᓕᕋᑖᖅᑎᓪᓗᒍ ᐊᖅᕌᒍ, ᓯᕗᓕᐅᖅᑎ ᐅᖃᐅᓯᖃᓚᐅᕐᓯᒪᒻᒪ ᓴᖏᓈᕆᓯᒪᑦᓱᓂ ᑕᒪᑐᒧᖓ 
ᐃᓱᒫᓘᑎᐅᒧᒧ ᐅᑯᓇᓂ ᐊᖏᕈᑎᐅᔪᓂ ᖃᓄᐃᓕᖓᓂᖏᓄ ᐅᑯᐊ ᒐᕙᒪᑐᖃᑯ ᐊᒻᒪ ᒪᑭᕕ ᑯᐊᐳᕇᓴᒃᑯ, 
ᐃᓕᖓᓂᖃᕐᑐᐃᑦ ᐃᒪᕕᖕᒥ ᐃᖃᓗᖕᓂᐊᓂᖅᓄ ᐃᒪᕕᒋᔭᖏᓐᓂ ᑕᖅᕋᖓᓂ ᑯᐸᐄᑉ ᐊᒻᒪ ᐊᒑᕙᒥᓗ. 
 
ᐅᖃᖅᑎ, ᐅᖃᓕᒫᔪᑦᓱᒍ ᐃᓱᒫᓘᑎᒋᔭ ᑕᐃᑯᐊ ᒐᕙᒪᑐᖃᑯ ᐅᖃᐅᓯᖃᕐᓱᑎ ᐅᑯᓇᓂ ᐆᑦᑑᕝᕙ 25ᒥ 
ᐃᓕᖓᓂᖃᖅᑐᓂ ᐊᑎᓕᐅᖅᑕᐅᓂᖏᓄ ᐊᖏᕈᑎᐅᔫᑉ ᐃᓕᖓᓂᖃᕐᑐᐃ ᐅᑯᓇᓂ ᒐᕙᒪᑐᖃᑯ ᐊᒻᒪ ᒪᑭᕕ 
ᑯᐊᐳᕇᓴᒃᑯ. 
 
ᐅᕙᑦᓯᐊᕈᒋᐊᖅ ᐅᓪᓗᒥ ᓴᖀᓂᐊᕐᑐᖓ ᐊᐱᖁᑎᓂ ᑕᒪᑐᒧᖓ ᐊᖏᕈᑎᐅᓯᒪᔪᒧ, ᐃᒪᐃᒻᒪ ᓄᓇᕗᒥ 
ᐃᓱᒪᒋᔭᐅᓯᒪᔪᐃᑦ ᐃᒪᐃᑕᐅᓂᐊᕐᒪᑕ ᓴᐳᔾᔭᐅᓯᒪᑦᓯᐊᖅᓗᑎ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒥᓂᔅᑕ ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 228–1(6): ᐃᓕᑕᕆᔭᐅᓂᖓ ᔫᒥ ᐃᓕᓐᓂᐊᖅᕕ 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ ᐱᒋᐊᖏᓂᕐᓂ ᐅᓂᒃᑲᐅᑎᒋᔭᒃᑲᓂ ᐅᕙᖓᑦᑕᐅᖅ 
ᖁᔭᓐᓇᒦᕈᒪᑦᓱᖓ ᐃᓚᖏᓐᓂ ᐃᓄᖕᓂ. ᑕᒪᐅᖓᔪᒐᑦᑕ ᓈᑦᓰᖑᔭᓛᓐᓂᐊᖅᒥ ᐊᒻᒪ ᐃᒪᐃᑦᓯᒪᔪᔫᔮᕐᓱᓂ ᕿᓚᒥᕈᓗ 
ᐊᓂᒍᖅᑐ ᐊᒻᒪ ᐅᓐᓄᓗ ᖁᕕᐊᓚᖕᓇᓚᐅᕐᓱᓂ ᐅᓐᓄ ᖃᓄᐃᓂᖏᓄ ᑕᒫᓂ ᐸᖕᓂᖅᑑᖅᒥ ᐊᒻᒪ ᐃᒪᐃᓕᒍᒪᑦᓱᖓ 
ᐊᓯᖃᖏᓚ ᐊᓯᖃᖏᒻᒪ. ᐅᖃᖅᑎ, ᖁᕕᐊᒃᑯᑎᒍᒪᑦᓱᒍᑦᑕᐅᖅ ᓯᒥᐅᓂ ᑮᓇᐃᓇ ᐃᓕᓐᓂᐊᑎᑦᓯᓂᐊᓄ ᓱᕈᓯᖅᓂ 
ᖃᓄᖅ ᐃᖏᑎᑦᓯᒋᐊᒥ. 
 
ᖁᔭᓐᓇᒦᕈᒪᑦᓱᒍᑦᑕᐅᖅ ᐃᓚᖏ ᐃᓄᐃᑦ ᐅᖃᖅᑎ, ᓯᕗᓪᓕᖅᐹᒥ ᖁᔭᓐᓇᒦᖅᓱᒍ ᔨᐊᕝ ᐊᒻᒪ ᓕᓯ ᐅᕋᐃᐊᓐ, ᒦᒃᑲ 
ᒨᓐᔅ. ᖁᔭᓐᓇᒦᒋᐊᓪᓚ ᒥᓂᔅᑕ. ᕿᓚᕝᕙᖅᒧ ᐊᒻᒪ ᐃᓚᖏᓪᓗ, ᒦᑲ ᐊᖅᓇᑲᖅ, ᐅᖁᒪᐃᓂᖅᓂᐊᕐᕕᖓᓪᓗ ᑕᒫᓂ 
ᐸᖕᓂᖅᑑᖅᒥ ᑐᖓᓱᑦᑎᑦᓯᓂᖏᓄ ᓇᔪᖅᓯᑎᑦᓯᓪᓗᑎ ᐊᒻᒪ ᐊᐅᓚᓂᖏᓄ ᐃᑲᔪᖅᓱᕐᓱᑎ ᐅᕙᖕᓂ, ᕗᔾᔩᓂᐊ ᑑᓄ 
ᐊᒻᒪ ᐱᓗᐊᖅᑐᒥ ᐃᓄᑦᓯᐊᕙᐃᑦ ᐃᓄᖏ ᐸᖕᓂᖅᑑᑉ ᑐᖓᓇᓂᖏᓄ ᐊᒻᒪᓗ ᐅᖃᖅᑎ ᖃᐅᔨᒪᔭᐅᑦᓯᐊᕐᑐ 
ᑐᖓᓇᖅᓂᐅᔪᐃᑦ. 
 
ᐅᖃᖅᑎ ᐱᖓᖅᓯᖅᒥ ᐅᓐᓄᖓᓂ ᔫᒥ ᐃᓕᓐᓂᐊᖅᕕ ᐊᑑᑎᓂᖃᓚᐅᕐᒪᑕ ᐊᖅᕌᒍᓕᒫᖅᓯᐅᑎᖓᓄ ᔫᒥ 
ᐃᓕᓐᓂᐊᖅᕕᐅᑉ ᖁᕕᐊᓚᑦᓱᑎ ᐅᓐᓄᒃᑯᑦ, ᐅᖃᖅᑎ, ᔫᒥ ᐃᓕᓐᓂᐊᖅᕕ ᐊᑑᑎᓯᒪᓕᕐᒪ ᐊᒥᓱᓄ ᓯᕗᓪᓕᖅᒥ, 
ᐃᓚᒋᓕᐅᑎᔪ ᓯᕗᓪᓕᖅ ᐃᓕᓐᓂᐊᖅᕕ ᐃᓗᐊᓂ ᑕᒪᐃᓂ ᑲᓇᑕᒥ ᐱᓕᐅᓯᐊᖅᑎᑕᐅᑦᓱᑎ ᐊᕙᑎᓕᕆᓂᖅᓄ  

ᐱᓕᐅᓯᐊᖅᓱᑎ ᐃᒪᐃᑑᑦᓱᓂ ᐆᔭᐅᔭᖅ ᐃᓕᓐᓂᐊᖅᕕ ᐊᒻᒪ ᑕᕿᕆᔪᔭᑎᖕᓂ ᐅᖃᖅᑎ ᒥᓂᔅᑕ ᐲᑕ ᕿᓚᕝᕙᕐᓗ 
ᐱᔪᓐᓇᑎᑕᐅᓚᐅᕋᓐᓄ ᔫᒥ ᐃᓕᓐᓂᐊᕐᕕᒻᒦᒍᓐᓇᓚᐅᕋᓐᓄᒃ ᐱᓕᕆᖃᑕᐅᓪᓗᓄᒃ ᓯᕗᓪᓕᖅᐹᖑᓪᓗᓂ 
ᐃᓕᓐᓂᐊᕐᕕᐅᓪᓗᓂ ᐅᑭᐅᖅᑕᖅᑑᑉ 60-ᖓᓂᒃ ᓇᓗᓇᐃᒃᑯᑎᖓᓃᓐᖔᖅᑐᑎᒃ ᐅᖃᖃᑎᖃᖅᑐᓂᑦ 
ᐊᓂᕐᓂᖃᕐᓇᖏᑦᑐᒥᒃ ᓱᐴᔪᖅᔪᐊᒃᑯᑦ ᐊᐃᓯᒪᔪᒥᑦ. 
 
ᐅᖃᖅᑏ, ᐃᓕᓴᐃᔩᑦ ᐊᖏᔪᖅᑳᖓᑦ ᑕᐃᕕᑎ ᓯᖅᑯᐊᖅ, ᑕᒫᓃᑦᑐᖅ ᐸᓐᓂᖅᑑᒥ ᐅᓪᓗᒥ 
ᐊᑎᓕᐅᖃᑕᐅᔭᖅᑐᖅᓯᒪᓪᓗᓂ, ᐊᒻᒪ ᐃᖅᑲᓇᐃᔭᖅᑎᖏᑦ ᔫᒥ ᐃᓕᓐᓂᐊᕐᕕᒻᒥᑦ ᐊᔅᓱᕈᑦᑎᐊᓚᐅᖅᐳᑦ 
ᐃᓕᓐᓂᐊᕈᑎᔅᓴᑦᑎᐊᕙᐅᓂᖅᐹᓂᒃ ᓴᖅᑮᓪᓗᑎᒃ, ᐊᒻᒪ ᓄᓇᓕᒻᒥᐅᑎᒎᑦᑎᐊᖅᑐᑎᒃ ᖃᓄᐃᕈᓘᔭᕐᓇᐃᑦ, 
ᐱᖓᑦᑎᕐᒥᑦᐅᓐᓄᒃᑯᑦ ᖁᕕᐊᓇᖅᑐᒻᒪᕆᐅᓚᐅᖅᐳᖅ. 
 
ᐅᖃᖅᑏ, ᐃᓕᓐᓂᐊᕐᓂᖅ ᓈᓴᐅᑎᓂᑦ ᑲᑎᑎᕆᓂᑐᐃᓐᓇᐅᓐᖏᓚᖅ, ᐲᔭᐃᓂᑐᐃᓐᓇᐅᓐᖏᓚᖅ, 
ᐅᖃᓕᒫᕐᓂᑐᐃᓐᓇᐅᓐᖏᓚᖅ ᐊᒻᒪ ᑎᑎᕋᕐᓂᑐᐃᓐᓇᐅᓐᖏᓚᖅ. ᐃᓕᓐᓂᐊᖅᑎᓄᑦ ᐃᓛᒌᕝᕕᐅᕗᖅ ᐱᐅᓂᖅᐹᓂᒃ 
ᓴᖅᑮᓪᓗᓂ ᐃᓕᓐᓂᐊᕐᓂᐅᔪᓂᑦ. ᐊᒻᒪᓗ ᐅᖃᖅᑏ, ᑕᒪᓐᓇ ᓴᖅᑮᔪᓐᓇᖅᑐᓂ ᐃᓅᓯᓕᒫᕐᒧᑦ ᐃᓕᓐᓂᐊᕐᓂᕐᒥᑦ. 
 
ᐅᖃᖅᑏ, ᐊᐱᕆᔪᓚᕙᒋᑦ ᑖᓐᓇᓗ ᒪᓕᒐᓕᐅᕐᕕᒃ ᖁᕕᐊᒍᓱᑦᑎᓪᓗᖓ ᐃᓚᐅᖁᔨᓪᓗᖓ ᐃᓕᓐᓂᐊᖅᑎᓂᑦ ᐊᒻᒪ 
ᐃᖅᑲᓇᐃᔭᖅᑎᓂᑦ ᐱᓕᕆᑦᑎᐊᖅᑐᒻᒪᕆᐅᒃᑲᓐᓂᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 229–1(6): ᐃᓕᑕᖅᓯᓂᖅ ᐱᓐᖑᐊᖅᑎᓂᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᕕᔅᓴᖃᖅᑎᑕᐅᑲᐃᓐᓇᕈᒪᕗᖓ ᖁᔭᓐᓇᒦᕈᒪᓪᓗᒋᑦ 
ᐸᓐᓂᖅᑑᕐᒥᐅᑦ ᐊᒻᒪ ᐊᐅᓚᓂᖃᑦᑎᐊᖅᑐᒻᒪᕆᐅᓚᐅᖅᑐᒧᑦ ᑲᑎᒪᓐᓇᕐᒧᑦ ᑕᕝᕙᓂ ᐸᓐᓂᖅᑑᒥ. 
ᖁᕕᐊᑦᑎᐊᓚᐅᖅᐳᖓ ᑕᕝᕙᓂ ᑲᑎᒪᖃᑕᐅᔪᓐᓇᓚᐅᕋᒪ. 
 
ᓯᕗᓪᓕᖅᐹᕐᒥᑦ ᑕᕝᕗᓐᖓᕆᐅᕋᒪ. ᐊᑐᖅᑎᓪᓗᖓ ᓄᓇᑦᓯᐊᕐᒥ ᒪᓕᒐᓕᐅᖅᑎᒧᑦ ᓇᓴᕐᓂᒃ, ᖀᖃᓚᐅᓐᖏᑦᑎᐊᕋᒪ 
ᓂᐊᖁᕐᓂᑦ, ᑕᐃᒪᐃᑦᑐᐃᓐᓇᐅᖅᑰᕋᑦᑕ, ᓲᕐᓗ ᒪᓃᑦᑐᖅᑎᑐᑦ. 
 
ᖁᔭᓐᓇᒦᕈᒪᕙᒃᑲ ᐸᓐᓂᖅᑑᕐᒥᐅᑦ ᐊᒻᒪ ᒪᓕᒐᓕᐅᖅᑎ ᐸᓐᓂᖅᑑᕐᒧᑦ, ᐊᒻᒪ ᐅᖃᖅᑎ ᐊᔅᓱᕈᑦᑎᐊᓚᐅᕐᒪᑦ 
ᖃᐅᔨᒪᒋᐊᖅᑐᓂ ᐊᐅᓚᑕᐅᑦᑎᐊᕋᓗᐊᕐᒪᖔᑕ ᑲᔪᓯᑦᑎᐊᕋᓗᐊᕐᒪᖔᑕᓗ. 
 
ᑕᓚᕖᓴᒃᑰᕐᓂᑎᓐᓂᑦ, ᐅᖃᕈᒪᕗᖓ ᒪᓕᒐᓕᐅᖅᑏᑦ ᐊᔅᓱᕈᑦᑎᐊᖅᐸᒻᒪᑕ ᓂᕈᐊᖅᑎᒥᓐᓄᑦ ᐊᒻᒪ ᑭᒡᒐᑐᖅᑎᐊᖅᑐᑎᒃ 
ᐃᓄᓐᓂᑦ. ᑕᕝᕙᓂᔅᓴᐃᓐᓇᖅ ᖁᔭᓐᓇᒦᕈᒪᕙᒃᑲ ᐸᓐᓂᖅᑑᕐᒥᐅᓕᒫᑦ ᑐᓐᖓᓱᑦᑎᑎᑦᑎᐊᓚᐅᕐᒪᑕ. 
 
ᓯᕗᓪᓕᖅᐹᒥᑦ ᑲᑎᒋᐅᕋᒃᑯ ᒥᓂᔅᑕ ᕿᓚᕝᕙᖅ ᒪᓕᒐᓕᐅᖅᑎᕈᕐᒪᑦ ᐊᒻᒪ ᑐᓐᖓᓇᐃᓐᓇᖃᑦᑕᖅᓯᒪᒻᒪᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᖅ 4. ᐅᑎᕐᓗᑕ 
ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᖅ 5 ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐊᕐᕚᕐᓗᒃ. 
 

ᑲᑎᒪᔾᔪᑎᔅᓴᖅ 5:  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᕆᔪᒪᕙᕋ ᓱᕕᓇᐃ ᒪᐃᒃ. 1999-ᖑᑎᓪᓗᒍ, 
ᒥᓂᔅᑕᕈᕋᑖᖅᑎᓪᓗᖓ, ᐃᑲᔪᖅᓱᓚᐅᕐᒪᖓ ᐃᑲᔪᖃᑦᑕᖅᑐᓂᖓᓗ ᐊᔅᓱᒻᒪᕆᒃ. ᒫᓐᓇᒧᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᓕᒫᑦ, ᑖᓐᓇ ᐱᔪᓐᓇᑦᑎᐊᕐᓂᖅᐸᐅᖅᑰᖅᐳᖅ ᒐᕙᒪᒃᑯᑦ ᐱᓇᓱᐊᕐᓂᖏᓐᓂᑦ. ᐃᓕᑕᕆᔪᒪᕙᕋ. 
ᓱᕕᓇᐃ ᒪᐃᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᕆᔪᒪᕚᒃᑲ ᑐᓵᔩᒃ ᐊᒻᒪ ᖁᔭᓐᓇᒦᕈᒪᓪᓗᒋᒃ ᐃᓄᐃᓐᓇᖅᑐᓐ 
ᑐᓵᔩᒃ. ᐊᒻᒪ ᖁᕕᐊᒋᒐᒃᑭᒃ ᐱᓕᕆᖃᑎᒋᒋᐊᖓ. ᐃᑲᔪᖅᓯᒪᔪᒻᒪᕆᐅᒻᒪᑎᒃ ᑐᑭᓯᒋᐊᕈᑎᔅᓴᓂᒃ 
ᑐᑭᓯᓇᖅᑎᑎᑦᑎᕙᑦᑐᑎᒃ ᕿᑎᕐᒥᐅᓄᑦ ᐃᓄᓐᓄᑦ. ᕼᐊᓐᕆ ᐊᓚᑲᓐᓄᐊᖅ ᐊᒻᒪ ᔭᐃᒥᓯ ᐸᓂᐅᔭᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᖑᓪᓕᖅᐹᕆᓕᖅᑕᑎᓐᓂᑦ ᑕᕝᕙᓂ ᐅᓪᓗᒥ, ᐃᓕᑕᖅᓯᔪᒪᕗᖓ ᐃᓚᖏᓐᓂᑦ 
ᑕᒪᑐᒥᖓ ᐊᐅᓚᑎᑦᑎᔪᓐᓇᓚᐅᖅᑐᓂᑦ, ᐅᐊᔭᓕᕆᔨᕗᑦ ᐊᒻᒪ ᑐᓵᔨᕗᑦ, ᐱᓕᕆᑦᑎᐊᖅᑐᒻᒪᕆᐅᓚᐅᖅᑐᑦ. 
 
ᐊᒻᒪ ᐅᖃᕈᒪᕗᖓ, ᐅᖃᖅᑏ, ᐃᓘᓐᓇᓯ ᓇᓪᓕᑎᑦᑎᐊᖁᔨᓗᑕ ᔪᐊᔾ ᒥᑦᑐᖅ. 20-ᕈᖅᑰᖅᑐᕐᖏᓐᓇ ᓇᓪᓕᐅᑎᔪᖅ 
ᐅᓪᓗᒥ. 
 
>>ᐸᑦᑕᑐᖅᑐᑦ 
  
ᐱᓗᐊᖅᑐᒥᑦ ᑐᓵᔩᑦ ᐊᒻᒪ ᐃᓕᑕᖅᓯᔪᒪᕗᖓ ᑖᓐᓇ ᓄᓇᖃᓚᐅᖅᓯᒪᔪᖅ 20 ᐊᕐᕌᒍᐃᑦ ᓈᓕᖅᑐᑦ ᐅᐊᓕᓂᕐᒥᑦ 
ᔭᐃᒻ ᓯᑑᐊᑦ ᐃᖃᓗᒻᒥᐅᑕᐅᓕᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᕗᖓ ᐊᓗᕐᓘᔭᐅᒻᒥᑦ ᐊᓚᑲᓐᓄᐊᖅ 
ᖁᐊᔭᕿᕝᕕᒋᖅᑲᐅᔭᖓᓂᑦ ᐊᕗᖓᑲᓪᓚᓪᓗ ᖁᐊᔭᕿᑯᑖᑦᑐᓂ. ᑕᑯᔭᐅᖅᑲᐅᓐᖏᒻᒪᑦ ᐅᕙᖓ ᐊᓯᐊᓄᑦ.  
 
>>ᐸᑦᑕᑐᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ): ᐅᖃᖅᑏ, ᐃᓕᑕᖅᓯᔪᒪᕗᖓ ᐃᓚᖓᓐᓂᑦ ᓂᕈᐊᖅᑎᒋᔭᕐᒪ, ᓵᓐᑎ ᑯᓱᒐᖅ, 
ᐱᖃᓐᓇᕆᔭᒻᒪᕆᒐᑦᑕᐅᖅ. ᕿᑐᕐᖓᕗᒃ, ᐃᕐᓂᕕᒃ, ᐸᑉᓯ ᐊᒻᒪ ᐸᑎ, ᐸᑎ ᐱᒐ, ᐊᒻᒪ ᐸᑉᓯ ᐱᖓ. ᑭᓯᐊᓂ  

ᐃᓛᓐᓂᒃᑯᑦ ᐸᑉᓯ ᐱᖓ, ᐊᒻᒪ ᐸᑎ ᐱᖓ, ᖃᓄᑐᐃᓐᓈᖅᑐᑎᒃ. 
 
ᐅᕙᓐᓂᑦ ᐃᑲᔪᖅᓱᖃᑦᑕᖅᓯᒪᒻᒪᑦ, ᐊᓈᓇᐅᓪᓗᖓ ᐊᐅᓪᓚᖃᑦᑕᓕᕋᐃᒐᒪ, ᐃᕐᓂᕋ ᕿᒪᑉᐸᑦᑐᒍ ᑕᐃᑯᖓ ᐊᒻᒪ 
ᐊᑯᐅᔅᓴᖅᑐᒻᒪᕆᐅᓪᓗᓂ ᑕᐃᑲᓃᒋᐊᖓ ᐊᒻᒪ ᐃᕐᓂᖏᑦᑕᐅᖅ ᐅᕙᑦᑎᓐᓃᒋᐊᖓ ᐊᑲᐅᔅᓴᖅᑐᒻᒪᕆᓪᓗᑎᒃ 
ᖁᔭᓐᓇᒦᕈᒪᕙᕋ ᑕᒪᑐᒧᖓ.  
 
ᐱᐅᔪᒻᒪᕆᐅᕗᖅ ᑕᐃᒪᐃᑦᑐᓂᒃ ᓂᕈᐊᖅᑎᖃᕆᐊᖓ, ᓱᕈᓯᕗᑦ ᖃᐅᔨᒪᖃᑦᑕᐅᑏᓐᓇᕐᒪᑎᒃ 4-5-ᖑᓕᓚᐅᕐᒪᑎᓂᑦ, 
ᒫᓐᓇᓕ 14-ᖑᓕᕐᒪᑎᒃ ᓄᑲᕇᖅᑎᐊᖅᑑᔮᖅᑐᑎᒃ ᖃᓂᒌᑦᑎᐊᖅᑐᑎᒃ ᐱᐅᔪᒻᒪᕆᐅᕗᖅ ᓂᕈᐊᖅᑎᖃᕆᐊᖓ 
ᐃᑲᔪᖅᓱᖅᑎᐊᖅᑐᒥᑦ, ᐱᓗᐊᖅᑐᒥᑦ ᐊᓈᓇᐅᔪᒥᑦ ᐊᐅᓪᓚᐃᓐᓇᖃᑦᑕᖅᑐᒥᑦ. ᐊᒻᒪ ᐊᓪᓗᒥ ᐃᓕᑕᖅᓯᔪᒪᕗᖓ 
ᐃᑲᔪᖅᓱᓚᐅᕐᒪᑕ ᒥᓂᔅᑕᕈᕈᓐᓇᖅᓯᑎᑦᑐᓂᖓᓗ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᖅ 1-ᒥᑦ ᑲᑎᒪᔾᔪᑎᖃᖅᑎᓪᓗᑕ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᔅᓴᕐᒥᑦ ᑕᕝᕙᓂ ᐸᓐᓂᖅᑑᒥ, ᓄᓇᓕᒻᒥᐅᓂᑦ ᑲᑎᒪᖃᑎᖃᓚᐅᕋᑦᑕ ᒪᑕᑐᒪ ᒥᔅᓵᓄᑦ. ᖁᔭᓐᓇᒦᕈᒪᕙᒃᑲ 
ᐃᑲᔪᓚᐅᖅᑐᑦ ᑕᒪᑐᒥᖓ ᑲᑎᒪᐅᑎᖃᖅᑎᓪᓗᑕ. 
 
ᓄᓇᓕᓐᓄᑦ ᐊᐅᓪᓚᖃᑦᑕᓕᕋᐃᒐᑦᑕ, ᖃᐅᔨᒪᕙᓐᖏᓇᑦᑎᒃᑯ ᐊᑎᖏᑦ ᐊᒻᒪ ᑲᑎᒪᓐᓇᕐᒥᑦ ᐃᑲᔪᖅᑎᖃᓚᐅᖅᐳᒍᑦ 
ᐸᓐᓂᖅᑑᒥᑦ ᒪᐃᔭᒥᑦ ᐄᓯᒃᑲᐃᔭ ᐅᓲᑖᐱᒃ, ᐅᖃᐅᓯᖃᕈᓐᓇᑦᑎᐊᓚᐅᕐᒪᑦ ᑕᐃᒃᑯᓂᖓ ᐅᖃᓕᒪᒍᒪᔪᓂᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒍᑦ): ᐅᖃᖅᑏ, ᖁᔭᓐᓇᒦᒃ. ᐃᓕᑕᖅᓯᔪᒪᕗᖓ ᐅᓪᓗᒥ, ᐃᖅᑲᓇᐃᖅᔭᑎᖏᑦ ᐊᒻᒪ 
ᐃᓕᓐᓂᐊᖅᑎᖏᑦ ᐊᓗᑭ ᐃᓕᓐᓂᐊᕐᕕᒻᒥᑦ, ᐱᓕᕆᑦᑎᐊᖅᑐᒻᒪᕆᐳᒪᐅᖅᐳᑦ ᐊᒻᒪ ᐊᑎᖏᑦ ᑎᑎᖅᓯᒪᓪᓗᑎᒃ 19 
ᐃᓕᓐᓂᐊᖅᑏᑦ ᐊᕙᓗᒥ. ᑕᑯᓚᐅᓐᖏᒃᑯᔅᓯᐅᒃ, ᐊᕗᖓ ᕿᕕᐊᕈᔅᓯ ᐊᑎᖏᑦ ᐃᓄᑦᑎᑐᑦ ᑎᑎᕋᖅᓯᒪᕗᑦ. 
ᑎᑎᕋᑦᑎᐊᖅᓯᒪᔪᒻᒪᕆᐅᓪᓗᑎᒃ ᐊᑎᕗᓪᓗ ᑕᕝᕙᐅᓪᓗᑎᒃ, ᓄᑕᕋᖅ ᑎᑎᕋᖅᓯᒪᓐᖏᑦᑐᑑᓪᓗᓂ. 
 
>>ᐃᓪᓚᖅᑐᑦ 
  
ᐊᒻᒪ ᓱᓕ ᐃᓕᑕᖅᓯᔪᒪᕗᖓ, ᓴᓇᓯᒪᔪᖅ ᑐᓄᐊᓂ ᐅᖃᖅᑎᐅᑉ ᐱᔾᔪᑎᒋᓪᓗᒍ ᐃᓄᒃᓱᒃ ᐱᔭᕇᖅᑕᐅᕙᓪᓕᐊᔪᖅ, 
ᐅᖃᖅᑎᐅᑉ ᓂᐊᖁᖓᓅᖅᑕᐅᒐᓱᐊᖅᑰᔨᒻᒪᑦ, ᑎᒍᒥᐊᖅᑕᖓ ᑖᓐᓇ ᐅᔭᕋᒃ. 
 
ᑖᓐᓇ ᐱᐅᔪᒻᒪᕆᐅᕗᖅ ᐊᒻᒪ ᓴᐃᒻᒪᑏᑦ 26-ᓃᓐᖔᖅᑐᑎᒃ ᓄᓇᓕᓐᓂᑦ. ᑖᒃᑯᐊ ᐋᖅᑭᓱᖅᑕᐅᑦᑎᐊᖅᓯᒪᔪᒻᒪᕆᐅᕗᑦ 
ᐸᓐᓂᖅᑑᕐᒥᐅᓄᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ ᖁᔭᓐᓇᒦᕈᒪᔭᒃᑲ ᓯᑕᒪᑦ ᐱᔨᑲᑖᑦ, 
ᐃᓘᓐᓇᑎᒃ ᐸᓐᓂᖅᑑᕐᒥᐅᑦ. ᑖᒃᑯᐊ ᐱᑦᓯᐊᖅᑐᒻᒪᕆᐅᓚᐅᕐᒪᑕ ᐊᒻᒪᓗ ᖃᐅᔨᒪᓚᐅᓐᖏᑦᑐᖓ ᐊᓪᓚᑦᑎᐅᒋᐊᖓ 
ᑖᓐᓇ ᐊᖑᑦ ᒪᐃᔭᐅᓱᒌᓐᓇᓲᕆᒐᒃᑯ. ᑖᓐᓇ ᐅᕙᑦᑎᓐᓂᒃ ᐃᑲᔪᓚᐅᖅᑐᖅ ᑎᑎᕋᖃᑦᑕᖅᑐᓂᒋᑦ ᐊᑎᖏᑦ ᓄᓇᓖᑦ 
ᐃᓄᐃᑦ, ᒥᔅᑕ ᐃᔨᑲᐃᔭ ᐅᓲᑖᐱᒃ. 
 
ᐃᓕᑕᕆᔪᒪᒻᒥᔭᕋ ᔭᐃᒥᓯ ᓯᑑᐊᑦ, ᑖᓐᓇ ᐃᑲᔫᓯᐊᖅᑎᑦᓯᔨᐅᓪᓗᓂ ᓄᓇᓕᓐᓅᑲᑕᖃᑦᑕᕐᒪᑦ ᐅᑎᕋᑖᑕᐃᓐᓇᓚᐅᖅᑐᖅ 
ᑕᒪᐅᖓ. ᐃᓕᑕᕆᔪᒪᒻᒥᔭᕋ ᓵᓐᑎ ᑯᓱᒐᖅ, ᐅᖃᓕᒫᕈᓐᓇᖅᓯᑎᑦᓯᒐᓱᐊᖅᑎᓂ ᑲᑎᒪᔨᐅᖃᑎ, ᑖᓐᓇ ᐃᓕᑕᕆᔪᒪᒐᒃᑯ 
ᖁᔭᓐᓇᒦᕐᓗᒍ. 
 
ᐃᓕᑕᖅᓯᒐᔪᐃᒃᑲᓗᐊᖅᑐᖓ ᐃᖅᑲᓇᐃᔭᖅᑎᖁᑎᑦᑎᓐᓂᒃ ᒫᓐᓇ ᐱᕕᖃᕐᓂᓐᓂ ᐃᓕᑕᕆᔪᒪᔭᒃᑲ 
ᐃᖅᑲᓇᐃᔭᖅᑎᖁᑎᒃᑲ, ᐱᓗᐊᓐᖑᐊᖅᓱᒍ ᐃᐊᓐ ᕉᔅ ᐃᑲᔪᓚᐅᕐᒫᖓ ᑕᕝᕙᓂ ᑲᑎᒪᓂᑦᑎᓐᓂ, ᐊᒻᒪᓗ 
ᐅᕙᓃᓐᖏᑦᑑᒐᓗᐊᖅ ᖁᔭᓐᓇᒦᕈᒪᒻᒥᔭᕋ ᓰᓚ ᑯᓗᓛᖅ, ᐊᒻᒪᓗ ᒥᓂᔅᑕᐃᑦ ᐃᑲᔪᖅᑎᖏᑦ ᐊᓯᖏᓪᓗ 
ᐃᖅᑲᓇᐃᔭᖅᑏᑦ, ᖁᔭᓐᓇᒦᖅᐸᔅᓯ ᐊᒻᒪᓗ ᖁᕕᐊᑉᐳᖓ ᑕᒫᓂᖃᑎᒋᒍᓐᓇᓚᐅᕋᑦᑎᒋᑦ. ᖁᔭᓐᓇᒦᒃ.  
 
ᐅᖃᖅᑎ: ᑲᑎᒪᔾᔪᑎᑦᓴᖅ 5, ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐅᓪᓛᒃᑯᑦ. ᖁᕕᐊᑉᐳᖓ ᒫᓂᒍᓐᓇᕋᒪ, ᑐᓐᖓᓱᑦᑎᑕᐅᑦᓯᐊᓚᐅᖅᓱᑕᓗ 
ᐸᓐᓂᖅᑑᒥᐅᓄᑦ. ᑯᔭᓐᓇᒦᕈᒪᒻᒥᔭᕋ ᐲᑕ ᑲᑦᑐᖅ ᐊᒻᒪᓗ ᑭᐅᓪᕕᓐ ᐃᖕ, ᑐᔪᕐᒥᖃᑎᒋᒐᒃᑭᒃ.  
 
ᐃᓕᑕᕆᒍᒪᔭᒃᑲ ᐃᖅᑲᓇᐃᔭᖅᑎᖁᑎᒃᑲ ᕼᐊᓕᕚᒃᓯᓕᐊᕋᑖᔪᒐᑦᑕ ᑲᑎᒪᒋᐊᖅᓱᑕ ᐊᒻᒪᓗ ᒪᐅᖓ ᑎᑭᑦᓱᑕ ᐋᑐᐋᒥᒃ, 
ᓇᒻᒥᓂᖅ ᕿᑐᕐᖓᖃᕋᓗᐊᖅᓱᑕ. ᖁᔭᓐᓇᒦᕈᒪᔭᕋ ᐃᑲᔪᖅᑎᒐ ᐅᕙᓐᓂᒃ ᐃᑲᔪᑦᓯᐊᓚᐅᕐᒪᑦ, ᑖᓐᓇᑦᑕᐅᖅ ᒥᑭᔪᒥᒃ 
ᕿᑐᕐᖃᕋᓗᐊᖅᓱᓂ ᓇᔫᑎᒍᓐᓇᓚᐅᕐᒪᑦ ᖁᔭᒋᑦᓯᐊᖅᐸᕋ ᔭᐃᓐ ᑰᐸ. 
 
ᖁᔭᓐᓇᒦᖅᑕᕋ ᐃᑲᔪᕕᔾᔪᐊᖃᑦᑕᕐᒫᖓ ᐊᒻᒪᓗ ᓇᑯᕐᒦᕐᒥᔭᕋ ᓄᓕᐊᕋ ᐊᐅᓪᓚᖅᓯᒪᐃᓐᓇᖃᑦᑕᕋᓗᐊᖅᑎᓪᓗᖓ 
ᐃᑉᐱᒋᑦᓯᐊᖏᓐᓇᕐᒫᖓ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᑦᓴᖅ 5, ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒥᓂᔅᑕ ᑭᐅᓪᕕᓐ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒪᓕᒐᓕᐅᖅᑎᐅᓪᓗᖓ ᐅᖃᓕᒪᑦᓱᖓ ᐳᐃᒍᕐᓂᖅᑲᐅᒐᒪ 
ᑕᐃᒋᐊᖓ ᐊᒻᒪᓗ ᐃᓕᑕᕆᔪᒪᓪᓗᒍ ᔨᕝ ᐊᒻᒪ ᓕᓯ ᕋᐃᔭᓐ. ᐅᕙᓃᓐᖏᑦᑑᒐᓗᐊᒃ ᒫᓐᓇ, ᑭᓯᐊᓂ 
ᖃᐃᖅᑯᔨᒍᓐᓇᓚᐅᕐᒪᑎᒃ ᒥᓂᔅᑕ ᐱᑯᒥᒃ ᐅᕙᓐᓂᓪᓗ ᓂᕆᕕᔾᔪᐊᖅᑐᖃᕇᕐᒪᑦ, ᑕᑯᓐᓇᕆᐊᖁᔨᓪᓗᑎᒃ ᕼᐋᑭᖅᑐᓂᒃ 
ᑏᕖᒃᑯᑦ ᐊᖏᕐᕋᒥᓐᓂ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᑦᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒥᓂᔅᑕ ᐊᓇᕈᐊᖅ.  

ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᑕᕆᔪᒪᔭᕋ ᓂᕈᐊᖅᑕᐅᒪᕕᓐᓂ ᐃᑲᔪᖅᑎᒐ, ᓵᓐᑎ ᑯᓱᒐᖅ. 
ᑕᐃᓐᓇ ᑲᖏᖅᖠᓂᕐᒧᑦ ᐅᑎᕋᒥ ᐃᓱᒪᓚᐅᖅᓯᒪᖅᑰᖏᑦᑐᖅ ᐅᑭᐅᖅᑕᖅᑐᒦᒐᔭᕆᐊᖅ 2002ᒥ. 
 
ᑖᓐᓇ ᐃᑲᔪᖅᑎᒋᒐᓗᐊᖅᖢᒍ ᓂᕈᐊᕐᓂᓕᕆᔨᒻᒪᕆᐅᒻᒪᑦ ᐅᒡᒍᓇᖅᑐᖅ ᓂᕈᐊᕈᓐᓇᔾᔮᒍᓐᓃᕐᒫᖓ 
ᓂᕈᐊᕐᓇᖃᓕᕐᒥᑉᐸᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᔾᔪᑎᑦᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒥᓂᔅᑕ ᐱᑯ. 
 
ᒥᓂᔅᑕ ᐄᑐᐊᖅ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᕙᖓᑦᑕᐅᖅ ᐃᓕᑕᕆᔪᒪᒻᒥᒐᒃᑭᑦ ᐃᖅᑲᓇᐃᔭᖅᑎᖁᑎᒃᑲ; 
ᐃᒪᐃᑦᑐᒥᒃ ᐊᐅᓚᑦᓯᔪᖃᕆᐊᖃᖅᑎᓪᓗᒍ ᒪᓖᖃᑦᑕᕆᐊᖃᓲᖑᒻᒪᑕ ᑐᓵᒍᑎᓕᕆᔩᑦ ᐊᐅᓚᔫᓕᐅᕈᑎᓕᕆᔩᓪᓗ, 
ᐊᒻᒪᓗ ᐅᐊᔭᒨᖓᔪᓕᕆᔩᑦ. ᑕᒪᒃᑯᓄᖓ ᐃᑲᔪᖅᑏᑦ ᑖᒃᑯᐊ ᒐᕙᒪᒃᑯᑦ ᐱᓕᕆᔨᖏᑦᑕ ᑐᓄᐊᓂᒥᐅᑕᐃᑦ, ᐊᐅᓚᑦᓯᔩᑦ 
ᐃᑲᔪᖅᑎᖏᑦ ᐊᒻᒪᓗ ᐊᖓᔪᖅᑳᑦ ᐃᑲᔪᖅᑎᖏᑦ. ᒫᓐᓇ ᐱᕕᖃᕐᓂᓐᓂ ᑐᓐᖓᓱᑦᑎᒍᒪᔭᒃᑲ, ᐊᒻᒪᓗ ᔪᐊᔾ 
ᐃᓅᓕᕐᕕᑦᓯᐅᑦᓯᐊᖁᕙᕋ 32ᕈᕐᒪᑦ ᐅᖃᖅᑲᐅᒻᒪᑦ ᑐᑐ ᐅᐊᑦᑎᐊᕈ. 
 
ᐅᖃᖅᑏ, ᑖᔅᓱᒪᖓ ᐃᖅᑲᓇᐃᔮᖃᑲᐃᓐᓇᖅᑎᓪᓗᖓ, ᒥᓂᔅᑕ ᐊᑭᓱᒃ ᐊᒻᒪ ᒥᓂᔅᑕ ᑖᒻᓴᓐ ᐅᖃᕋᑖᕐᒪᑎᒃ, 
ᐱᓕᕆᐊᖃᕈᓐᓇᓐᖏᓐᓇᕕᑦ ᓂᕈᐊᖅᑕᐅᓯᒪᓗᑎᑦ ᑭᓯᐊᓂ ᐃᓚᖃᕈᕕᑦ ᐃᓪᓗᒥᐅᖃᑎᓐᓂᒃ ᐃᑲᔪᖅᓱᖅᑎᐊᖅᑐᓂᒃ. 
ᐃᑉᐸᔅᓴᖅ ᕼᐋᓗᕖᖅᑐᓂᒃ ᐱᖃᑕᐅᓐᖐᓐᓇᕋᑦᑕ, ᑕᒪᒃᑯᓂᖓᒐᓚᒃ ᐊᒥᓱᓂᒃ ᐱᖃᑕᐅᓐᖐᓐᓇᓲᖑᒐᑦᑕ 
ᑲᑎᒪᔨᐅᓪᓗᑕ ᓱᕈᓘᔭᕐᓇᕐᓂᑦ, ᐱᓪᓗᒍ ᐊᐅᓪᓚᖃᑦᑕᕐᓂᕗᑦ ᓇᒧᑐᐃᓐᓇᖅ ᐊᒻᒪ ᐱᖃᑕᐅᔪᓐᓇᖅᓯᕙᓐᓇᑕ 
ᐃᓚᒌᓄᑦ ᖃᓄᐃᓕᐅᕐᓂᐅᔪᓂᑦ, ᑕᒪᒃᑯᐊ ᐃᓚᖏᑦ ᐃᓱᒪᒋᑐᐃᓐᓇᓲᕆᔭᕗᑦ. 
 
ᐅᕙᖓᑦᑕᐅᖅ ᐃᓕᑕᖅᓯᔪᒪᕗᖓ ᐊᐃᑉᐸᖅᑎᓐᓂᑦ ᐊᖏᕐᕋᑎᓐᓂᑦᑐᓂᑦ ᐊᒻᒪ ᖃᑕᕐᖑᑎᑦᑎᓐᓂᑦ. 
ᐅᖃᖅᑲᐅᒐᒪᐃᓛᒃ, ᑖᓐᓇ ᐱᓇᓱᐊᕈᓯᖅ ᓱᒃᑲᔪᒻᒪᕆᐅᓚᐅᕐᒪᑦ. ᐊᒻᒪ ᐱᕕᔅᓴᖃᖅᑎᑕᐅᑲᐃᓐᓇᕈᒪᕗᖓ 
ᑐᓐᖓᓱᑦᑎᒍᒪᓪᓗᒍ ᒪᓕᒐᓕᐅᕐᕕᒻᒧᑦ ᒪᐃᔭ ᐸᓐᓂᖅᑑᕐᒧᑦ, ᐅᕙᑦᑎᓂᑦᑕᐅᖅ ᑲᑎᔅᓯᓚᐅᖅᑐᖅ ᖃᖓᑕᓲᒃᑯᕕᒻᒥᑦ 
ᑎᑭᒃᑲᑦᑕ, ᒥᓂᔅᑕ ᐃᖕ ᐅᖃᓚᐅᖅᑑᒐᓗᐊᖅ ᐊᓯᖏᓐᓂᑦ ᐱᒻᒪᕆᐅᓂᖅᓴᓂᒃ ᑲᑎᓯᔪᓐᓇᕐᓂᕋᖅᑐᓂ, ᒪᐃᔭ 
ᓴᖅᑭᓚᐅᕐᒪᑦ ᐊᑭᓕᖅᑕᐅᓯᒪᔪᒃᑯᑦ ᑎᑭᒃᑲᑦᑕ. ᑕᐃᒪᐃᒻᒪᑦ ᖁᔭᓐᓇᒦᖅᐸᕋ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᕗᖓ ᑕᐃᒃᑯᓂᖓ ᐃᓕᑕᕆᔭᐅᖃᑦᑕᖏᑦᑐᓂᒃ. 
ᐅᐊᑦᑎᐊᕈ ᐃᓕᑕᖅᓯᑎᓪᓗᖓ, ᐳᐃᒍᐃᖅᑲᐅᒐᒪ. ᑐᓴᐃᓐᓇᖃᑦᑕᕋᑦᑕ ᐱᕙᓪᓕᐊᔪᓕᕆᔨᓂᒃ. ᐃᓕᑕᕆᔪᒪᕙᕋ ᓇᔭᒐ, 
ᔪᐊᓇ ᐊᕙ. ᒫᓐᓇᓕᓴᑦᑎᐊᕐᓂᑦ ᑐᓴᖅᑎᑦᑎᕙᒻᒪᑕ ᓰᐲᓰᒃᑯᑦ ᐊᒻᒪ ᑕᓐᓇ ᐱᒻᒪᕆᐅᓪᓗᓂ ᐃᓚᖏᓐᓄᑦ 
ᐃᓄᖁᑎᑦᑎᓐᓄᑦ. 
 
ᐃᓪᓗᓕᒻᒥᑦ ᒥᑦᑎᒪᑕᓕᒻᒧᑦ ᓅᒋᐅᕋᑦᑕ. ᒥᑦᑎᒪᑕᓕᒻᒦᓕᖅᑎᓪᓗᑕ ᐊᔾᔨᒋᓐᖏᑕᖓᓂᑦ ᐅᖃᐅᓯᖃᓚᐅᖅᓯᒪᒐᑦᑕ 
ᐅᔭᕋᑦᑎᐊᕐᒧᑦ, "ᑲᐅᑦᑕᐅᔭᐅᓚᐅᖅᑐᖅ" ᐃᓪᓗᓕᒻᒥᐅᑎᑐᑦ. 
 
ᐊᑖᑕᒐ ᐊᐃᔅᓯᖁᔨᓚᐅᖅᓯᒪᒻᒪᑦ ᐅᔭᕋᑦᑎᐊᕐᒥᑦ ᒥᑦᑎᑕᒪᓕᒻᒥᐅᑎᑐᑦ, ᐅᐊᑦᑎᐊᕈᑲᓪᓚᒻᒪᕆᐅᓕᕐᒪᑦ ᐃᓯᓚᐅᖅᓯᒪᒻᒪᑦ 
ᑐᐱᑦᑎᓐᓄᑦ ᐊᔅᓴᑳᑎᑦᑎᓪᓗᓂ ᐅᔭᕋᑦᑎᐊᕙᒻᒪᕆᐊᓗᒻᒥᑦ ᐱᐅᔪᒻᒪᕆᐊᓘᒻᒪᑦ. ᑕᐃᒫᒃ ᐅᖃᖅᑐᒋᓚᐅᖅᓯᒪᒻᒪᒍ  

ᐱᐅᓂᖅᐹᒥᑦ ᐅᔭᕋᑦᑖᕈᑎᓚᐅᖅᓯᒪᒻᒪᒍ. ᐱᖁᓂᖅᐹᑦᑎᐊᖅ ᐅᔭᕋᒃ. 
 
>>ᐸᑦᑕᑐᖅᑐᑦ 
 
ᑭᓯᐊᓂ ᐃᓕᑕᖅᓯᔪᒪᕗᖓᑦᑕᐅᖅ ᔭᓂᐳ ᑎᐅᓪᑕᓐ ᐱᕈᖅᓴᓚᐅᖅᑐᖅ ᒥᑦᑎᒪᑕᓕᒻᒥᑦ ᐃᖅᑲᓇᐃᔭᖅᑎᐅᓪᓗᓂᓗ 
ᐃᒐᓛᒃᑯᓐᓄᑦ. ᐊᓂᑲᐃᓐᓇᖅᓯᒪᒻᒪᑦ. ᐊᓂᑲᐃᓐᓇᕋᓗᐊᖅᑎᓪᓗᒍ, ᐅᓂᒃᑳᑲᐃᓐᓇᕈᒪᕗᖓ ᓱᕈᓯᐅᑎᓪᓗᒍ 
ᒥᑦᑎᒪᑕᓕᒻᒥᑦ. ᐱᕈᖅᓴᓚᐅᕐᒪᑦ ᐅᖃᖅᑲᐅᒐᒪ ᒥᑦᑎᒪᑕᓕᒻᒥᑦ. 
 
ᓇᔪᖅᓯᕆᐊᕐᓂᐅᓴᑎᓪᓗᒍ ᐅᖃᐅᑎᓚᐅᖅᓯᒪᒻᒪᒍ ᐱᖃᓐᓇᕆᔭᓂᑦ ᒥᑦᑎᑕᒪᓕᒻᒥᐅᕐᒥᑦ 
ᖃᓪᓗᓛᓈᒃᑯᓐᓅᕐᓂᐅᓴᒻᒪᑎᒃ, ᑮᓇᖏᓐᓂᑦ ᐅᐊᓴᕆᐊᖃᕐᓂᕋᖅᑐᓂ ᖃᓪᓗᓈᒃᑯᓅᕐᓂᐅᓴᒻᒪᑎᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᒐᒪ ᔭᐃᒥᓯᐅᑉ ᐅᖃᐅᓯᕆᒌᕋᑖᖅᑕᕋᓗᐊᖓᓂ ᓰᐲᓰ 
ᐃᒐᓛᒃᑯᓐᓂᑦ ᐱᕙᓪᓕᐊᔪᓕᕆᔩᑦ. ᒫᓐᓇᐅᔪᖅ ᓰᐲᓰᒃᑯᑦ ᓴᖅᑮᓯᒪᒻᒪᑕ ᓴᓐᓇ ᐅᓂᒃᑳᓕᐊᕐᒥᑦ ᐊᒻᒪ 
ᑐᓴᕈᒥᓇᖅᑐᒻᒪᕆᐅᓪᓗᓂ ᐅᓂᒃᑲᐅᓯᑐᖃᖅ. 
 
ᑕᒪᓐᓇ ᐱᔭᖅᓴᐅᑕᐅᒻᒪᑦ ᐃᓄᐃᑦ ᐃᓕᖅᑯᓯᑐᖃᖓᓄᑦ. ᑕᕐᕆᔮᓕᐅᖅᑕᐅᑦᑎᐊᖅᓯᒪᔪᒻᒪᕆᐅᕗᖅ ᐊᒻᒪ 
ᐅᐱᒋᑦᑎᐊᖅᑐᒋᑦ ᐱᓕᕆᐊᕆᓯᒪᔭᖏᓐᓄᑦ. ᖃᐅᔨᒪᕗᖓ ᐅᕙᑦᑎᓐᓄᑦ ᓄᓇᕗᒻᒥᐅᓄᑦ ᐅᐱᒍᓱᑦᑎᐊᕋᑦᑕ 
ᑲᔪᓯᕙᓪᓕᐊᑦᑎᐊᕐᒪᑕ ᓄᓇᕗᒻᒥ, ᐱᓗᐊᖅᑐᒥᑦ ᐱᓪᓚᕆᐅᓂᖓ ᐃᓄᐃᑦ ᖃᐅᔨᒪᔭᑐᖃᖏᑕ. 
 
ᓰᐲᓰᒃᑯᑦ ᑕᑯᑎᑦᑎᖃᑦᑕᕈᓐᓇᕐᒪᑕ ᐅᕙᒍᑦ ᐃᓱᒪᒋᔭᖏᓐᓂᑦ ᐊᒻᒪ ᐅᖃᐅᓯᖃᖅᑐᑕ ᐅᕙᒍᑦ ᐅᖃᐅᓯᖓᓂᑦ 
ᐊᑐᖅᑐᑕ. ᑖᓱᒥᖓ ᓴᖅᑮᑎᓪᓗᒋᑦ ᑕᕐᕇᔮᒥᑦ, ᑕᑯᑎᑦᑎᒻᒪᑕ ᐊᓯᑦᑎᓐᓂᑦ ᐃᓄᐃᑦ ᐃᓕᖅᑯᓯᖏᒍᑦ ᐃᓱᒪᒋᔭᖏᓐᓂᑦ 
ᐊᒻᒪ ᓱᒻᒪᑦ ᑖᓐᓇ ᐅᓂᒃᑳᓕᐊᖅ ᐱᒻᒪᕆᐅᒻᒪᖔᖅ ᐃᓄᓐᓄᑦ ᓄᓇᕗᒻᒥᐅᓄᑦ. ᖁᕕᐊᒋᔪᒪᕙᒃᑲ 
ᐱᓕᕆᐊᕆᓚᐅᖅᑕᖏᓐᓄᑦ ᐊᒻᒪ ᓄᓇᕗᒻᒥᐅᖑᔪᒍᑦ ᐅᐱᒋᒋᐊᖃᖅᐳᒍᑦ ᐅᕙᑦᑎᓐᓂᑦ ᓇᑭᓐᖔᕐᓂᕆᔭᑦᑎᓐᓄᑦ. 
 
ᒪᓕᒐᓕᐅᕐᕕᒻᒧᑦ ᑖᒃᑯᐊ ᐃᑲᔫᑎᖃᖅᑐᒻᒪᕆᐅᕗᑦ ᑐᓴᖃᑦᑕᖅᑐᑕ ᐊᔾᔨᒌᓐᖏᑦᑐᓂᑦ ᐱᕙᓪᓕᐊᔪᓂᑦ ᐊᔾᔨᒌᓐᖏᑦᑐᓂᑦ 
ᓄᓇᓕᓐᓂᑦ ᐊᒻᒪ ᐊᕕᑦᑐᖅᓯᒪᔪᓂᑦ ᐊᒻᒪ ᐊᔾᔨᒌᓐᖏᑦᑐᓂᑦ ᐃᓱᒪᒋᔭᐅᔪᓂᑦ ᓇᑭᑐᐃᓐᓇᖅ ᓂᕈᐊᖅᑎᒋᔭᖅᑎᓐᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒪᒃᓚᐃᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐃᒪᐃᓕᒍᒪᑦᓱᖓ ᓯᕗᓪᓕᖅᐹᒥ, ᑕᕝᕙᐅᕗᓯ ᐸᖕᓂᖅᑑᖅ. ᐊᓕᐊᓇᐃᒍᓱᓚᐅᕐᐳᖓ 
ᑕᒫᓂ, ᖁᕕᐊᒋᑦᓱᒋᑦ ᑐᖓᓇᓂᖏᓄ ᐊᒻᒪ ᐃᓕᑕᖅᓯᒍᒪᑦᓱᖓ ᒥᔅᓴ. ᔭᖕᒥ. 
 
ᐅᓂᒃᑲᐅᑎᓂᐊᕋᑦᓯ ᐊᑑᑎᓯᒪᔭᕐᓅᕙᖓ ᓯᕗᓪᓕᖅᐹᒥ ᑲᑎᒋᐅᖅᑕᕋᓂ ᒥᔅᓴ. ᔭᖕ. ᓯᕗᓪᓕᖅᐹᒥ ᑲᑎᒋᐅᓚᐅᕐᓯᒪᔭᕋ 
ᓄᓇᓕᖕᒥ ᑕᐃᒍᖅᑕᒥ ᒨᓴᓃ, ᐋᓐᑎᐅᕆᐅᒥ, ᐅᐃᖓᓗ ᓂᐅᕕᖅᕕᐊᓗᖕᒥ ᐊᖓᔪᖄᕆᔭᐅᑦᓱᓂ ᐊᒻᒪᓗ 
ᓂᐅᕕᖅᕕᖕᒥ ᐊᐅᓚᑦᓯᔨᒋᔭᐅᑦᓱᖓ, ᑕᐃᒪᐃᒧ ᐃᓕᑕᕆᔪᒪᕋᑖᕋᒃᑯ ᒥᔅᓴ. ᔭᖕ ᐊᒻᒪᓗ ᑖᓐᓇ ᓯᕗᓪᓕᖅᐹᑦᓯᐊᒥ  

ᑲᑎᓕᑕᐃᓐᓇᕐᓱᒍ ᑕᒫᓂ ᐸᖕᓂᖅᑑᖅᒥ, ᓯᕗᓪᓕᖅᐹᒥ ᑕᐃᒪᐃᓕᕗᖓ, ᒨᓴᓃ, ᐋᓐᓂᑎᕆᐅᒥ, ᓯᓚᖅᔪᐊᑭᑦᑕᖅᐱᑖ. 
 
ᖃᓄᐃᓕᒍᑎᒋᔪᒪᔭᕋ ᓱᓕᑦᑕᐅᖅ, ᐃᒪᐃᒻᒪ ᖃᐅᔨᒪᑦᓱᖓᓗ ᐃᓚᖓᓐᓂ ᖃᕿᐊᖅᓯᑲᐃᓐᓇᐸᑦᓱᑕ ᑭᒃᑯᓄ ᒥᑦᓵᓄ 
ᓅᑕᐅᕙᖕᓂᐊᓄ ᑲᑎᒪᓂᐅᔪᖅ ᓇᓪᓕᐊᓄᑦ ᓇᓪᓕᐊᓂ ᓄᓇᓕᐅᔪᓂ ᐊᒻᒪᓗ ᐅᕙᒍᑦ, ᐃᒪᐃᑦᑎᓪᓗᑕ ᑲᑎᒪᔩᓐᓇᐃᑦ 
ᑲᑎᒪᓂᖏᑦ ᐃᓱᒪᖅᓴᖅᓯᐅᑎᓗᒋ, ᑕᒪᓐᓇ ᐱᐅᑦᓱᓂ ᐃᓄᖏᓐᓄ ᓄᓇᕗᑉ. 
 
ᐊᒻᒪᓗ ᐃᓱᒪᒋᑦᓱᒍ ᐱᓕᕆᓂᑎᖕᓂ ᓯᕗᒧᑦᓯᐊᕐᓱᑎ ᐃᓱᒪᒋᔭᐅᔪᐃᑦ ᐊᒻᒪ ᖃᐅᔨᒪᑦᓱᖓᓗ ᑮᓇᐅᔭᐃᓪᓗ 
ᐊᒥᒐᖅᓯᔪᐃᑦ ᐊᒻᒪ ᐱᓂᐊᕐᑐᑦᓴᐅᕗᓯ ᐊᖔᓚᖓᔪᑦᓴᐅᖏᑦᑐᓂ ᐃᒪᐃᓕᔪᓂᓗ ᔭᒐᐃᒐᓚᓂᐊᑐᐃᓐᓇᓂᖏᓄ 
ᑮᓇᐅᔭᓂ, ᑭᓯᒥ ᐃᓱᒪᒋᑦᓱᒍ ᐃᒪᐃᒻᒪ ᒪᒃᑯᑦᑐᐃᑦ ᓄᓇᓕᐅᔪᓂ ᑕᑯᕙᒻᒪᑕ ᐅᕙᑦᑎᖕᓂ ᐊᒻᒪ ᐃᖃᓇᐃᔭᖃᑎᑲᓗ 
ᐅᖃᖅᓯᒪᓪᓗᑎ ᐃᒪᐃᑦᓯᒪᒋᐊᖓᓂ ᐊᒥᓱᐊᖅᑎᓯᒪᓂᖏᓄ ᑕᕝᕙᓂ ᐱᓇᓱᐊᕈᓯᖅᒥ. ᐃᒪᐃᑦᓯᓯᒪ ᒐᕙᒪᑯᓂ 
ᖃᓪᓕᑎᑦᓯᒋᐊᖅᓱᑎ ᐃᓄᖕᓂ ᐊᒻᒪ ᑕᒪᓐᓇᓗ ᑕᑯᑦᓱᒍ. 
 
ᑭᓯᒥ ᖃᓄᐃᓪᓗᐊᖅᑎᒋᓂᖏ ᐱᔭᑦᓴᐃᑦ ᐊᑑᑎᔭᐅᔪᐃᑦ, ᐃᓗᐊᓂ ᓇᓪᓕᐊᓅᓂᖏᓄ ᑲᑎᒪᓂᕆᔭᕗ ᓄᓇᓕᖕᒧ, 
ᐊᖏᔫᑦᓱᓂ. ᐊᒻᒪᓗ ᐃᓚᖓᓐᓂ ᐅᕙᖓᓕ, ᐊᑲᐅᒋᕙᖏᑕᕋ, ᐊᒻᒪ ᓯᕗᓪᓕᖅᐸᐅᓂᐊᕐᓱᖓ ᑕᐃᒎᑎᒋᐊᒥ ᑕᒪᓐᓇ. 
ᖃᐅᔨᒪᔪᑎ ᐱᖓᓱᓄ ᐅᓪᓗᓄ ᐊᐅᓪᓚᕆᐊᖃᔪᒐᒪ, ᐊᒻᒪ ᐃᓱᒪᑦᓱᖓᓗ ᓄᓕᐊᕋ ᐅᐱᒍᔾᔨᒋᐊᖓᓂ ᐅᕙᖕᓂ, ᑭᓯᒥ 
ᐱᖓᓱᓄ ᐅᓪᓗᓂ ᐊᑑᑎᓂᖃᓚᐅᖏᑦᑐᖓ ᐅᖄᓚᐅᑎᒥ ᐅᕝᕙᓗ ᑕᓚᕖᓴᒥ, ᐊᒻᒪᓗ ᑕᒪᓐᓇ 
ᐱᔪᓐᓇᕆᐊᑲᓂᖃᕐᓂᑦᓯᐊᕙ. ᐄᖕ, ᐃᒪᐃᒍᓐᓇᖅᑐᖓᓕ ᐊᑑᑎᖏᑲᐃᓐᓇᕐᓗᖓ ᐅᖄᓚᐅᑎᓂ ᐅᕝᕙᓗ ᑕᓚᕖᓴᒥ 
ᐱᖓᓱᓄ ᐅᓪᓗᓄ ᐊᒻᒪ ᓯᕗᓪᓕᖅᐹᑦᓯᐊᖑᑦᓱᓂ ᐃᓅᓯᕆᔭᖅᓂ ᑕᐃᒪᖓ ᑕᒪᐅᖓᓚᐅᑦᓯᒪᒐᒪᓂ ᐅᑭᐅᖅᑕᖅᑐᒧ 
1971ᒥ, ᑭᓯᒥ ᐅᑎᖅᕕᒋᓗᒋᑦ. 
 
ᐃᓕᑕᖅᓯᔪᒪᑦᓱᖓ ᑐᓴᐅᒪᖃᑕᐅᑎᓕᕆᔨᓂ, ᓰᕖᓰᑯᑦ, ᓰᕖᓰᑯ ᑕᓚᕖᓴᓐᓂᐊᕐᑎᖏᓗ, ᐱᑦᓯᐊᖅᓯᒪᓂᑯᖏᓐᓄ 
ᐅᕙᑦᑎᖕᓂ. ᑖᓐᓇ ᐃᓚᒋᑦᓱᓂᐅ ᐃᓚᒐᓴᖏᓂ ᐃᓱᒪᒋᓯᒪᑦᓱᒍ ᖃᓂᒋᐊᑎᖕᓄ ᑐᓴᐅᒪᖃᑕᐅᑎᓕᕆᔨᑯᓂ ᐊᒻᒪ 
ᐱᑦᑕᓯᐊᕐᑐᒥ ᐱᓕᕆᖃᑎᒌᓐᓂᑯᑦᑎᖕᓄ ᑖᒃᑯᓂᖓ ᐊᒪ ᐃᓕᑕᕆᔪᒪᑦᓱᒋᓪᓗ. ᑭᓯᒥ ᐃᒪᐃᓕᒍᒪᑦᓱᖓᑦᑕᐅᖅ, 
ᖁᔭᒋᒋᐊᓪᓚᑦᑕᒃᑲ ᐱᓕᕆᕕᔾᔪᐊᖅᓯᒪᓂᖏᓄ ᑕᐃᑯᐊ ᒪᓕᒐᓕᐅᖅᕕᖕᒥ ᐃᖃᓇᐃᔭᖅᑏᑦ ᖃᓄᐃᑉᐸᓂᖏᓄ, 
ᖃᐅᔨᒪᑦᓱᖓᓗ ᔮᓐ ᓯᓂᑦᓯᐊᐸᒍᓐᓃᓐᓂᖓᓄ ᐊᒻᒪ ᐃᓱᒫᓗᑦᓱᓂ ᑕᒪᑐᒧᖓ ᐱᖓᓱᓄ ᑕᕿᓄ, ᑭᓯᒥ ᔮᓐ 
ᐱᓕᕆᓯᒪᑦᓯᐊᖅᑐᑎ ᐊᒻᒪ ᖁᔭᓐᓇᒦᕈᒪᑦᓱᒍᓗ ᔮᓐ, ᐋᓕ ᐊᒻᒪ ᑕᒪᖅᒥ ᐃᖃᓇᐃᔭᖅᑏᑦ. ᐃᕝᕕᓪᓗ ᐊᒻᒪ 
ᐃᖃᓇᐃᔭᖅᑎᖁᑎᑎ, ᐱᓕᕆᓯᒪᒐᑦᓯ ᐱᓕᕆᓂᖃᑦᓯᐊᖅᓱᓯᓗ ᐱᓕᕆᔭᑦᓯᖕᓄ ᐊᒻᒪ ᑑᓂ ᐊᒻᒪ ᓈᓐᓯ ᐊᒻᒪᓗ 
ᖃᐅᔨᒪᒐᒪ ᑭᖑᓂᖃᓈᕆᓂᐊᕐᑕᑎᖕᓄ ᑖᒃᑯᓇᓂ ᑭᓯᐊᓂ ᑕᒪᖅᒥ ᒪᓕᒐᓕᐅᖅᕕᖕᒥ ᐃᖃᓇᐃᔭᖅᑎᖁᑎᕗ 
ᐱᓕᕆᔪᐃᓇᐅᓚᐅᖅᑐᐃᑦ ᑕᒪᑐᒥᖓ, ᐱᓕᕆᑦᓯᐊᖅᓯᒪᓪᓗᑎ ᐱᓕᕆᔭᓅᕕᑦ ᐊᒻᒪ ᐃᒪᐃᓕᖓᓂᖃᕐᓂᐊᕐᓱᓂ 
ᓇᓪᓕᐊᓄ ᑕᒪᓐᓇ ᑲᒪᑎᓂᖅᒧ ᓅᖃᑕᓂᓄ ᐱᔭᕆᐊᑐᓗᐊᕋᓂᓗ ᑕᒪᐃᓄ. 
 
ᐊᒻᒪᓗ ᐃᓱᐊᓂ ᐅᓂᒃᑲᐅᑎᒋᔭᒪ, ᐅᖃᕈᒪᑦᓱᖓ ᐅᖃᐅᓯᑦᓴᖕᓄ. ᐃᒪᐃᓕᒐᔪᑲᒪ ᐊᖏᔪᑦᑎᐸᐅᑦᓱᖓ ᖃᓪᓗᓈᓂ 
ᐃᓗᐊᓂ ᒪᓕᒐᓕᐅᖅᕕᖕᒥ ᑭᓯᐊᓂ, ᐅᖃᖅᑎ ᓇᖏᖅᓯᕗᖓ ᐱᑦᑕᓯᐊᕐᓗᖓ ᐅᓪᓗᒥ, ᐃᕝᕕᓪᓗ. ᓇᓪᓕᐅᑎᑦᓯᐊᕆᑦ. 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᒥᓂᔅᑕ ᑲᑐ. 
 
ᒥᓂᔅᑕ ᐲᑕ ᑲᑐ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᕕᐊᑦᑐᖓ ᑕᕝᕙᓃᒋᐊᒥ, ᐊᒻᒪ ᐃᓱᒪᒋᑦᓱᒍ ᖁᔭᓐᓇᒦᕆᐊᒥ 
ᐃᓄᖏᓐᓂ ᐸᖕᓂᖅᑑᐃ ᐱᓕᑦᓯᓂᑯᓂ ᐅᕙᑦᑎᖕᓂ ᑐᖓᓱᑦᑎᑦᓯᓪᓗᑎ. ᒪᒥᐊᓇᖅ ᑕᑯᖏᓇᒃᑯ ᑕᐃᕕᑎ ᐊᖅᓇᑲᖅ, 
ᑭᓯᒥ ᑕᑯᒐᓗᐊᕐᓱᒍ ᖄᐱ ᐊᒻᒪ ᐃᓚᖏᓪᓗ. ᐅᖃᐅᑎᔪᒪᑦᓱᒍᑦᑕᐅᖅ ᒪᒃᓖᓐ, ᑕᐃᒪᖓ ᑭᖑᓪᓕᖅᐹᒥ 
ᒨᓴᓃᒦᓚᐅᖅᓯᒪᒐᕕᖕᓂ ᐊᖏᓂᖅᓴᐅᓕᕐᑐ, ᐊᖏᓂᖅᓴᒋᓪᓚ ᓯᑎᖓ ᒫᓐᓇᐅᓕᖅᑐ. ᑖᕙᓃᕋᑖᔪᒐᒪ ᐊᐅᔭᖅ. 

ᐊᒻᒪᑦᑕᐅᖅ ᐱᓕᕆᖃᑎᒋᕙᒃᑕᒃᑲ, ᒐᐃᑖᓐ, ᐃᑲᔪᖅᑐᒋᐊᓪᓚᐅᕙᑦᑐ ᐅᕙᖕᓂ ᑕᒫᓂ, ᒪᓕᒐᓕᐅᖅᕕᖕᒥᓗ ᐊᒻᒪ 
ᐱᓕᕆᕕᒋᔭᑎᖕᓂ. ᐊᒻᒪᑦᑕᐅᖅ ᐃᖕᓇᐅᓛ ᑲᑎᒪᔨ ᑲᒪᑎᓂᑦᑎᖕᓂ ᑕᕝᕙᓂ, ᐃᓕᑕᕆᔪᒪᑦᓱᒍ ᐊᒻᒪ 
ᐅᖃᐅᑎᒐᓛᒍᒪᑦᓱᒍ ᐅᓂᒃᑲᐅᑎᒐᓛᒥ. 
 
ᓯᕗᓪᓕᖅᐹᒥ ᒥᓂᔅᑕᕈᕋᒪ, ᐅᖃᓚᐅᕐᓯᒪᒻᒪ ᐊᐅᓚᔨᖏᑲᓗᐊᕐᑐᖓ ᖃᓄᐃᓕᓪᓚᕆᓚᐅᕐᓯᒪᓂᖓᓄ, ᒥᑦᓵᓄ 
ᔭᒐᐃᓂᕋᕐᓱᓂ ᑭᒍᑎᖑᐊᖏᓂ, ᔭᒐᐃᒐᒥ ᑭᒍᑎᖑᐊᖏᓐᓂ, ᐃᒻᒪᖃ ᐱᔭᒥᓂᐅᓪᓗᑎ ᑐᓗᒐᖅᒧ. ᐅᖃᓚᐅᕐᓯᒪᒻᒪ 
ᐊᐱᕆᔪᓐᓇᕐᓯᔮᖏᓂᕐᓄ ᐊᐱᖁᑎᒧ ᐱᓕᖏᓂᓕᒫᓂᕐᓂ ᐅᑎᖅᑎᓪᓗᒋ ᑭᒍᑎᖑᐊᖏ. ᑐᖔᐱᐊᒍ ᐊᐱᕆᔪᒪᓯᒻᒪ 
ᐊᐱᖁᑎᒥ, ᐊᐱᕆᓚᐅᕐᓯᒪᔭᕋ ᐱᖄᓐᓂᕋᓗᐊᕐᒪᖔᒋᑦ ᑭᒍᑎᖑᐊᖏᑦ, ᐃᓱᒪᒋᓚᐅᕐᓯᒪᒐᒃᑯ ᐃᔪᓐᓇᕆᐊᖓᓄ. 
 
ᐃᖕᓇᐅᓂᖅᓴ ᑲᒪᑎᔩᑦ ᑕᕝᕙᓃᑦᑐᐃᑦ ᐃᓱᒪᓇᓂᖃᕐᓯᐊᕐᒪᑕ ᐊᒻᒪ ᐃᒪᐃᒐᔪᑉᐸᒻᒪ ᐃᓂᑦᓴᖃᑎᑦᓯᑦᓱᓂ ᐊᒻᒪ 
ᑐᖓᓱᑎᑦᓱᓂ, ᑕᐃᒪᐃᒧ ᖁᔭᓇᒦᑦᑕᕋ. ᑕᑰᑎᑲᓐᓂᓛᕆᕗᒍ ᓯᐊᕈᑦᑕᐅᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᑦᓴᖅ 6, ᐅᖃᐅᓯᒃᑯᑦ ᐊᐱᖅᑯᑏᑦ. 
ᐳᑭᕐᓇᒃ. 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 231-1(6): ᓯᐊᒻᒪᒃᑎᑕᐅᓯᒪᔪᓄᑦ ᓄᓇᓕᓐᓄᑦ ᑲᑎᒪᓕᕋᓛᑦ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᐊᕈᒋᐊᖅ ᐅᖃᖅᑲᐅᔪᖓ ᐅᖃᖅᑎᐅᑉ ᑐᓄᐊᓃᑦᑐᒥᒃ 
ᑲᑕᑐᐃᓐᓇᕆᐊᓕᒻᒥᒃ. ᑕᐃᓐᓇ ᐅᖃᓐᖑᐊᕈᑎᒋᖅᑲᐅᔭᕋ ᑲᑕᑐᐃᓐᓇᕆᐊᖃᖅᑑᔮᕐᒪᑦ ᐅᖃᖅᑎᐅᑉ ᓂᐊᖁᖓᓄᑦ. 
ᑖᓐᓇ ᐅᖃᕆᐊᒃᑲᓐᓂᕈᒪᑐᐃᓐᓇᖅᑲᐅᔭᕋ ᑕᐃᓐᓇ ᑎᑎᖅᑐᒐᖅ ᐱᑦᓯᐊᖅᓯᒪᔪᒻᒪᕆᐅᒻᒪᑦ.  
 
ᑖᓐᓇ ᒥᑕᐅᑎᒋᓐᖏᑕᕋ ᑎᑎᖅᑐᒐᖅ, ᓯᐊᕈᐃᓛᒃ ᐅᖃᖅᑲᐅᒐᒪ ᑕᐃᓐᓇ ᐅᔭᕋᑯᓗᒃ ᑲᑕᑐᐃᓐᓇᕆᐊᖃᖅᑑᔮᕐᒪᑦ 
ᐅᖃᖅᑎᐅᑉ ᓂᐊᖁᖓᓄᑦ, ᑎᑎᖅᑐᒐᖅ ᐱᐅᒋᓪᓗᒍ ᐅᖃᖅᑲᐅᒐᓗᐊᖅᑐᖓ. 
 
ᑭᓯᐊᓂᓕ, ᐅᖃᖅᑎ, ᐊᐱᕆᒍᒪᔭᕋ ᐳᕇᒻᒥᐊ, ᑕᐃᒃᑯᐊ ᓯᐊᒻᒪᖅᑎᑎᕐᕕᐅᒪᓐᖏᑦᑐᑦ ᓄᓇᓖᑦ ᒥᑦᓵᓄᑦ ᐊᒻᒪᓗ 
ᐃᓚᖏᑦ ᓄᓇᓖᑦ ᓯᐊᒻᒪᖅᑎᑎᕐᕕᐅᓯᒪᒻᒪᑕ, ᐃᓚᖏᑦ ᑎᓐᓇᒋᑦ.  
 
ᑕᐃᒃᑯᐊ ᓄᓇᓖᑦ ᓯᐊᒻᒪᖅᑎᑎᕐᕕᐅᒪᓐᖏᑦᑐᑦ, ᐳᕇᒻᒥᐊ ᐅᖃᐅᓯᕆᖅᑲᐅᔭᖓ ᒪᓕᑦᓱᒍ ᑖᓐᓇ 
ᐃᓱᒪᖃᕆᐊᓛᕐᓂᐊᕐᓂᕋᖅᑲᐅᔪᖅ ᓯᐊᒻᒪᖅᑎᑎᕐᕕᐅᒪᓐᖏᑦᑐᓂᒃ ᓄᓇᓕᓐᓂᒃ ᓯᕗᓪᓕᐅᔾᔭᐅᒋᐊᖃᕐᓂᕋᐃᑦᓱᓂ, 
ᑭᓯᐊᓂᓕ ᐊᐱᕆᒍᒪᔭᕋ ᐳᕇᒻᒥᐊ ᓴᖅᑮᓯᒪᔪᖃᕐᒪᖔᖅ ᑲᑎᒪᔨᕋᓛᓂᒃ ᑲᒪᖃᑦᑕᑐᑦᓴᓂᒃ ᓯᕗᓂᕐᒥ 
ᓄᑦᑎᖅᑕᐅᖃᑦᑕᓂᐊᖅᑐᓂᒃ 26ᓄᑦ ᓄᓇᓕᓐᓄᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐳᑭᕐᓇᒃ. ᑕᐃᓐᓇ ᐅᖃᐅᓯᕆᖅᑲᐅᔭᐃᑦ ᑎᑎᖅᑐᒐᖅ, ᐅᖃᐅᑎᒍᓐᓇᖅᑕᒋᑦ 
ᓂᐊᖅᑯᐊᖅᑕᐅᓯᒪᔪᕐᔫᔮᕋᒪ ᑖᑦᓱᒧᖓ ᐅᔭᕋᕐᒧᑦ ᑎᑎᖅᑐᒐᕐᒧᑦ. ᐳᕇᒻᒥᐊ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᐊᒻᒪᖅᑕᐅᒋᐊᖃᖅᓯᒪᔪᑦ ᐅᓪᓗᒥᒧᑦ ᓱᓕ 
ᐱᔭᕇᖅᓯᒪᓐᖏᒻᒪᑕ ᒫᓐᓇ ᐱᔭᕇᖅᐸᓪᓕᐊᒐᓱᐊᓕᖅᑕᕗᑦ ᐊᒻᒪ ᐱᔭᕇᑐᐊᕈᑦᑎᒍ ᓇᓗᓇᕈᓐᓃᓂᐊᖅᑐᖅ 
ᑕᑯᓇᒃᑲᓐᓂᕈᓐᓇᕐᓂᐊᕋᑦᑕ ᐱᓕᕆᐊᑦᓴᓂᒃ ᐅᐱᓐᓇᕋᓂ ᓱᓕ ᐱᓕᕆᐊᖃᖅᑐᒍᑦ ᒪᕐᕉᓐᓂᒃ ᓄᓇᓖᓐᓂᒃ  

ᐅᖃᖅᓯᒪᓪᓗᑕᓗ ᐊᖑᒪᑦᓯᒐᓱᐊᕐᓂᕋᖅᓱᑕ, ᐃᖅᑲᓇᐃᔮᑦᓴᓂᒃ ᐃᓐᓄᑦᑐᐃᕙᓪᓕᐊᒐᑦᑕ. 
 
ᒫᓐᓇ ᐱᔭᕇᕋᓱᐊᓕᖅᑐᒍᑦ ᓯᐊᒻᒪᖅᑎᑎᕐᕕᐅᒪᔪᓂ ᓄᓇᓕᓐᓂ. ᓯᐊᒻᒪᖅᑎᑎᕆᐊᓖᑦ ᐱᔭᕇᖅᐸᑕ, 
ᓅᑎᕆᒍᓐᓇᖅᓯᓂᐊᖅᑐᒍᑦ ᐱᓕᕆᐊᕆᒋᐊᓕᓐᓂᒃ ᓄᓇᓖᑦ ᐃᓚᖏᓐᓄᑦ ᓯᐊᒻᒪᖅᑎᑎᕐᕕᐅᒪᓐᖏᑦᑐᓄᑦ. 
 
ᐊᒻᒪᓗ ᒥᓂᔅᑕ ᐋᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐅᖃᐅᓯᖃᖅᓯᒪᓪᓗᓂ ᐸᓂᖅᓰᕕᖃᕐᓂᕐᒥᒃ 
ᓯᐊᒻᒪᖅᑎᑎᕐᕕᐅᒪᓐᖏᑦᑐᓂ ᓄᓇᓕᓐᓂ. ᖃᐅᔨᒪᔪᖓ ᐊᒥᓱᑲᓪᓚᓐᓂᒃ ᐱᓕᕆᐊᑦᓴᓂᒃ ᓴᖅᑭᖅᑐᖃᕐᓂᐊᕐᒪᑦ, 
ᓴᖅᑭᑦᑕᐅᔪᖃᕐᓂᐊᕐᒪᑦ ᓯᕗᓂᑦᑎᓐᓂ. ᑕᒪᒃᑯᐊ ᐃᖅᑲᓇᐃᔮᑦᓴᓅᖓᑐᐃᓐᓇᖏᑦᑐᑦ. 
 
ᑕᑯᒍᒪᔪᖓ ᒐᕙᒪᒃᑯᓐᓄᑦ ᐱᓕᕆᐊᑦᓴᐅᑎᑕᓂᒃ ᐃᑲᔪᕐᓗᑕᓘᓐᓃᑦ ᐃᑲᔪᕐᕕᖃᕈᑦᑕ ᓇᒻᒥᓂᕆᔭᓂᒃ ᕕᔅᓂᔅᓂᒃ. 
ᑕᑯᒐᐃᒐᒪ ᓇᒻᒥᓂᕆᔭᓂᒃ ᕕᔅᓂᔅᓂᒃ, ᖁᔭᓕᕙᑦᑐᖓ ᑕᑯᒐᐃᒐᒪ ᑕᒪᒃᑯᓂᖓ ᓄᓇᓕᓐᓂ. ᑕᒪᒃᑯᐊ ᓇᒻᒥᓂᖅ 
ᐊᑲᐃᓪᓕᐅᕈᑎᒥᓐᓂᒃ ᐋᖅᑭᐅᒪᑎᑦᓯᒐᓱᐊᖅᐸᒻᒪᑕ ᖃᔭᒋᔭᒃᑲ. 
 
ᖃᐅᔨᒪᔪᖓ ᐱᔪᒪᓂᖅᑕᖃᕐᓂᐊᕐᒪᑦ ᓯᕗᓂᑦᑎᓐᓂ, ᐱᔪᒪᓂᖅᑕᖃᖅᐸᓪᓕᐊᑐᐃᓐᓇᓂᐊᕐᒪᑦ. ᒫᓐᓇ 
ᓴᖅᑮᕙᓪᓕᐊᒐᓱᐊᖅᑐᖓ ᓇᒻᒥᓂᖅ ᕕᔅᓂᔅᖃᕈᑎᑦᓴᓂᒃ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐳᕇᒻᒥᐊ. ᐃᓚᒋᐊᕈᑦ, ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᕋ ᐳᕇᒻᒥᐊ ᑭᐅᒍᓐᓇᕋᑖᕐᒫᖓ, ᑭᓯᐊᓂᓕ ᐃᓚᒋᐊᕈᒻᒥ 
ᐊᐱᖅᑯᑎᑦᓴᖃᖅᑐᖓ. 
 
ᐅᖃᖅᑎ, ᒪᕐᕉᓐᓂᒃ ᓄᓇᓖᓐᓂᒃ ᑭᒡᒐᖅᑐᕋᒪ ᓂᕈᐊᖅᑕᐅᒪᕕᓐᓂ. ᐊᐃᑉᐸᖓ ᓯᐊᒻᒪᖅᑎᑎᕐᕕᐅᒪᓪᓗᓂ ᐊᒻᒪᓗ 
ᑐᖏᓕᖓ ᓯᐊᒻᒪᖅᑎᑎᕐᕕᐅᒪᒐᓂ. ᓯᐊᒻᒪᒃᑎᕆᕝᕕᐅᓯᒪᖏᑦᑐᑦ ᓄᓇᓕᐅᔪᑦ ᐊᒻᒪᓗ ᓯᐊᒻᒪᒃᑎᕆᕝᕕᐅᓯᒪᔪᑦ 
ᐊᔾᔨᒌᖏᑦᑐᓪᓚᕆᐅᓪᓗᑎᒃ ᓄᓇᓕᐅᒻᒪᑎᒃ ᐱᔾᔪᑎᒋᓪᓗᒍ ᓯᐊᒻᒪᒃᑎᕆᕝᕕᐅᓯᒪᔪᑦ ᓄᓇᓕᐅᔪᑦ 
ᐃᖅᑲᓇᐃᔮᒃᓴᖃᕐᓂᕐᓴᐅᓪᓗᑎᒃ ᐊᒻᒪᓗ ᐃᖅᑲᓇᐃᔮᒃᓴᑦ ᓴᖅᑭᑕᐅᓯᒪᖕᒪᑕ ᓯᐊᒻᒪᒃᑎᕆᓂᒃᑯᑦ. 
 
ᐊᐱᕆᔪᒪᔭᕋ ᒥᓂᔅᑕ, ᓯᕗᓕᖅᑎᕗᑦ, ᐱᔾᔪᑎᖃᕐᑐᒥᒃ ᓯᐊᒻᒪᒃᑎᕆᕝᕕᐅᓯᒪᖏᑦᑐᖅ ᓄᓇᓕᐅᔪᑦ. ᐅᖃᖅᑲᐅᒻᒪᑦ 
ᐱᓇᓱᐊᖅᑕᐅᒐᔭᖅᑐᓂᒃ ᓅᑎᑦᑎᔪᒪᓪᓗᓂ ᓯᐊᒻᒪᒃᑎᕆᕝᕕᐅᓯᒪᖏᑦᑐᓄᑦ. 
 
ᐊᐱᖅᑯᑎᒐᓕ, ᐅᖃᖅᑏ, ᓲᕐᓗ, ᕿᑎᕐᒥᐅᓂ, ᐅᖃᐅᓯᖃᐃᓐᓇᖅᓯᒪᒐᑦᑕ ᐊᑯᓂᐅᓕᖅᑐᒧᑦ 
ᐊᓐᓇᓪᓚᒃᓰᕕᓕᕆᓂᕐᒥᒃ. ᓴᖅᑭᑎᑦᑎᔪᒪᖕᒪᖔᑦ ᐊᓄᓪᓚᒃᓰᕕᐅᒐᔭᖅᑐᒥᒃ ᓯᐊᒻᒪᒃᑎᕆᕝᕕᐅᓯᒪᖏᑦᑐᒧᑦ 
ᓄᓇᓕᐅᔪᒥ ᐊᕕᒃᑐᖅᓯᒪᓂᐊᓂ? ᑖᒃᑯᐊ ᓄᓇᓕᐅᔪᑦ ᐃᓱᒪᒋᒐᔭᕐᒪᖔᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᓕᒃ ᐊᓄᓪᓚᒃᓰᕕᓂᒃ. ᐅᖃᖅᓯᒪᓪᓗᖓ 
ᑲᑎᒪᕕᒻᒥ, ᐊᓄᓪᓚᒃᓰᕕᒃ ᐃᖃᓗᐃᑦ ᓯᓚᑖᓃᒃᑲᔭᕐᒪᑦ. ᐸᕐᓇᒍᑎᓪᓗ ᐱᔭᕇᕈᒪᓪᓗᒋᑦ, ᐊᕐᕌᒍᒋᓂᐊᖅᑕᑦᑎᓐᓂ. 

ᓄᓇᓕᐅᔪᑦ ᑕᑯᔪᒪᒐᔭᖅᐸᑕ ᐃᑲᔪᖅᑕᐅᕕᒃ ᐊᓄᓪᓚᒃᓰᕕᓪᓘᓐᓃᑦ ᓄᓇᒋᔭᖓᑕ ᖃᓂᒋᔭᖓᓃᓪᓗᓂ. 
ᑐᒃᓯᕋᐅᑎᓕᐅᕈᓐᓇᕐᑐᑦ ᓄᓇᓕᐅᑉ ᖁᕝᕙᓯᓐᓂᕆᔭᖓᒍᑦ. ᐸᓂᕐᓰᕕᐅᒐᔭᕐᑐᖅ, ᑖᓐᓇ 
ᐅᖃᐅᓯᐅᑐᐃᓐᓇᕐᓯᒪᑲᐃᓐᓇᕐᒪᑦ, ᑖᓐᓇᓗ ᐃᖃᓗᐃᑦ ᓯᓚᑖᓃᒃᑲᔭᕐᑐᖅ ᐊᒻᒪᓗ ᐃᓂᖃᖅᑎᑦᑐᒪᓪᓗᑎᒍᑦ 
ᓯᐊᒻᒪᒃᑎᕆᕝᕕᐅᓯᒪᖏᑦᑐᒥ ᓄᓇᓕᐅᔪᒥ. 
 
ᐊᔾᔨᒌᖏᑦᑐᑦ ᑭᓱᑐᐃᓐᓇᐃᑦ ᓴᖅᑭᑉᐸᓪᓕᐊᖏᓐᓇᕐᓂᐊᕐᒪᑕ. ᐃᓂᒃᓴᑦᑎᐊᕙᒧᐊᕋᓱᒃᑲᔭᖅᑕᕗᑦ ᐊᔾᔨᒌᖏᑦᑐᑦ 
ᓄᓇᓕᐅᔪᓂ ᐱᔾᔪᑎᒋᓪᓗᒍ ᓄᓇᓕᐅᔪᑦ ᐱᔪᒪᓂᕆᔭᖏᓐᓂᒃ ᑐᓴᖅᐸᒃᑲᑦᑕ. ᐱᓕᕆᐊᖃᕈᒪᔪᑦ ᓂᕿᓕᕆᕝᕕᒻᒥ 
ᐊᒻᒪᓗ ᐃᖃᓗᓕᕆᕝᕕᒻᒥᒃ. ᐃᓚᖏᑦ ᓄᓇᓕᐅᔪᑦ ᓄᓇᓖᑦ ᐊᑐᖅᐸᒃᑕᖏᓐᓂᒃ ᐊᐅᓚᔪᓐᓇᖁᓪᓗᒋᑦ 
ᐱᑕᖃᐅᖅᐸᕇᒻᒪᑕ ᐊᑐᐃᓐᓇᐅᔪᓂᒃ, ᓯᐊᒻᒪᒃᑎᕆᕝᕕᐅᓯᒪᖏᒃᑲᓗᐊᖅᑎᓪᓗᒋᑦ ᓄᓇᓕᐅᔪᑦ. 
 
ᑕᒪᒃᑯᐊ ᑭᓱᑐᐃᓐᓇᐃᑦ ᐃᓱᒪᒌᓐᓇᕐᓂᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐳᕿᖅᓇᒃ. 
 
ᐳᕿᖅᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓕᐅᖅᑎ ᐅᖃᖅᑲᐅᒻᒪᑦ, ᕿᒥᕐᕈᓇᓱᐊᕐᒪᑕ 
ᓯᐊᒻᒪᒃᑎᕆᕝᕕᐅᓯᒪᖏᑦᑐᑦ ᓄᓇᓕᐅᔪᓂᒃ. ᐊᒥᓱᐊᖅᑎᕐᓗᓂ ᐅᖃᖃᑦᑕᕐᓯᒪᖕᒪᑦ ᕿᒥᕐᕈᒐᔭᕐᓂᖓᓄᑦ 
ᓯᐊᒻᒪᒃᑎᕆᕝᕕᐅᓯᒪᖏᑦᑐᑦ ᓄᓇᓕᐅᔪᓂᒃ, ᑕᑯᔭᕆᐊᖃᖅᑰᓕᑕᐃᓐᓇᕋᑦᑕ ᓯᐊᒻᒪᒃᑎᕆᕝᕕᐅᓯᒪᖏᑦᑐᖅ 
ᓄᓇᓕᐅᔪᒥᒃ ᑖᒃᑯᓇᓂ 26 ᓄᓇᓕᐅᔪᓂᑦ ᓄᓇᕗᒻᒥ. 
 
ᑕᒪᓐᓇ ᐱᔾᔪᑎᒋᓪᓗᒍ ᓯᐊᒻᒪᒃᑎᕆᕝᕕᐅᓯᒪᖏᑦᑐᑦ ᓄᓇᓕᐅᔪᑦ, ᓯᕗᓕᐅᖅᑎ ᐅᖃᖅᑲᐅᒻᒪᑦ ᑕᒪᒃᑯᐊ 
ᓄᓇᓕᐅᔪᑦ ᐃᓱᒪᒋᓂᐊᕐᓗᓂᒋᑦ. ᓂᕆᐅᓐᓂᖃᖅᐲᑦ ᓇᓪᓕᐊᑐᐃᓐᓇᖅ 2003-ᒥ, 2004-ᒥ. ᒥᓂᒡᑕ ᐅᕙᓐᓂᒃ 
ᐅᖃᐅᔾᔨᔪᓐᓇᖅᐹ ᖃᖓᒃᑯᑦ ᐊᕐᕌᒍᒥ ᐸᕐᓇᒍᑎᐅᔪᑦ ᐊᑐᓕᖅᑎᑕᐅᒐᔭᕐᒪᖔᑕ? ᖁᔭᓐᓇᒦᒃ, ᐅᖃᖅᑏ 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᓂᖓᓕᒫᖅ ᐱᓕᕆᐊᖃᕆᐊᖃᕋᑦᑕ 
ᐊᑕᖏᐅᒪᓗᓂ ᒐᕙᒪᐅᓗᓂ. ᓯᐊᒻᒪᒃᑎᕆᕝᕕᐅᓂᐊᕐᑐᑦ ᐊᒻᒪᓗ ᓯᐊᒻᒪᒃᑎᕆᕝᕕᐅᓯᒪᔭᕇᖅᑐᓪᓗ ᐊᒻᒪᓗ 
ᐃᖃᓗᐃᑦ ᐊᖓᔪᖅᑳᖃᕐᕕᐅᓪᓗᓂ. 
 
15-ᖑᒻᒪᑕ ᓄᓇᓕᐅᔪᑦ ᕿᒥᕐᕈᓂᐊᖅᑕᕗᑦ. ᐱᔭᕇᔾᔮᔪᒃᓴᐅᓐᖏᑕᕗᑦ ᐊᕐᕌᒎᑉ ᐃᓗᐊᓂ ᑭᓯᐊᓂ 
ᐱᕕᑕᖃᓕᖅᐸᑦ ᐃᑲᔪᖅᓱᐃᒐᓱᐊᖅᐸᒃᑕᕗᑦ. ᕿᑎᕐᒥᐅᓂ, ᕿᒥᕐᕈᒐᔭᕋᑦᑕ ᐅᔭᕋᓐᓂᐊᕐᕕᐅᒐᔭᖅᑐᒥᒃ, 
ᐅᕝᕙᓘᓐᓃᑦ ᐊᔪᖏᓐᓂᕆᒐᔭᖅᑕᖓᓂᒃ, ᐊᔅᓱᕈᑦᑎᐊᖅᐳᒍᑦ ᐃᑲᔪᖅᓱᕋᓱᑦᑐᑎᒃᑯ ᓄᓇᓖᑦ ᐊᓪᓛᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔮᓂᒃ ᓯᐊᕐᒪᑎᕐᕕᐅᓯᒪᔪᑦ, ᓯᐊᕐᒪᑎᕐᕕᐅᓯᒪᓐᖏᑦᑐᑦ, ᐃᖅᑲᓇᐃᔮᓂᒃ ᓴᖅᑭᐊᕕᐅᔪᓐᓇᖁᓪᓗᒋᑦ. 
ᒐᕙᒪᒃᑯᓐᓄᑦ ᐃᖅᑲᓇᐃᔮᓂᒃ ᓯᐊᕐᒪᑎᕐᕕᐅᓯᒪᔪᑦ ᓄᓇᓖᑦ ᐱᑐᐃᓐᓇᐅᓐᖏᑦᑐᓂᑦ ᐱᔨᑦᓯᕐᕕᐅᒋᐊᖃᖅᐳᑦ ᓲᕐᓗ 
ᐸᓖᓯᒃᑯᓐᓂᑦ, ᐋᓐᓂᐊᕕᓐᓂᑦ ᐊᓯᖏᓐᓂᓪᓗ. 
 
ᑭᓯᐊᓂ ᐊᔅᓱᕈᕋᓱᐊᑦᑎᐊᖅᐸᑉᐳᒍᑦ ᐊᑐᐃᓐᓇᐅᑎᑦᑎᓇᓱᐊᖅᑐᑕ ᐅᑕᖅᑭᓪᓗᑕᓗ ᓄᓇᓕᓐᓂᑦ 
ᓇᓗᓇᐃᖅᓯᒋᐊᓕᓐᓂᑦ ᒐᕙᒪᒃᑯᓐᓄᑦ ᑭᓱᓂᒃ ᐱᔨᑦᓯᖅᑕᐅᔪᒪᒻᒪᖔᑕ ᐅᕝᕙᓘᓐᓃᑦ ᑭᓱᓂᒃ ᐱᑕᖃᖁᔨᒻᒪᖔᑕ 
ᓄᓇᓕᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᕋ ᓯᕗᓕᐅᖅᑎ ᑭᐅᒻᒪᒍ ᐊᐱᖅᑯᑎᒐ. 
 



ᐅᓪᓗᑐᐃᓐᓇᖅ, ᓄᕕᐱᕆ 1, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1519 

ᐅᖃᖅᑏ, ᐅᖃᖅᑲᐅᒐᒪ ᐅᐊᑦᑎᐊᕈ ᒪᕐᕉᒃ ᓄᓇᓖᒃ ᑭᒡᒐᑐᖅᑖᒃᑲ. ᐊᐃᑉᐸᖓ ᒐᕙᒪᒃᑯᓐᓄᑦ ᐃᖅᑲᓇᐃᔮᓂᒃ 
ᓯᐊᕐᒪᑎᕐᕕᐅᓯᒪᓪᓗᓂ ᐊᐃᑉᐸᖓ ᑕᐃᒪᐃᒐᓂ. ᑕᔪᕐᔪᐊᖅ ᑕᐃᒪᐃᑕᐅᔪᓐᓇᕆᕗᖅ ᑕᐃᒫᑎᑐᑦᑕᐅᖅ ᐊᓯᖏᑎᑐᑦ 
ᓄᓇᓖᑦ ᓄᓇᕗᒻᒥ. 
 
ᐊᒻᒪ ᐱᐅᒐᔭᖅᑐᒋᕙᕋ ᒥᓂᑕᖃᕐᕕᒃ ᑕᐃᑯᓐᖓᖅᑕᐅᑉᐸᑦ ᐱᓪᓗᒍ ᓲᖃᐃᒻᒪ ᐃᖅᑲᓇᐃᔮᓂᒃ ᓴᖅᑮᓂᐊᕐᒪᑦ. 
ᐊᐱᕆᔪᒪᕙᕋ ᓯᕗᓕᐅᖅᑎ ᑕᓗᕐᔪᐊᖅ ᓯᕗᓪᓕᐅᔾᔭᐅᔪᓐᓇᕐᒪᖔᖅ ᑎᑎᕋᖅᓯᒪᔪᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᓯᕐᓂᐊᕋᒪ ᓄᓇᓕᓐᓂᑦ ᒥᓂᔅᑕᐃᑦ 
ᑕᑯᒋᐊᖃᑦᑕᕋᑦᑕ ᑐᔅᓯᕋᐅᑎᓂᒃ, ᐱᓗᐊᖅᑐᒥᑦ ᑕᐃᒃᑯᓇᓐᖓᑦ ᓯᐊᕐᒪᑎᕐᕕᐳᓯᒪᓐᖏᑦᑐᓂᑦ ᓄᓇᓕᓐᓂᑦ. 
 
ᑕᓗᕐᔪᐊᖅ ᑐᔅᓯᕋᐅᑎᓕᐅᖅᓯᒪᑉᐸᑦ ᕿᒥᕐᕈᓂᐊᕆᕙᕗᑦ ᐃᑲᔫᑎᖃᕋᔭᕐᒪᖔᖅ ᐋᒡᒐᓘᓐᓃᑦ 
ᓄᓇᓕᖓᓐᓄᐃᓐᓇᐅᓐᖏᑦᑐᖅ ᑐᓗᕐᔪᐊᖅ ᑭᓯᐊᓂ ᓄᓇᓕᓕᒫᓄᑦ ᓄᓇᕗᒻᒥ. 
 
ᐅᑕᖅᑭᑕᐃᓐᓇᖅᐳᒍᑦ ᑐᔅᓯᕋᐅᑎᓂᒃ ᓄᓇᓕᓐᓂᑦ ᐊᒻᒪ ᐅᖃᐅᑎᓐᓇᖅᐸᒋᑦ ᒥᓂᔅᑕᐃᑦ ᕿᓂᕐᕈᑦᑎᐊᕐᓂᐊᕐᒪᑕ ᐊᒻᒪ 
ᐃᓱᒪᔅᓴᖅᓯᐅᖅᑎᐊᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᓄᑕᕋᖅ. 
 
ᐊᐱᖅᑯᑦ 232-1(6): ᐅᐊᔭᓕᕆᔩᑦ ᐃᓕᑕᕆᔭᐅᓯᒪᔪᑦ ᓄᓇᓕᓐᓄᐊᖅᑎᑕᐅᕙᑦᑐᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᔅᓴᖃᕋᒪ ᒥᓂᔅᑕᖓᓐᓄᑦ ᓴᓇᔪᓕᕆᔨᒃᑯᑦ. 
 
ᑕᐃᒃᑯᐊ ᐅᐊᔭᓕᕆᔨᐅᕗᑦ ᐊᒻᒪ ᐃᑲᔪᖅᑕᐅᔪᒪᒃᑲᔪᑦᑐᑎᒃ. ᐅᐊᔭᓕᕆᔨ ᐅᐊᔭᓕᖅᓱᐃᒋᐊᖃᖅᐸᑦ ᐃᓪᓗᒥᑦ, ᑕᐃᓐᓇ 
ᐃᓕᑕᕆᔭᐅᔾᔪᑎᖃᕆᐊᖃᒃᑲᔪᒻᒪᑦ. ᐃᓕᑕᕆᔭᐅᔾᔪᑎᓕᒃ ᐅᐊᔭᓕᕆᔨ ᖃᐅᔨᓴᖅᑎᐅᒋᐊᖃᖅᑐᓂ ᐊᒻᒪ 
ᐋᖅᑮᔨᐅᒋᐊᖃᖅᑐᓂ ᐅᐊᔭᓂᒃ ᐊᑦᑕᕐᓇᓐᖏᒃᑲᓗᐊᕐᒪᖔᑕ ᒪᓕᒐᕐᓂᒃ ᒪᓕᓪᓗᑎᒃ. 
 
ᐅᖃᖅᑏ, ᐃᓪᓗᓕᕆᔨᕐᔪᐊᒃᑯᑦ ᐅᕝᕙᓘᓐᓃᑦ ᓴᓇᔪᓕᕆᔨᒃᑯᑦ, ᐅᐊᔭᒥᑦ ᐊᑦᑕᓇᖅᑐᖃᕐᓂᖅᐸᑦ, 
ᑎᑭᑎᑦᑎᒋᐊᖃᒃᑲᔪᒻᒪᑕ ᐅᐊᔭᓕᕆᔨᒥᑦ ᐃᓕᑕᕆᔭᐅᔾᔪᑎᓕᒻᒥᑦ ᒪᓕᒐᕐᓂᒃ ᒪᓕᖁᓪᓗᒋᑦ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᐃᑦ ᒫᓐᓇ ᐊᑐᖅᑕᐅᔪᑦ ᐱᔭᐅᓚᐅᖅᐳᑦ ᓄᓇᑦᓯᐊᕐᒥ 
ᒐᕙᒪᒃᑯᓐᓂᑦ. ᐅᐱᕐᖓᔅᓵᒥᑦ ᑲᑎᒪᓂᖃᖅᑎᓪᓗᑕ ᐃᖃᓗᓐᓂᑦ, ᕿᓂᕐᕈᓚᐅᕋᑦᑕ ᐊᖏᕈᑕᐅᓯᒪᓐᖏᑦᑐᓂᑦ ᒪᓕᒐᕐᓂᑦ 
ᐊᑐᖅᑕᐅᓂᐊᖅᑐᓂᑦ ᓄᓇᕗᒻᒥᑦ. 
 
ᑕᑯᓐᓇᖅᑕᕗᓪᓕ ᓄᓇᕗᒻᒥᑦ ᐊᑐᐊᒐᐃᑦ ᐅᕝᕙᓘᓐᓃᑦ ᒪᓕᒐᐃᑦ, ᐊᒻᒪ ᒫᓐᓇᐅᔪᖅ ᕿᒥᕐᕈᓪᓗᑎᒃᑯ 
ᑕᑯᒋᐊᕋᓱᐊᖅᑐᑕ ᑭᓱᑦ ᓄᓇᕗᒻᒥᑦ ᓴᓇᔭᐅᓯᒪᓂᐊᕐᒪᑕ ᐊᒻᒪ ᐊᑐᖅᑕᐅᓂᐊᕐᒪᖔᑕ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᓄᑕᕋᖅ. 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᓇᓗᓇᐃᖅᓯᒐᕕᑦ. ᑕᒪᓐᓇ ᐊᑲᐅᓐᖏᓕᐅᕈᑦ ᐋᖅᑭᑦᑕᐅᒋᐊᖃᕐᓂᐊᖅᐳᖅ 
ᓯᕗᓂᔅᓴᖅᑎᓐᓂᑦ. ᒥᑦᑎᒪᑕᓕᒻᒥᑦ, ᓇᒻᒥᓂᖁᑎᓐᓂᒃ ᐃᓪᓗᖃᕋᒪ, ᐅᖅᑰᓴᐅᑎᒐ ᐅᕝᕙᓘᓐᓃᑦ ᑭᓱᑐᐃᓐᓇᖅ 
ᐅᐊᔭᒨᖅᑐᖅ ᐱᐅᔪᓐᓃᕐᓂᖅᐸᑦ, ᑎᑭᑎᑦᑎᒋᐊᖃᖃᑦᑕ ᐃᓕᑕᕆᔭᐅᓯᒪᔪᒥᑦ ᐅᐊᔭᓕᕆᔨᒥᑦ. 
 
ᐆᑦᑑᑎᒋᓗᒍ, ᐃᓚᖓᑦ ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑎᖏᑕ ᐃᓪᓗᖏᑦ ᐅᐊᔭᖏᑦ ᐱᐅᔪᓐᓃᓂᖅᐸᑕ 
ᐃᓕᑕᕆᔭᐅᓯᒪᔪᓂᒃ ᐅᐊᔭᓕᕆᔨᓂᒃ ᐊᑐᕆᐊᖃᖅᐳᒍᑦ. ᑕᒪᓐᓇ ᐊᑲᐅᓐᖏᓕᐅᕈᑦ ᐋᖅᑭᑦᑕᐅᒋᐊᖃᕐᓂᐊᖅᐳᖅ. 
 
ᐊᒻᒪ ᑐᑭᓯᒋᐊᖁᓪᓗᒍ ᒥᓂᔅᑕ, ᐅᖃᖅᑏ, ᐅᖃᖅᑲᐅᒐᒪ ᐅᐊᑦᑎᐊᕈ, ᐃᓕᑕᕆᔭᐅᓯᒪᔪᓂᑦ ᐅᐊᔭᓕᕆᔨᓂᒃ 
ᑎᑭᑎᑦᑎᖃᑦᑕᕆᐊᖃᕋᑦᑕ. ᐃᔭᕇᕋᐃᒻᒪᑕ ᐅᐊᔭᓕᕆᓪᓗᑎᒃ, ᖃᐅᔨᓴᖅᑕᐅᕙᑉᐳᑦ ᒪᓕᒐᕐᓂᒃ ᒪᓕᑦᑎᐊᕋᓗᐊᕐᒪᖔᑕ. 
 
ᑕᑯᓐᓇᖔᖅᑐᒍᓕ, ᓇᒻᒥᓂᖁᑎᖃᖅᑐᖅ ᐃᓪᓗᓕᐅᖅᑐᖅ ᐃᓪᓗᒥᓂᑦ, ᓇᒻᒥᓂᕐᓗ ᐅᐊᔭᓕᖅᓱᐃᒍᓂ, 
ᐅᖃᐅᔾᔭᐅᓪᓗᓂᓗ ᐃᓕᑕᕆᔭᐅᓯᒪᔪᖅ ᐅᐊᔭᓕᕆᔨ ᑎᑭᓛᕐᒪᑦ ᑏᓰᕝᕙᒥ. ᐅᑕᖅᑭᒋᐊᖃᕐᓂᐊᕐᒪᑦ ᑕᐃᒪᓐᓇᑎᒋ 
ᐃᓪᓗᖓ ᖃᐅᔨᓴᖅᑕᐅᖁᓪᓗᓂᐅᒃ ᐊᓯᖏᓐᓂᑦ ᐱᓕᕆᓚᐅᓐᖏᓐᓂᖏᓐᓂᑦ. 
 
ᑕᒪᒃᑯᐊᒐᓚᐃ ᐱᓕᕆᔭᕆᐊᖃᖅᐸᑲᑦᑎᒍ. ᐊᒥᓱᓂᒃ ᐊᑲᐅᓐᖏᓕᐅᕈᑎᑕᖃᕐᒪᑦ. ᑕᐃᓐᓇ ᓇᒻᒥᓂᖅ 
ᐃᓪᓗᓕᐅᓚᐅᖅᑐᖅ, ᑕᐃᑲᓂ ᐃᓯᖅᓯᒪᒐᔭᓕᓚᐅᖅᐳᖅ ᐅᑕᖅᑭᒋᐊᖃᕐᓂᖏᒃᑯᓂ ᑕᖅᑭᒥᑦ ᐃᓕᑕᕆᔭᐅᓯᒪᔪᒥᑦ 
ᐅᐊᔭᓕᕆᔨᒥᑦ ᖃᐅᔨᓴᕐᓂᐊᖅᑐᒥᑦ. ᐊᒻᒪ ᐊᕙᓗᓕᖅᓱᐃᒌᖅᓯᒪᓕᖅᐸᑕ ᐸᓯᔭᔅᓴᐅᔪᓐᓇᕐᒪᑦ. 
 
ᓇᓗᓇᐃᖅᓯᑐᐃᓐᓇᖅᐳᖓ ᐃᓚᖏᓐᓂᑦ ᐊᑲᐅᓐᖏᓕᐅᕈᑎᐅᔪᓂᑦ ᐅᕙᑦᑎᓐᓄᑦ. ᐊᒻᒪ ᐊᑯᓂᐅᔪᖅ 
ᑭᖑᕙᕆᐊᕈᑕᐅᕙᑦᑐᑦ ᐅᑕᖅᑭᓪᓗᑕ ᐃᓕᑕᕆᔭᐅᓯᒪᔪᓂᑦ ᐅᐊᔭᓕᕆᔨᓂᑦ. ᖃᓄᑎᒋᐅᓂᐊᖅᐸ ᓄᓇᕗᒻᒦᓐᖔᖅᑐᓂᒃ 
ᒪᓕᒐᖅᑖᕋᓱᐊᕐᓂᕗᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖃᐅᔨᒪᖁᔨᑐᐃᓐᓇᖅᑐᖓ ᐱᕕᔅᓴᖃᕐᓂᕆᔭᔅᓯ ᐅᖓᑖᓅᕋᐃᒐᔅᓯ ᒥᔅᓵᓄᑦ. ᐲᔭᐃᔾᔪᑕᐅᕙᒻᒪᑕ 
ᒪᓕᒐᓕᐅᖅᑎᐅᖃᑎᔅᓯᓐᓂᑦ. ᑕᒪᒃᑯᐊ ᒪᓕᒐᕆᒐᔅᓯᐅᒃ ᒪᓕᒐᓱᐊᓚᐅᕐᓚᕗᑦ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᒪᓕᒐᖅ ᕿᒥᕐᕈᔭᐅᕙᓪᓕᐊᕗᖅ 
ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ. ᐅᖃᐅᑎᔪᓐᓇᓐᖏᓚᒋᑦ ᖃᖓᒃᑯᑦ ᑖᓐᓇ ᒪᓕᒐᖅ ᐊᑐᓕᕐᓂᐊᕐᒪᖔᖅ, ᑭᓯᐊᓂ 
ᒫᓐᓇᐅᔪᖅ ᐱᓕᕆᐊᖑᕙᓪᓕᐊᕗᖅ. ᐅᖃᐅᑎᔪᓐᓇᕐᑕᕋ ᑲᑎᒪᔨ ᖃᖓᒃᑯ ᑖᓐᓇ ᒪᓕᒐᖅ 
ᐱᕙᓪᓕᐊᑎᑕᐅᓂᐊᕐᓂᖓᓄ, ᑭᓯᒥ ᓱᓕᑦᓯᐊᖅᑐ ᖃᓄᐃᓕᓂᖏᓄ. ᓱᓕᔪᖅ ᐱᔭᕆᐊᖃᕋᑦᑕ 
ᓇᓗᓇᐃᒃᑯᓯᖅᓯᒪᔪᓕᖕᒥ ᐱᔪᓐᓇᕈᑎᓕᖕᓂ ᐃᓄᖕᓂ ᖃᐅᔨᓴᖅᓂᖃᕐᓗᑎ ᐱᓇᓱᐊᕐᑎᓪᓗᒋ ᓇᓕᒧᖓᓂᐊᕐᓗᑎ 
ᐃᓱᒪᒋᔭᐅᓯᒪᔪᓄ.  
 
ᐊᒻᒪᓗ ᖃᓄᐃᒋᐊᕐᓯᒪᓂᑦᑎᖕᓄ ᐃᒪᐃᓇᓱᐊᕆᐊᑐᔾᔭᒐᑎ ᐱᓇᓱᐊᕐᓴᐃᓐᓇᕐᓗᑎ ᓇᓗᓇᐃᒃᑯᓯᖅᓯᒪᔪᓕᖕᒥ 
ᐱᔪᓐᓇᕈᑎᓕᖕᓂ ᐃᓄᖕᒥ, ᑭᓯᒥ ᐱᓇᓱᐊᓂᐊᕐᓗᑎ ᐊᑐᐃᓐᓇᐅᑎᑦᓯᓗᑎ ᑕᐃᑯᓄᖓ ᖃᐅᔨᓴᖅᑕᐅᓂᖅᓄ 
ᐱᓕᕆᔭᐅᓗᑎ ᑐᐊᕕᖅᓂᕐᓴᐅᓗᑎ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯ ᐊᐱᖁᑎᑦᓴᐃᑦ. ᐃᖅᑭᑦᑐᖅ. 

ᐊᐱᖅᑯᑦ 233-1(6): ᐃᒡᓗᓕᒻᒥ ᐊᓐᓂᑭᑦᑐᕐᕕ ᐱᓐᖑᐊᕐᕕ ᐊᑭᑐᔫᑎᓄᑦ ᐸᕐᓇᑕᐅᓯᒪᔪᑦ 
 
ᐃᖅᑭᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᒥᐊᐃᑦ ᑲᑎᒪᓂᖃᓚᐅᕐᑐᐃᑦ ᐊᕕᑦᓯᒪᓂᖏᑎᒍ ᐃᖃᓗᖕᓂ 
ᐃᒪᐃᒃᑲᓗᐊᕐᓱᓂ ᑲᑎᒪᓂᖅ ᐊᑑᑎᒋᐊᖃᓚᐅᕋᓗᐊᕐᓱᓂ ᑭᖓᖕᓂ. ᐃᓕᖓᑎᓐᓂᐊᕐᑕᕋ ᐊᐱᖁᑎᒐ ᓄᓇᓕᖕᓂ 
ᒐᕙᒪᑦ ᐊᒻᒪ ᐃᖏᖅᕋᔫᓕᕆᔨᑯᓄ ᐃᓕᖓᓂᖃᕐᑐᓂ 5ᓄᑦ ᐊᖅᕌᒍᓄ ᐸᖅᓇᐅᑦᒧ. 
 
ᐱᑕᖃᕋᑦᓴ ᐊᑲᐅᖏᓕᐅᕈᑎᒧ ᐃᓗᐊᓂ ᓴᕿᓯᒪᔪᐃᑦ ᐱᖑᐊᖅᕕᐅᔪᒧ ᐃᒡᓗᓕᖕᒥ. ᐱᔭᑦᓴᐅᔪᖅᓖ 
ᖄᖏᑦᑎᑕᐅᓯᒪᓕᖃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒡᓗᓕᖕᒥ ᐱᖑᐊᖅᕕᖓ, ᐱᖑᐊᖅᑐᓕᕆᓂᕐᓄ 
ᐱᖑᐊᖅᕕᐅᕙᑦᑐ, ᑕᐃᓐᓇ ᑲᑎᒪᔨ ᐅᖃᐅᓯᖃᑲᓂᕐᐸᒻᒪ ᑕᐃᒎᔾᔨᑲᓐᓂᐸᑦᓱᓂ ᑭᖒᒪᑦᓯᕙᑦᓱᓂ 
ᐅᖓᓯᓪᓕᒋᐊᕐᑕᐅᓪᓗᑎ ᐊᒻᒪ ᐱᓕᕆᓂᐊᕋᑦᑕ ᓱᓕᒃᑲᓐᓂᖅ ᑕᒃᑯᓄᖓ. 
 
ᕿᒥᖅᕈᓇᑦᑐᒍ ᖃᓄᐃᓕᖓᓂᐊᕐᓂᖏᓄ ᑎᑎᖅᑐᒐᕐᓯᒪᓂᖏᑎᒍ ᐃᓗᐊᓂ 2007ᒧᑦ ᐊᒻᒪ ᐅᖃᖅᑎ, ᑕᓐᓇ 
ᐱᔭᑦᓴᐅᔪᖅ ᑲᔪᓯᑎᑕᐅᓯᒪᑦᓱᓂ. ᑖᓐᓇᓗ ᑕᐃᒪᖓ ᑲᔪᓯᖏᓐᓇᕐᑐᒥ ᐃᓱᒫᓘᑎᐅᓪᓗᓂ ᐅᑯᓄᖓ ᒪᓕᒐᓕᐅᖅᑎᓄ 
ᐊᒻᒪᓗᑦᑕᐅᖅ ᒥᐊᖓᓄ ᐃᒡᓗᓕᐅᑉ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ, ᐊᒻᒪ ᖁᔭᓐᓇᒦᒃ ᑕᑉᐸᐅᖓᕆᐊᓂᕐᓅᕕ ᐱᔭᑦᓴᐅᔪᖅ. ᒥᓂᔅᑖ 
ᐅᖃᐅᔾᔨᒍᓐᓇᖃ ᐅᕙᖕᓂ ᐃᒻᒪᖃ ᑖᓐᓇ ᐱᖑᐊᖅᕕᐅᔪᖅ ᐃᓚᒋᓕᐅᑎᓯᒪᓂᐊᕐᓂᖓᓄ ᐃᓗᐊᓂ ᑕᓪᓕᒪᓄ 
ᐊᖅᕌᒍᓄ ᐸᖅᓇᐅᑦᒥ ᐃᒪᐃᓐᓂᐊᕐᓱᑕᓗ ᖃᐅᔨᓴᖅᓂᖃᓂᐊᕐᓱᑕ ᐱᖅᔪᐊᓅᖓᔪᓄ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᕿᒥᖅᕈᓂᖃᕐᑐᒍ ᐅᑯᓂᖓ ᖃᓄᐃᓕᖓᓂᖏᓄ 
ᑎᑎᕋᖅᑕᐅᓯᒪᓂᖏᓄ ᐊᒻᒪ ᐱᑕᖃᕐᓱᑎ ᖃᑦᓯᕌᓐᓂᖏᓄ ᐃᒪᐃᑦᑐᓄ 50 ᑕᐅᓴᓐ ᑖᓚᓂ. ᐱᔭᑦᓴᖅᒧ 
ᓅᑕᐅᓯᒪᑦᓱᓂ, ᑭᓯᒥ ᐱᔭᕆᐊᖃᓂᐊᕐᑐᒍ ᑮᓇᐅᔭᑦᓴᒫᓄᖓᔪᓄ ᐃᓕᖓᔪᑦ ᓴᓇᔭᐅᓂᖓᓗ ᐃᓪᓘᑉ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ ᑭᐅᔾᔪᑎᖕᓅᕕᑦ. ᑕᐃᒪᖓ ᐱᔭᑦᓴᐅᔪᖅ ᐱᕙᓪᓕᐊᑎᑕᐅᓂᖓᓄ, 
ᒥᓂᔅᑖ ᐅᖃᐅᔾᔨᒍᓐᓇᖃ ᐅᕙᖕᓂ ᑕᐃᓐᓇ ᐱᖑᐊᖅᕕᐅᔪ ᐱᓕᕆᔭᐅᕙᓪᓕᐊᓂᐊᕐᓂᖓᓄ ᓴᓇᔭᐅᕙᓪᓕᐊᓗᓂ. 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᒪᓃᑦᑐ ᑖᒻᓴᓐ. 
 
ᒥᓂᔅᑕ ᒪᓃᑦᑐ ᑖᒻᓴᓐ (ᑐᓵᔨᑎᒍ):ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᐅᖃᐅᑎᔪᓐᓇᓐᖏᑕᕋ ᖃᖓᒃᑯᑦ 
ᓴᓇᔭᐅᓯᒋᐊᕋᔭᕐᒪᖔᑦ, ᑭᓯᐊᓂ ᓄᓇᓕᖕᓂ ᓯᕗᓕᖅᑎᑦ ᐊᕕᒃᑐᖅᓯᒪᓂᐅᔪᓂ ᑲᑎᒪᕕᔾᔪᐊᕐᓂᖃᓕᖅᐸᑕ 
ᐊᒥᓲᒐᔭᕐᒪᑕ ᓄᓇᓕᐅᔪᑦ ᑕᒃᑯᐊ ᑐᒃᓯᕋᕋᔭᖅᑐᑦ ᓄᑖᓂᒃ ᐱᓐᖑᐊᕐᕕᓐᓂᒃ. 

ᐅᖃᐅᑎᔪᒪᕙᒃᑲᓗ ᓄᓇᓕᖕᓂ ᓯᕗᓕᖅᑎᐅᔪᑦ ᕿᒥᕐᕈᔭᕆᐊᖃᕐᓂᐊᕋᑦᑎᒍᑦ ᑮᓇᐅᔭᖃᖅᑎᑕᐅᓂᐅᔪᑦ ᐊᒻᒪᓗ 
ᐱᓕᕆᖃᑎᖃᖅᑐᒃᓴᐅᒐᔭᕐᑐᒍᑦ ᐊᓯᖏᓐᓂᒃ ᐱᓕᕆᕝᕕᐅᔪᓂᒃ ᐊᒻᒪᓗᑦᑕᐅᖅ ᐱᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, 
ᐃᓄᑐᖃᓕᕆᔨᒃᑯᑦ ᒪᒃᑯᒃᑐᓕᕆᔩᓪᓗ ᐸᕐᓇᐃᔪᓐᓇᖁᓪᓗᑕ ᐃᒡᓗᕐᔪᐊᓂᒃ ᑖᒃᑯᓂᖓ ᐱᓐᖑᐊᕐᕕᓐᓂᒃ, ᑭᓯᐊᓂ 
ᐱᓗᐊᖅᑐᒥᒃ, ᐃᒡᓗᓕᒃ ᓄᓇᓕᐅᔪᖅ, ᐋᖅᑭᒃᓯᒪᓐᖑᐊᕋᔭᕐᓂᖓᑕ ᑎᑎᕋᖅᑕᐅᓯᒪᓂᖓ ᐱᓕᕆᐊᖑᕙᓪᓕᐊᒻᒪᑦ. 
ᑭᓯᐊᓂ ᐅᓪᓗᒥ ᐅᖃᐅᑎᔪᓐᓇᓐᖏᓚᒋᑦ ᖃᖓᒃᑯᑦ ᐱᔭᕇᖅᑕᐅᒐᔭᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, 
ᒥᓂᔅᑖ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 234-1(6): ᐃᖃᓗᒐᓱᓐᓂᒃᒧᑦ ᐱᔪᓐᓇᐅᑏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ, ᑖᓐᓇ ᑐᕌᖅᑎᑦᑐᒪᔭᕋ ᒥᓂᔅᑕᒧᑦ ᑲᒪᒋᔭᖃᕐᑐᖅ ᐊᐅᓚᑦᑎᔨᓂᒃ 
ᐊᒻᒪᓗ ᒐᕙᒪᐅᖃᑎᒌᓂᒃ. 
 
ᒫᔨᒥ ᐊᕐᕌᒍᒋᔭᑦᑎᓐᓂ, ᒪᑭᕕᒃ ᑯᐊᐳᕇᓴᒃᑯᑦ ᐊᑎᓕᐅᕆᖃᑎᖃᓚᐅᕐᒪᑕ ᐊᖏᖃᑎᒌᒍᑎᒥᒃ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᑖᓐᓇ ᐃᓄᖕᓂᒃ ᑯᐸᐃᒃ ᑕᕐᕋᖓᓂ ᐃᖃᓗᓕᕆᓂᕐᒧᑦ ᐱᔪᓐᓇᐅᑎᓂᒃ ᓄᓇᕗᑦ ᐃᒪᕕᖓᓂ. 
ᑕᐃᔅᓱᒪᓂᐅᑎᓪᓗᒍ, ᓯᕗᓕᐅᖅᑎ ᐅᖃᐅᓯᖃᓚᐅᕐᒪᑦ ᓄᓇᕗᒻᒥᐅᑦ ᐊᔪᖏᔾᔪᑎᓪᓗᐊᑕᖏᓐᓂᒃ ᑖᒃᑯᓇᓂ ᐃᒪᐅᔪᓂ 
ᐃᖃᓗᒍᓐᓇᕐᓂᕐᒧᑦ. 
 
ᐊᒃᑑᐸ 25-ᖑᑎᓪᓗᒍ, ᐋᑐᕚᒥᐅᑦ ᐊᑎᓕᐅᓚᐅᕐᒪᑕ ᓯᕗᓪᓕᖅᐹᖅᓯᐅᑦ ᐊᖏᖃᑎᒌᒍᑎᒥᒃ ᓄᓇᕕᒃ ᐃᓄᖏᓐᓂᒃ. 
ᓯᕗᓕᐅᖅᑎ ᑐᓴᕆᐊᖅᑎᑦᑎᔪᓐᓇᖅᐹ ᑲᑎᒪᕕᐅᔪᒥ ᐃᓂᒋᓕᖅᑕᑦᑎᓐᓂᒃ, ᓄᓇᕗᑦ ᒐᕙᒪᒃᑯᖏᑕ ᐃᓂᒋᔭᖓᓂᒃ 
ᓄᑖᖑᓂᖅᐹᖑᓯᒪᔪᖅ ᐊᖏᖃᑎᒌᒍᑎᒥᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐃᓂᒋᔭᕗᑦ ᓱᓕ ᑕᐃᒪᐃᓕᖓᐃᓐᓇᕐᑐᖅ, ᓯᓚᑎᑦᑎᓐᓃᑦᑐᑦ 
ᑲᑐᔾᔨᖃᑎᒌᖑᔪᓂᒃ ᐃᑲᔪᖅᓱᐃᖏᓐᓇᑦᑕ ᓱᓕᓂᕋᐅᑎᒥᒃ ᐱᒐᔭᕐᓂᖏᓐᓄᑦ ᐃᒪᖁᑎᑦᑎᓐᓄᑦ ᐅᕙᒍᑦ ᐊᔾᔨᖓᓂᒃ 
ᐱᔪᓐᓇᖅᑎᑕᐅᓚᐅᖅᑎᓐᓇᑕ ᓱᓕᕋᕈᓐᓇᐅᑎᓂᒃ. 
 
ᐃᒪᐃᓕᐅᕆᓯᒪᕗᒍᓪᓕ ᓇᓗᓇᐃᖅᓯᓯᒪᓪᓗᑕ ᑲᑐᔾᔨᖃᑎᓂᒃᑯᑦ ᑐᒃᓯᕋᐅᑎᒥᒃ ᒪᑭᕕᒃᑯᓐᓂᒃ ᐊᒻᒪᓗ ᓄᓇᕗᑦ 
ᑐᓐᖓᕕᒃᑯᓐᓂᒃ ᐊᒻᒪᓗ ᑐᓂᓯᒪᓪᓗᑎᒍᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᐅᓪᓗᒥᒧᑦ, ᑲᓇᑕᐅᑉ ᐊᖓᔪᖅᑳᕐᔪᐊᖓ 
ᐅᔾᔨᕈᑦᑎᐊᖅᓯᒪᔪᖅ ᐱᔾᔪᑎᒃᓴᐅᔪᓂᒃ ᐊᒻᒪᓗ ᐅᕙᓐᓄᑦ ᑎᑎᕋᕐᓂᐊᕐᓂᕋᖅᓯᒪᔪᖅ ᐱᔾᔪᑎᒃᓴᕆᔭᕗᑦ 
ᐅᖃᐅᓯᐅᓛᕐᓗᑎᒃ ᐱᔾᔪᑎᒃᓴᐅᔪᖅ ᑭᖑᓪᓕᖅᐹᖅᓯᐅᑦ ᐊᖏᖃᑎᒍᑎᓐᖑᓚᐅᖏᓐᓂᖓᓂ. 
 
ᑕᐃᒪᐃᒻᒪᑦ ᐅᓪᓗᒥ ᐅᓇ ᐊᑑᑎᒋᓐᖑᐊᕐᓗᒍ, ᐊᖓᔪᖅᑲᐅᑎᒃᑲ ᑲᑎᖃᑎᖃᕐᓂᐊᖅᑐᑦ ᑲᓇᑕᐅᑉ ᐊᖓᔪᖅᑳᕐᔪᐊᖓᑕ 
ᐊᖓᔪᖅᑲᐅᑎᖏᓐᓂᒃ ᑕᒪᔅᓱᒧᖓ ᐱᔾᔪᑎᒃᓴᐅᔪᒧᑦ ᐊᒻᒪᓗ ᓂᕆᐅᒃᐳᖓ ᑕᒪᓐᓇ ᐋᖅᑭᒋᐊᕈᓐᓇᕐᓂᐊᕐᓗᑎᒍᑦ 
ᑭᖑᓪᓕᖅᐹᖅᓯᐅᕈᑕᐅᓚᐅᖅᑎᓐᓇᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᒃᐳᖓ ᑐᓴᕈᓐᓇᕋᒪ ᒥᓂᔅᑕ ᓇᓗᓇᐃᖅᓯᓂᖓᓄᑦ ᐊᒻᒪᓗ 
ᑲᑐᔾᔨᓂᒃᑯᑦ ᐊᖏᖃᑎᒌᓐᓂᖅᑕᖃᓛᕐᒪᑦ ᓄᓇᕗᑦ ᒐᕙᒪᒃᑯᖏᓐᓂᑦ, ᑖᒃᑯᐊᓗ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ 
ᒪᑭᕕᒃᑯᓐᓂᑦᑕᐅᖅ. 
 
ᐅᖃᖅᑏ, ᐃᓱᒫᓗᒍᑎᖃᕋᒪ ᓱᓕ, ᖃᐅᔨᒪᔪᑎᑦ, ᓯᕗᓕᐅᖅᑎᐅᑉ ᓇᓗᓇᐃᖅᓯᔾᔪᑎᒋᖅᑲᐅᔭᖓᓂᑦ 
ᓱᓕᓂᐊᕐᓂᕋᖅᓯᒪᓪᓗᑎᒃ ᑲᓇᑕᐅᑉ ᐊᖓᔪᖅᑳᕐᔪᐊᖓᑕ ᐊᒡᓚᕝᕕᖓᓂᑦ ᐅᕝᕙᓘᓐᓃᑦ ᓇᒻᒥᓂᖅ ᑲᓇᑕᐅᑉ 
ᐊᖓᔪᖅᑳᕐᔪᐊᖓᓂᑦ, ᐱᔾᔪᑎᒃᓴᕆᔭᕗᑦ, ᐃᓱᒫᓘᑎᒋᔭᕗᑦ ᐅᖃᐅᓯᐅᓂᐊᕐᓗᑎᒃ. 

ᑭᖑᓂᕆᖃᑦᑕᖅᓯᒪᔭᑦᑎᓐᓂ ᓱᓕᓂᐊᕐᓂᕋᖅᑐᐃᓐᓇᖃᑦᑕᖅᓯᒪᒐᓗᐊᕐᒪᑦ, ᐃᒻᒪᖄ ᐱᓇᓱᐊᕈᓯᒋᔭᑦᑕ ᐱᒋᐊᕐᓂᖓᓂ, 
ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᑮᓇᐅᔭᖃᖅᑎᑕᐅᒐᔭᕐᓂᕐᒥᒃ ᐊᐱᖅᑯᑎᖃᓚᐅᕋᒪ 
ᑲᒪᒋᔭᐅᔭᕆᐊᖃᖅᑐᕕᓂᐅᖅᑰᓚᐅᖅᓯᒪᔪᖅ ᐊᒻᒪᓗ ᑭᖑᓪᓕᖅᐹᖓᓂᓪᓗ ᐊᓯᔾᔨᖅᑕᐅᓪᓗᓂ. 
 
ᓱᓕᓂᐊᕐᓂᕋᐅᑎᑕᖃᕐᓂᐊᖅᐹ? ᓯᕗᓕᐅᖅᑎ ᓇᓗᓇᐃᖅᓯᔪᓐᓇᖅᐹ ᒥᑭᓐᓂᖅᐹᖓᒍᑦ ᖁᕙᓯᓐᓂᖓᓂ ᐅᕝᕙᓘᓐᓃᑦ 
ᐊᖏᓂᖅᐹᖓᒍᑦ ᖁᕙᓯᓐᓂᖓᒍᑦ ᓂᕐᔪᑎᑦ ᐱᔭᐅᔪᓐᓇᕐᓂᖏᑕ ᑭᒡᓕᖃᕐᓂᕆᔭᖓᓂᒃ ᐊᒻᒪᓗ ᑭᓱᑐᐃᓐᓇᐃᑦ 
ᐱᔾᔪᑎᖃᖅᑐᑦ ᑕᒪᔅᓱᒥᖓ ᐊᖏᖃᑎᒌᒍᑎᒥᒃ ᑕᒪᓐᓇ ᒐᕙᒪᒃᑯᑦ ᐊᖏᖃᑎᒌᒍᑎᒋᒐᔭᖅᑕᖓᓂᒃ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐃᓂᒋᓕᖅᓯᒪᔭᕗᑦ, ᑲᒪᒋᔭᐅᓪᓚᕆᒍᒪᒐᓗᐊᕋᑦᑕ 
ᑲᓇᑕᒥᐅᑕᐅᔪᑎᑐᑦ ᑲᓇᑕᒥᐅᑕᓪᓗᑕᓗ ᐊᒻᒪᓗ ᐊᔾᔨᑦᑕᐃᓐᓇᖓᓂᒃ ᐊᕕᒃᓯᕕᐅᔪᒪᒐᔭᕋᑦᑕ ᑕᒃᑯᐊ ᑲᓇᑕᐅᑉ 
ᓂᒋᐊᓂ ᐱᔭᐅᖃᑦᑕᖅᑐᑦ ᐊᔾᔨᖏᓐᓂᒃ. 
 
ᑕᒫᓂᒐᓚᒃ 80-ᒥᑦ 90 ᐳᓴᓐᑎᒧᑦ ᑮᓇᐅᔭᓕᐅᕈᑕᐅᓂᒃᑯᑦ ᐊᕕᒃᓯᕕᐅᖃᑦᑕᕐᒪᑕ ᐊᒃᑐᐊᓂᖃᖅᑐᑦ ᐊᓯᖏᓐᓄᑦ 
ᓄᓇᖃᖅᑎᐅᔪᓄᑦ ᐊᒻᒪᓗ ᐊᔾᔨᑦᑕᐃᓐᓇᖓᓂᒃ ᐱᔪᒪᓯᒪᓪᓗᑕ. ᐃᖅᑲᓇᐃᔮᒃᓴᐃᑦ ᐱᔭᕆᐊᖃᕋᑦᑎᒍᑦ, 
ᑮᓇᐅᔭᓕᐅᕋᓱᐊᕐᓂᐅᔪᑦ ᐱᔭᕆᐊᖃᕐᓂᖅᐹᕆᒐᑦᑎᒍᑦ ᑭᒃᑯᑐᐃᓐᓇᓕᒫᓂᓪᓕ ᐊᒻᒪᓗ 
ᑭᖑᓪᓕᐅᑎᑕᐅᖏᓐᓇᐅᔭᕐᓂᑦᑎᓐᓂᒃ ᐊᖏᖅᓯᒪᓇᖏᒻᒪᑦ. 
 
ᓯᕗᒧᒍᓐᓇᖅᑐᕆᔪᖓ. ᐅᖃᕈᓐᓇᖏᒃᑲᓗᐊᖅᑐᖓ ᖃᓄᑎᒋ ᑕᒪᓐᓇ ᐅᖃᐅᓯᐅᓂᐊᕐᒪᖔᖅ ᒫᓐᓇᒃᑯᑦ ᐅᐱᓐᓇᕋᓂ 
ᓱᓕ ᐱᔭᑦᓴᖃᕕᔾᔪᐊᖅᑐᒍᑦ. ᐅᖃᖅᑲᐅᔪᖓ ᐱᓕᕆᖑᕙᓪᓕᐊᒋᐊᖏᑦ ᑕᒪᒃᑯᐊ ᓱᓕ ᐅᓪᓗᒥ. 
 
ᖁᓚᓐᖏᑦᑐᖓ ᑖᓐᓇ ᐊᑲᐃᓪᓕᐅᕈᑦ ᐋᖅᑭᒍᓐᓇᕆᐊᑦᑎᒍ ᐃᓄᓐᓄᑦ ᐃᓱᒫᓗᒍᑕᐅᕙᑦᑐᑦ ᐅᖃᐅᓯᕆᓗᒋᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖁᕕᐊᒋᒻᒥᔭᕋ ᑐᓴᖅᑎᑕᐅᓂᕋ ᓈᓴᐅᑎᓕᖅᑐᖅᓯᒪᔪᓂᒃ ᐳᕇᒻᒥᐊ 
ᐅᖃᐅᓯᕆᕋᑖᖅᑕᖏᓐᓂᒃ ᕿᓄᐊᕆᔭᐅᓯᒪᔪᓂᒃ. ᐅᔾᔨᕈᓱᖅᑲᐅᒻᒥᔪᖓ ᐅᖃᖅᑐᒥᒃ ᑲᓇᑕᒥᐅᑎᑐᑦ 
ᐱᔭᐅᖃᑦᑕᕈᒪᓂᑦᑎᓐᓂᒃ, ᑖᓐᓇ ᓯᕗᒧᑉᐸᓪᓕᐊᒍᑦᑎᐊᕙᐅᔪᕆᒐᒃᑯ. ᓯᓚᑖᒍᑦ ᒐᕙᒪᑐᖃᑦᑕ, ᑲᓇᑕᒥ ᐊᖓᔪᖅᑳᕐᔪᐊᑉ 
ᐊᓪᓚᕝᕕᖓᓂ ᐅᖃᐅᓯᐅᓚᐅᕐᒪᑦ ᐃᓱᒫᓗᒍᑎᒋᔭᕗᑦ ᐅᖃᐅᓯᐅᓂᐅᓴᒋᐊᖏᑦ.  
 
ᒥᓂᔅᑕ ᐅᖃᕈᓐᓇᖅᑲ ᐊᖏᖅᓯᒪᒻᒪᖔᖅ ᑲᓇᑕᒥ ᐊᖓᔪᖅᑳᕐᔪᐊᖅ ᐊᒻᒪᓗ ᒐᕙᒪᑐᖃᒃᑯᑦ, ᓄᓇᕗᒥᐅᑦ, ᓄᓇᕗᒥ 
ᒐᕙᒪᒃᑯᑦ ᐃᓕᑕᕆᔭᐅᒪᓂᐊᕆᐊᖏᑦ ᑲᓇᑕᒥᐅᑎᑐᑦ ᑕᕝᕘᓇ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒎᕈᓐᓃᖅᑐᖅ): ᐅᖃᐅᑎᒋᐊᕈᓐᓇᖅᑕᕋ 
ᒪᓕᒐᓕᐅᖅᑎ ᑲᓇᑕᒥ ᐊᖓᔪᖅᑳᕐᔪᐊᖅ ᐅᔾᔨᕈᓱᑦᓯᐊᕐᒪᑦ ᓄᓇᕗᒥᐅᑦ ᐃᓱᒫᓗᒍᑎᖏᓐᓂᒃ. ᑭᖑᓪᓕᖅᐹᒥ 
ᑲᑎᒪᖃᑎᒋᓪᓗᒍ ᑲᓇᑕᒥ ᐊᖓᔪᖅᑳᕐᔪᐊᖅ, ᐅᖃᖃᑎᒋᒋᐊᑐᓚᐅᓐᖏᑕᒃᑲᓘᓐᓃᑦ ᐱᔨᒻᒪᕆᖏᑦ. ᑕᐃᓐᓇ 
ᐅᖃᓕᒪᓚᐅᖅᑐᖅ ᐱᔨᒻᒪᕆᒻᒥᓄᑦ ᑲᑎᒪᐅᑎᒋᓪᓗᑎᒍ ᑕᒪᓐᓇ. 
 



ᐅᓪᓗᑐᐃᓐᓇᖅ, ᓄᕕᐱᕆ 1, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1524 

ᒐᕙᒪᑐᖃᒃᑯᓐᓄᑦ ᑐᓴᖅᑕᐅᓯᒪᖅᑰᓕᖅᑐᒍᑦ. ᑲᓇᑕᒥ ᐊᖓᔪᖅᑳᕐᔪᐊᖅ ᑎᓕᐅᕆᓯᒪᓕᖅᑐᖅ ᐱᔨᒻᒪᕆᒻᒥᓂᒃ 
ᑕᒪᑐᒥᖓ ᐋᖅᑭᒐᓱᐊᖅᑕᐅᖁᔨᑦᓱᓂ. ᖃᐅᔨᓴᕐᓂᐊᖅᑕᒃᑲ ᑕᐃᒪᐃᓕᕋᓗᐊᕐᒪᖔᑕ. ᑕᒪᓐᓇ ᐱᕙᓪᓕᐊᖏᑉᐸᑦ, 
ᓇᓗᓐᖏᑦᑐᖓ ᐊᐅᓚᔾᔭᐃᒋᐊᖃᑦᑕᕐᓂᐊᕋᑦᑕ ᐱᔭᕆᐊᖃᓕᕋᐃᑉᐸᑦ. ᒫᓐᓇᒃᑯᑦ, ᐱᓕᕆᖃᑎᒋᑦᑎᐊᕋᓱᑦᑕᒃᑲ 
ᒐᕙᒪᑐᖃᒃᑯᑦ ᐊᒻᒪᓗ ᑭᒡᒐᖅᑐᐃᔨᓕᒫᑦ ᑕᐃᑲᓂ ᑕᒪᑐᒥᐊ ᐋᖅᑭᐅᒥᑎᑦᓯᒐᓱᐊᖁᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐸᐅᓕᖅᑐᖅ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐳᕇᒻᒥᐊ ᐊᖏᖅᓯᒪᒋᐊᕈᓐᓇᖅᑲ ᐅᕙᓂ ᒪᓕᒐᓕᐅᕐᕕᒻᒥ 
ᐊᓐᖑᑎᑎᑦᓯᒋᐊᖃᑦᑕᓂᐊᕐᓗᓂ ᒪᓕᒐᓕᐅᖅᑎᓂᒃ ᐱᕙᓪᓕᖅᓯᒪᓕᕐᒪᖔᑕ, ᐅᕝᕙᓘᓐᓃᑦ ᑐᑭᑖᕈᑎᓂᒃ ᑕᒪᑐᒪ 
ᒥᑦᓵᓄᑦ ᐱᓴᕋᐃᔾᔫᒥᖃᑦᑕᕐᓗᓂ? ᑐᓴᖅᑎᑦᓯᒍᓐᓇᕐᒪᑦ ᒪᓕᒐᓕᐅᖅᑎᓂᒃ ᓯᕗᒧᑉᐸᓪᓕᐊᓕᖅᑐᓂᒃ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐄ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓚᐃᓐ. 
 
ᐊᐱᖅᑯᑦ 235-1(6): ᑭᐅᔾᔪᑎᖏᑦ ᑲᑎᒪᔨᕋᓛᖑᐃᓐᓇᖅᑐᑦ ᐅᓂᒃᑳᓕᐊᕆᓯᒪᔭᖏᓐᓄ ᐳᓚᕋᑦᑐᓕᕆᓂᕐᒧᑦ 
 
ᒪᒃᓚᐃᓐ: ᖁᔭᓐᓇᒦᒃ, ᐅᖃᖅᑎ. ᖁᕕᐊᓇᖅᑐᑦ ᕿᓄᖓᔪᓄᑦ ᐊᐱᖅᑯᑏᑦ, ᖁᕕᐊᓇᖅᑐᑦ ᕿᓄᖓᔪᓄᑦ ᑭᐅᔾᔪᑏᑦ. 
ᑕᐃᒫᒃ ᑕᒡᒐ ᑕᑯᖃᑦᑕᕈᒪᔪᖓ ᑕᓪᓕᒥᕐᒥ. ᐅᖃᖅᑎ, ᐊᐱᖅᑯᑎᑦᓴᕋ ᐅᓪᓗᒥ ᑐᕌᖅᑐᖅ ᒥᓂᔅᑕᒧᑦ 
ᐃᑯᐱᕝᕕᓕᕆᓂᕐᒧᑦ. 
 
ᐅᖃᖅᑎ, ᐊᐱᕆᒍᒪᔭᕋ ᒥᓂᔅᑕ ᓇᒧᓐᖓᓂᕐᒪᖔᖅ ᓄᓇᕗᒥ ᒐᕙᒪᒃᑯᑦ ᑭᐅᔾᔪᑎᖏᑦ ᑲᑎᒪᔨᕋᓛᖑᐃᓐᓇᖅᑐᑦ 
ᐅᓂᒃᑳᓕᐊᕆᓯᒪᔭᖏᓐᓄᑦ ᐱᑐᐃᓐᓇᕆᐊᓕᓐᓂᒃ ᐱᓕᖅᑐᓄᑦ ᓯᕗᓂᑦᓴᖓᓄᑦ ᐳᓚᕋᑦᑐᓕᕆᓂᐅᑉ ᓄᓇᕗᒥ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᓴᖅᑭᓛᖅᑕᕗᑦ ᑎᑎᕋᖅᓯᒪᔭᕗᑦ ᒪᓕᒐᓕᐅᖅᑏᑦ ᑲᑎᒪᓕᕐᒥᑉᐸᑕ 
ᐃᖃᓗᓐᓂ ᒫᓐᓇᕈᓗᒃ ᐱᓇᓱᐊᕈᓰᒃ ᒪᕐᕈᒃ ᖄᖏᖅᐸᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ, ᑐᑐ… ᒪᒃᓚᐃᓐ. 
 
ᒪᒃᓚᐃᓐ: ᖁᔭᓐᓇᒦᒃ, ᐅᖃᖅᑎ. ᑖᑦᓱᒧᖓᑦᓴᐃᓐᓇᖅ ᐊᐱᖅᑯᑎᒪ ᐊᐃᑉᐸᖓ, ᐊᒻᒪᓗ ᖁᔭᓐᓇᒦᒃ 
ᑭᐅᒍᓐᓇᑲᐃᓐᓇᕋᕕᑦ, ᑖᓐᓇ ᖁᕕᐊᒋᔭᕋ. 1 ᒥᓕᐊᓐᑖᓚᒃᑲᓂᕐᓂᒃ ᐱᑎᑕᐅᓚᐅᖅᓯᒪᔪᑦ ᓄᓇᕗᒥ ᐳᓚᕋᑦᑐᓕᕆᔨᒃᑯᑦ 
ᐅᕙᓂ ᐊᕐᕌᒍᒥ ᐊᑐᖅᑐᑦᓴᓂᒃ 2002-2003ᒧᑦ. ᒥᓂᔅᑕᐅᑉ ᓇᐃᓈᕐᓗᒎᓐᓃᑦ ᐅᖃᐅᑎᒍᓐᓇᖅᑳᖓ ᖃᓄᖅ ᑖᒃᑯᐊ 
ᑮᓇᐅᔭᐃᑦ ᐊᑐᓚᐅᕐᒪᖔᑕ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᓱᓕ ᖃᐅᔨᒐᓱᐊᖅᑐᒍᑦ ᖃᓄᖅ ᐱᓂᐊᕐᒪᖔᑦᑕ. ᐱᓕᕆᐊᑦᓴᓂᒃ 
ᐊᒥᓱᑲᓪᓚᓐᓂᒃ ᐱᑕᖃᕐᒪᑦ ᐊᒻᒪᓗ ᐃᓕᓐᓂᐊᕋᑦᓴᓂᒃ ᓴᖅᑮᒍᒪᑦᓱᑕ ᓄᓇᕗᒥ ᐳᓚᕋᑦᑐᓕᕆᓂᕐᒧᑦ. ᑖᓐᓇ 
ᐅᖃᐅᓯᕆᖃᓯᐅᑎᓛᖅᑕᕋ ᑲᑎᒪᓕᕐᒥᒍᑦᑕ ᓇᓗᓇᐃᕐᓗᒋᑦ ᖃᑦᓯᐅᒻᒪᖔᑕ ᑮᓇᐅᔭᐃᑦ ᐊᑐᕆᐊᖃᖅᓯᒪᔭᕗᑦ  

ᑖᒃᑯᓇᓐᖓᑦ 1 ᒥᓕᐊᓐᑖᓚᓂᒃ ᐃᑲᔪᕈᑎᒋᓚᐅᖅᑕᑎᓐᓂᒃ ᓄᓇᕗᒥ ᐳᓚᕋᑦᑐᓕᕆᓂᕐᒧᑦ ᑕᕝᕙᓂ ᐊᕐᕌᒍᒥ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ, ᒪᒃᓚᐃᓐ. 
 
ᒪᒃᓚᐃᓐ: ᖁᔭᓐᓇᒦᒃ, ᐅᖃᖅᑏ. ᑕᑯᔪᒪᑦᑎᐊᖅᐸᕋ ᑕᐃᓐᓇ ᑐᑭᓯᒋᐊᕈᑦ. ᒥᓂᔅᑕ ᖃᐅᔨᒪᖁᕙᕋ ᐅᔨᒪᒐᒪ ᐅᕙᒍᑦ 
ᐊᕕᑦᑐᖅᓯᒪᔪᖁᑎᖓᓂ, ᑭᕙᓪᓕᕐᒥᑦ, ᐊᒥᓲᒻᒪᑕ ᐊᔾᔨᒌᓐᖏᑦᑑᑏᑦ ᐳᓚᕋᖅᑎᐅᕙᑦᑐᑦ, ᐱᓗᐊᖅᑐᒥ 
ᐊᖑᓇᓱᒋᐊᖅᑎᑕᐅᕙᑦᑐᑦ. ᑭᕙᓪᓕᕐᒥᑦ ᐊᖏᔪᒥᑦ ᐱᕈᖅᐹᓪᓕᓚᐅᖅᐳᑦ ᐊᖑᓇᓱᑦᑎᑕᐅᖃᑦᑕᖅᑐᑦ ᓄᓇᓕᓕᒫᓂᑦ 
ᑕᕝᕙᓂ ᐊᕐᕌᒍᒥ. ᐊᒥᓲᓚᐅᖅᐳᓪᓗ ᐃᓕᓐᓂᐊᖅᑎᑕᐅᔪᑦ, ᐊᖑᓇᓱᑦᑎᑦᑎᒐᓱᐊᕐᓂᕐᒧᑦ, 
ᐃᑲᔫᑎᖃᖅᑐᒻᒪᕆᐅᓚᐅᖅᐳᕐᓗ. 
 
ᐊᒥᓱᒻᒪᕆᓐᓂᒃ ᕼᐋᓐᓇᓚᑦᑕᐅᓴᒐᓴᓂᒃ ᑮᓇᐅᔭᐃᓚᐅᖅᐳᑦ ᑭᕙᓪᓕᕐᒧᑦ ᐊᖏᓂᖅᓴᓂᒃ ᐆᒪᔪᕐᓂᑦ 
ᐊᖑᓇᓱᑦᑎᑦᑎᖃᑦᑕᕐᓂᕐᒧᑦ. 
 
ᒥᓂᔅᑕ ᖃᐅᔨᒪᕚ, ᖃᐅᔨᒪᔪᖓ ᐱᒋᐊᓕᑕᐃᓐᓇᖅᑎᓪᓗᒍ, ᑕᒪᓐᓇ ᐊᕐᕌᒎᑉ ᐃᓚᖓ, ᐊᕐᕌᒎᑉ ᐃᓚᖓ ᓄᖑᒻᒪᑦ, 
ᖃᓄᖅ ᐊᓯᖏᑦ ᓄᓇᓖᑦ ᐊᕕᑦᑐᖅᓯᒪᔪᑦ ᓄᓇᕗᒻᒥ ᐱᓕᕆᐊᖃᓚᐅᖅᐸᑦ ᐳᓚᕋᖅᑐᓕᕆᓂᖅ ᐱᔾᔪᑎᒋᓪᓗᒍ? 
ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐊᑭᓱᒃ ᐅᓛᔪᖅ: ᖁᔭᓐᓇᒦᒃ, ᐅᖃᖅᑏ. ᑐᑭᓯᒋᐊᒃᑲᓐᓂᕋᓱᐊᖅᐳᒍᑦ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᓐᓂᒃ, 
ᓇᓗᓇᐃᖅᓯᑦᑎᐊᕈᓐᓇᖁᓪᓗᑕ ᒪᓕᒐᓕᐅᖅᑎᓄᑦ ᖃᓄᐃᓕᖓᓕᕐᒪᖔᖅᑕ ᐳᓚᕋᖅᑐᓕᕆᓂᕐᒧᑦ ᒥᓂᔅᑕᖃᕐᕕᒻᒥᑦ. 
ᖃᑦᑎᐅᓐᓂᕐᒪᖔᑕ ᑎᑭᑦᑐᑦ ᐳᓚᕋᖅᑏᑦ. ᑕᒪᑐᒧᖓ ᐅᖃᐅᓯᖃᑦᑎᐊᕐᓂᐊᕆᕗᖓ ᐅᐊᑦᑎᐊᕈ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐅᐃᓕᐊᒻᔅ. 
 
ᐊᐱᖅᑯᑦ 236-1(6): ᑭᐅᔾᔪᑎᖏᑦ ᑲᑎᒪᔨᕋᓛᖑᐃᓐᓇᖅᑐᑦ ᐅᓂᒃᑳᓕᐊᕆᓯᒪᔭᖏᓐᓄ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ): ᐊᐱᖅᑯᑎᒐᓕ ᓯᕗᓕᐅᖅᑎᒧᑦ, 
ᒥᓂᔅᑕᐅᓪᓗᓂ ᐊᐅᓚᑦᑎᓂᕐᒧᑦ. 
 
ᐅᖃᖅᑏ, ᑕᕝᕙᓂ ᐱᓇᓱᐊᕈᓯᐅᑉ ᐱᒋᐊᕐᓂᕆᓚᐅᖅᑕᖓᓂ, ᒐᕙᒪᒃᑯᑦ ᐅᖃᐅᓯᖃᓚᐅᕐᒪᑕ ᑭᐅᔾᔪᑎᖏᓐᓂᑦ 
ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᒐᕙᒪᒃᑯᓐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐱᔨᑦᓯᕐᓂᕐᒧᑦ ᐅᓂᒃᑳᓕᐊᖏᓐᓂᑦ ᐊᒻᒪ 
ᐅᖃᐅᔾᔨᒋᐊᕈᑎᓕᐅᓚᐅᖅᑕᖏᓐᓂᑦ ᐱᔾᔪᑎᒋᓪᓗᒍ ᑮᓇᐅᔭᓂᒃ ᓈᓴᐃᔨᕐᔪᐊᑉ ᐅᓂᒃᑳᓕᐊᖓᓂᑦ. 
 
ᐊᐱᖅᑯᑎᒐᓕ ᒥᓂᔅᑕᒧᑦ ᓱᒻᒪᑦ ᒐᕙᒪᒃᑯᑦ ᐅᖃᐅᓯᖃᓚᐅᓐᖏᓚᑦ ᑭᐅᔾᔪᑕᐅᓚᐅᖅᑐᓂᒃ ᐱᖓᓱᓂᓕᑦ 
ᑲᑎᒪᔨᕋᓛᖑᐃᓐᓇᕐᓂᐊᖅᑐᓂᒃ ᐊᒻᒪ ᑲᑎᒪᔨᕋᓛᖑᑲᐃᓐᓇᖅᑐᑦ ᐅᓂᒃᑳᓕᐊᖏᓐᓂᑦ, ᐅᖃᐅᓯᐅᓚᐅᖅᑐᓂᒃ ᑕᕝᕙᓂ 
ᐊᕐᕌᒎᑉ ᐱᒋᐊᕐᓂᖓᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ ᒪᓕᒐᓕᐅᖅᑎ ᓇᓗᓇᐃᖅᓯᔪᓐᓇᖅᐸᑦ ᓇᓕᐊᓐᓂᑦ 
ᐅᓂᒃᑳᓕᐊᒥᑦ ᐅᖃᐅᓯᖃᕐᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ: ᐅᐃᓕᐊᒻᔅ. ᐃᓚᒋᐊᕈᑦ. 

ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᖅᐳᖓ ᑲᑎᒪᔨᕋᓛᖑᑲᐃᓐᓇᖅᑐᑦ ᐅᓂᒃᑳᓕᐊᕆᓚᐅᖅᑕᖑᓐᓂᑦ 
ᓴᖅᑭᕆᐊᖃᓚᐅᖅᑐᒥᑦ ᔪᓚᐃ 3-ᖑᑎᓪᓗᒍ. ᐊᒻᒪ ᐊᕐᕌᒍᑕᒫᖅᓯᐅᒻᒥᑦ ᐅᓂᒃᑳᓕᐊᒥᑦ ᑐᑭᓯᒋᐊᕐᓂᕐᒧᑦ ᐊᒻᒪ 
ᑲᓐᖑᓇᖅᑐᓕᕆᓂᕐᒧᑦ ᑲᑎᓴᓇᐅᑉ ᓴᖅᑭᕆᐊᖃᓚᐅᖅᑐᖅ ᔫᓂ 25-ᖑᑎᓪᓗᒍ. ᑕᒪᔾᔭ ᐅᓂᒃᑳᓕᐊᑦ ᐅᖃᐅᓯᕆᕙᒃᑲ, 
ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓂᒃᑳᓕᐊᑦ ᐅᖃᐅᓯᕆᔭᐃᑦ ᐊᖏᕈᑕᐅᒌ*ᓯᒪᓇᓂ 
ᐱᔭᕇᔭᖅᑕᐅᕗᖅ ᓂᕆᐅᒋᔭᐅᕗᕐᓗ ᐅᖃᐅᓯᐅᑦᑕᐅᑎᒋᓛᕆᐊᖓ ᐱᔭᕇᑐᐊᖅᐸᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᕈᓐᓇᖅᐹ ᐅᖃᓕᒫᕐᓂᐊᕐᓂᕋᕐᓗᓂ ᐅᓂᒃᑳᓕᐊᖑᑲᐃᓐᓇᖅᑐᒥᑦ 
ᑲᑎᒪᔨᕋᓛᓂᒃ ᐃᖃᓗᓐᓂᑦ ᑲᑎᒪᓕᕈᑦᑕ? ᐱᓕᕆᐊᖑᕙᓪᓕᐊᒻᒪᑦ ᓱᓕ. ᐱᐅᒐᔭᕐᒪᑦ ᑭᐅᔭᐅᔭᕆᐊᖓ ᒐᕙᒪᒃᑯᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᒥᓂᔅᑕᖃᕐᕕᐅᑉ ᑭᐅᔾᔪᑎᒋᕚ 
ᐱᓕᕆᐊᖃᕋᓱᐊᕐᓂᐊᖅᐳᒍᑦ ᑕᒪᑐᒥᖓ ᐱᕕᔅᓇᖃᕐᓗᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 237-1(6): ᑮᓇᐅᔭᐃᑦ ᓇᒻᒥᓂᕆᔭᓄᑦ ᐊᑐᐃᓐᓇᐅᑎᑕᐅᓂᖏᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᕙᕋ ᒥᓂᔅᑕ ᐃᑯᐱᕝᕕᓕᕆᔨᒃᑯᓐᓄᑦ. 
 
ᒪᓕᒐᓕᐅᖅᑎᐅᖃᑎᒐ ᓄᓇᓕᒻᒧᑦ ᐊᐱᖅᓱᖅᑲᐅᒻᒪᑦ ᓇᒻᒥᓂᖁᑎᖃᖅᑐᑦ ᒥᔅᓵᓄᑦ. ᐊᐱᖅᑯᑎᒐᓕ ᐅᕝᕙ: ᒪᕐᕉᓐᓂᒃ 
ᐅᕙᖓ ᓄᓇᓕᖏᓐᓂᒃ ᑭᒡᒐᑐᖅᑖᓐᓂᒃ, ᐊᖏᕈᑎᖃᖃᑦᑕᖅᓯᒪᓐᖏᒻᒪᑕ ᐃᑲᔫᑎᓂᒃ ᐊᒻᒪ ᑐᓂᕐᕈᑕᐅᔪᓂᑦ 
ᐊᑐᐃᓐᓇᐅᑎᑕᐅᒐᓱᐊᖅᑐᓂᒃ ᐃᑯᐱᕝᕕᓕᕆᔨᒃᑯᓐᓂᒃ. ᐃᓱᓕᒐᐃᒻᒪᑕ ᑐᓂᕐᕈᑎᒋᕙᑦᑕᖏᓐᓄᑦ, ᐊᓯᖏᓐᓅᒃᑲᔪᒻᒪᑕ 
ᓄᓇᓕᓐᓄᑦ, ᐊᒻᒪ ᐊᓯᖏᑦ ᒥᓂᔅᑕᖃᕐᕖᑦ ᑐᓂᕐᕈᑎᖃᖅᐸᓐᓇᑎᒃ ᓯᓚᑖᓐᓄᑦ. 
 
ᐅᖃᖅᑲᐅᒻᒪᑦ ᑎᒪᑎᑦᑎᓂᐊᕐᓂᕋᖅᑐᓂ ᐊᔾᔨᒌᓐᖏᑦᑐᓂᒃ ᑎᒍᒥᐊᖅᑎᐅᖃᑕᐅᔪᓂᑦ ᒪᑭᒪᒐᓱᐊᕐᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᑦ ᑲᑎᒪᓐᓇᕐᒧᑦ ᕕᕝᕗᐋᕆᒥᑦ ᐃᓚᐅᖃᑕᐅᔪᐃᓐᓇᐅᓗᑎᒃ, ᓲᕐᓗ ᑲᑭᕙᒃᑯᑦ ᐊᒻᒪ NGO--ᑯᑦ. 
ᒐᕙᒪᒃᑯᓐᓄᑦ ᐃᓚᒋᔭᐅᓐᖏᒻᒪᑕ.  
 
ᒥᓂᔅᑕ ᐅᖃᖃᐅᑦᓱᓂ ᐃᒪᐃᒻᒪ ᐱᑕᖃᖏᒋᐊᖓᓂ ᑮᓇᐅᔭᑦᓴᒫᒋᐊᑲᓂᕐᓂ ᐊᑐᐃᓐᓇᖅᓂ ᐅᑯᓄᖓ ᓴᓇᓂᐅᔪᓄ 
ᐅᑯᓄᖓ ᓇᒻᒥᓂᖃᕐᑐᓄ ᐱᓕᕆᕕᒋᔭᖓᓂ. ᑐᑭᓯᑎᑕᐅᒋᐊᕈᒪᔪᖓ ᓱᒻᒪᐅᓂᖓᓄ ᐱᑕᖃᖏᒋᐊᖏᓂ 
ᑮᓇᐅᔭᑦᓴᒫᓂ ᐊᑐᐃᓐᓇᐅᑎᑕᐅᔪᓂ ᑕᒃᑯᓄᖓ ᓇᒻᒥᓂᖃᖅᑐᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᑲᕐᕆᐊᓗ. ᒥᓂᔅᑕ ᐅᓛᔪ ᐊᑭᓱ. 

ᒥᓂᔅᑕ ᐅᓛᔪ ᐊᑭᓱ: (ᑐᓵᔨᑎᒍ): ᒪᒥᐊᓇᖅ. ᐅᖃᖅᑎ, ᐅᓂᒃᑲᐅᑎᓂ, ᑮᓇᐅᔭᓕᕆᓂᖅᓄ ᐅᓂᒃᑲᐅᑎᓂ 
ᐱᓕᕆᔭᐅᒋᐊᖃᕐᒪ ᐱᑦᑕᓯᐊᕐᓗᑎ ᐊᒻᒪ ᐅᖃᕈᒪᑦᓱᖓᓗ ᐃᒪᐃᒻᒪ ᑮᓇᐅᔭᑦᓴᐃᑦ ᓇᓪᓕᐊᓅᕐᑐᑦᓴᐃ ᐊᔾᔨᒌᖏᑦᑐᓄ 
ᐱᔭᑦᓴᓄ, ᐱᓕᔪᓐᓇᓂᐊᕋᑦᑎᒍ ᑕᐃᒃᑯᓂᖓ ᐱᔭᑦᓴᓂ. ᐃᒪᐃᑦᑐᐃᑦ ᑲᑭᕙᒃᑯ ᑲᑐᔾᔨᖃᑎᒌᖏ, ᐃᓗᓕᒋᐊᑲᓂᖏᓄ 
ᑲᑐᔾᔨᖃᑎᒌᑦ ᑭᕙᓪᓕᖅᒥ ᐊᒻᒪᓗᑦᑕᐅᖅ ᕿᑎᖅᒥᐅᓂ, ᐃᓕᖓᓂᖃᕐᑐᐃ ᑮᓇᐅᔭᑦᓴᒫᑦ ᐊᑐᐃᓐᓇᐃ ᐅᑯᓄᖓ 
ᓇᒻᒥᓂᖃᖅᑐᓄ. 
 
ᑕᐃᑦᓱᒪᓂᐅᑎᓪᓗᒍ ᐃᖃᓇᐃᔭᖅᑎᐅᑎᓪᓗᖓ ᐃᓗᐊᓂ ᐱᕈᖅᐸᓪᓕᐊᔪᓂ ᐱᕙᓪᓕᐊᓂᖏᓄ, ᐃᒻᒪᖃ ᓱᓕ 
ᐊᑑᑎᕙᑉᐸᑕ ᑕᐃᑯᓂᖓᑦᓴᐃᓐᓇ ᖃᓄᐃᒋᐊᕈᑎᒋᔭᖏᓄ, ᓇᓪᓕᐊ ᓄᓇᓕᐅᔪᖅ ᐊᐱᕆᒍᓂ ᑮᓇᐅᔭᑦᓴᒫᓂ 
ᐅᑯᓄᖓ ᐱᕈᖅᐸᓪᐊᓕᔪᓂ ᐱᕙᓪᓕᐊᓂᖏᓄ ᐅᑯᓇᖓ ᒐᕙᒪᑯᓂ, ᖃᓄᐃᒋᐊᕈᓐᓇᓂᐊᕐᓱᑕᓗ ᐃᓚᒋᓗᒋ ᑲᑭᕙᒃᑯ 
ᑲᑐᔾᔨᖃᑎᒌᖏ ᕿᒥᖅᕈᓂᐊᕐᓗᑕ ᑮᓇᐅᔭᑦᓴᒫᒋᐊᑲᓂᕐᓄ ᐅᑯᓇᖓ ᓇᒻᒥᓂᖃᖅᑐᓂ. 
 
ᐱᕈᖅᐸᓪᓕᐊᓂᖏᓄ ᐱᕙᓪᓕᐊᓂᖏᓄ ᐱᓕᕆᔩᑦ ᐊᑐᐊᒐᖏᓄ ᐃᒪᐃᓂᐊᕐᒪᑕ ᐃᑲᔪᖅᓱᓂᐊᕐᓗᑎ ᐃᓄᖕᓂ 
ᓄᓇᓕᐅᔪᓂ ᖃᓄᐃᒋᐊᓂᐊᕐᓱᑎ ᐱᕙᓪᓕᐊᓂᐅᔪᓄ ᑮᓇᐅᔭᑦᓴᒫᖏᓄ. ᐊᒻᒪᓗ ᕿᒥᖅᕈᓂᐊᕐᓱᑕ ᐅᑯᓂᖓ 
ᐊᔾᔨᒌᖏᑦᑐᓂ ᑮᓇᐅᔭᑦᓴᓂ ᖃᐅᔨᓇᓱᐊᕐᓗᒋ ᖃᓄᐃᒋᐊᕆᐊᓖᑦ ᐊᒻᒪ ᐃᓱᒪᒋᑦᓱᒍ ᓱᓕ ᐱᓕᕆᔭᐅᓂᖓᓄ. 
ᑮᓇᐅᔭᑦᓴᒫᑦ ᖃᓄᐃᒋᐊᕐᓯᒪᔭᕗ ᒫᓐᓇᐅᔪᖅ ᐃᓕᖓᓂᖃᕐᑐᐃᑦ ᒐᕙᒪᑎᖕᓄ, ᐊᒻᒪᓗ ᑖᒃᑯᐊᓗ ᑭᒃᑯᓕᒫᓄ 
ᑮᓇᐅᔭᑦᓴᕆᔭᐅᑦᓱᑎ ᐃᒪᐃᒻᒪ ᐊᑑᑎᔭᕆᐊᖃᕐᓱᑎ ᖃᓄᐃᓂᖏᓄ ᐊᑎᐊᓂ ᒪᓕᒐᖅ ᐅᑯᓄᖓ ᒐᕙᒪᑯᓄ. 
ᖁᔭᓐᓇᒦᒃ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐃᑲᕐᕆᐊᓗ. 
 
ᐃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑕᑯᑦᓱᒋᑦ ᖃᓄᐃᓕᖓᓂᖏᓄ ᐃᓗᐊᓂ, ᑕᒪᓐᓇ ᑐᕿᖃᕐᑐ 
ᑕᐃᒃᑯᐊ ᐃᓄᐃᑦ ᓄᓇᕗᒥ ᖃᖓᑐᐃᓐᓇᒃᑯ ᑐᑦᓯᕋᓕᕋᐃᑉᐸᑕ ᐃᒪᐃᑦᑐᓄ ᑮᓇᐅᔭᓄ, ᐃᒪᐃᓕᖓᔪᖅᔫᔮᒻᒪ 
ᐱᑦᓯᐊᖅᑕᐅᓂᖃᖏᑦᓱᑎ ᓇᓕᒧᖓᑎᑕᐅᓇᑎ. 
 
ᐃᓚᖏ ᑐᑦᓯᕋᖅᑐᐃᑦ ᐅᖃᐅᓯᖃᕐᑐᐃ ᐊᑕᐅᓯᐅᖏᑦᑐᒥ ᐱᔭᕆᐊᑦᑑᑎᕙᖏᑦᑐᐃᑦ ᐱᒋᐊᒥ ᑮᓇᐅᔭᓂ, ᑭᓯᒥ ᐊᓯᖏ 
ᐱᓕᑕᐅᕙᖏᑦᑐᐃᑦ ᓱᓇᒥ ᑭᓯᒥ ᐃᑲᔪᕈᑎᓴᒋᐊᑲᓂᖏᓄ. ᐊᒻᒪᓗ ᐃᓄᐃᑦ, ᐃᓄᓪᓚᑦᑖᓪᓚᕆᖏ ᓄᓇᕗᑉ 
ᐱᔭᕆᐊᑦᑑᑎᔪᖅᔫᔮᖅᐸᒻᒪᑕ ᐱᓇᓱᐊᕆᐊᒥ ᑮᓇᐅᔭᓂ, ᐊᒻᒪ ᐃᒻᒪᖃᓗᖃᐃ, ᑐᑭᓯᔭᒃᑯᓪᓕ, ᐃᓱᒪᖅᓴᑦᓯᐅᑐᑦᓴᐅᔪᐃᑦ 
ᑐᓴᕈᒪᖏᒋᐊᖏᓄ ᐱᓕᑦᓯᒍᒪᒐᑎ ᑮᓇᐅᔭᓂ. 
 
ᑐᑭᓯᔪᖅᔫᔮᕋᒪᓕ ᑕᒪᓐᓇ ᖃᓄᐃᕙᓪᓕᐊᓂᖏᓄ ᑕᐃᒪᐃᓕᖓᓗᑎ, ᐃᒻᒪᖃ ᑕᐃᒪᐃᑦᑐᑦᓴᐅᖏᒻᒪᑕ, ᑭᓯᒥ 
ᐃᓱᒪᒋᔭᕋ ᑕᐃᒫᒃ. ᐱᑦᑕᓯᐊᖅᑕᐅᖏᑦᑐᐃᑦ ᓇᓕᒧᖓᔪᒥ ᐱᔾᔪᑎᖓ ᐃᒻᒪᖃ ᐱᔪᓐᓇᕐᓯᑉᐸᑕ ᐃᒻᒥᓂᖅᓱᕈᓐᓇᕐᓯᓗᑎ, 
ᐃᒪᐃᒍᓐᓇᕐᒪᑕ ᐃᒻᒥᓂᖅᓱᕈᓐᓇᕐᓯᓗᑎ. ᑕᐃᒫᒃ ᑐᑭᓯᔭᕋ ᑕᒪᓐᓇ ᖃᓄᐃᓕᔭᐅᓂᖓᓄ. 
 
ᐃᒻᒪᖃᓗ ᑲᑎᒪᑎᑦᓯᓕᕈᑦᓯ ᕕᕝᕗᐊᓕᒥ, ᐃᓄᐃᑦ ᑐᑦᓯᕋᖅᓯᒪᔪᐃᑦ ᑐᑦᓯᕋᕈᑎᓄ ᑮᓇᐅᔭᑦᓴᓄ ᐃᓕᖓᓂᖃᕐᑐᓄ 
ᓇᒻᒥᓂᖃᖅᑐᓄᖓᔪᓄ ᐱᔭᑦᓴᓄ ᖃᐃᖁᔭᐅᒍᓐᓇᕐᓱᑎ. ᑕᐃᒪᐃᒪ ᑕᐃᑯᐊ ᑐᑦᓯᕋᖅᑕᐅᓯᒪᔪᐃᑦ 
ᖃᐅᔨᓴᖅᑕᐅᓂᖃᕈᓐᓇᕐᑐᐃᑦ ᓱᒻᒪᐅᓂᖓᓄ ᐱᑕᖃᓂᖏᓄ ᐊᔾᔨᒌᖏᑦᑐᓂ ᐱᓕᑕᐅᓂᖏᓄ ᑮᓇᐅᔭᑦᓴᒫᓄ, ᐃᓛ 
ᐃᓚᖏ ᐃᓄᐃᑦ ᐱᔭᕆᐊᑦᑑᑎᕙᖕᒪᑕ ᐊᒻᒪ ᐃᓚᖏ ᑕᐃᒪᐃᐸᖏᑲᓗᐊᕐᓱᑎ. ᑕᒪᓐᓇ ᐊᐱᖁᑎᒐ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᒋᔭᐅᔪᖓ, ᑕᐃᒪᐃᒻᒪ ᐃᑲᔪᕈᒪᔪᖓ 
ᓇᒻᒥᓂᖃᖅᑐᓄ ᖃᓄᐃᑕᐅᔪᑦᓴᓄ ᑐᑭᓯᒪᔭᒃᑯᓪᓕ. ᐱᑕᖃᕐᑐᒋᐊᓪᓚᐅᒻᒪ ᐊᒥᓱᓂ ᑐᑦᓯᕋᐅᑎᓄ 
ᐊᖏᖅᓯᒪᖏᑕᑎᖕᓄ ᐊᒻᒪ ᑕᐃᒪᐃᒧᑦ ᐃᓗᓂᖃᕐᓱᑎ ᐊᖏᖅᑕᐅᓯᒪᖏᑦᑐᐃᑦ, ᐃᑲᔪᖅᓱᓂᐊᕋᑦᑕ ᐊᒥᓱᓄ 
ᖃᓄᐃᒋᐊᖃᕐᑕᐅᔪᓄ. ᑕᒪᓐᓇ ᐊᑐᐊᒐᖅᕆᔭᕗ ᐊᒻᒪ ᑕᐃᒪᐃᒧᓪᓗ ᑕᐃᑯᐊ ᑐᑦᓯᕋᖅᑕᐅᓯᒪᔪᐃᑦ ᑎᑎᕋᖅᑕᐅᓯᒪᓗᑎ 
ᐱᑦᑕᓯᐊᖅᓯᒪᓗᑎ. 

ᐃᑲᕐᕆᐊᓗ ᐅᖃᖃᐅᒻᒪ ᐱᕙᓪᓕᐊᒋᐊᖃᓐᓂᑎᖕᓄ ᑖᒃᑯᓄᖓ ᐱᔭᑦᓴᓄ ᐃᓕᖓᓗᑎ ᐃᓄᖁᑎᑎᖕᓄ. ᖃᐅᔨᒪᒐᒪ 
ᐱᑕᖃᕐᒪ ᐱᓕᑕᐅᒋᐊᓕᖕᓄ ᐃᑲᔫᑎᓄ ᐊᒻᒪ ᓈᒻᒪᒋᔭᐅᔾᔮᕙᓪᓚᐃᖏᑦᑐᐃᑦ. ᐱᒋᐊᓕᕋᑖᖅᑎᓪᓗᒍ ᐱᓇᓱᐊᕈᓯᖅ 
ᑖᓐᓇ ᐱᓇᓱᐊᕈᓯᕗᑦ, ᐃᓕᖓᔪᖅ ᐊᑕᐅᓯᖅᒧ ᐊᕐᕚᓘᑉ ᐊᐱᖁᑎᐊᓄ, ᖃᓄᐃᒋᐊᓂᐊᖁᖓ ᖃᐅᔨᓴᖅᓂᐊᕐᓗᒋ 
ᑭᖑᓪᓕᐅᓂᐊᕐᑐᓄ ᑲᑎᒪᓂᖅᒧ. 
 
ᐅᖃᖃᑎᖃᕐᓯᒪᓕᕐᓱᑕ ᑖᑦᓱᒧᖓ ᐃᓱᒫᓘᑎᒧ ᐅᑯᓂᖓ ᑐᖓᕕᑯᓐᓄ ᐊᒻᒪ ᐅᖃᖅᓯᒪᓪᓗᑎ 
ᖃᐅᔨᓴᓂᐊᓂᖃᓂᖏᓄ ᑐᑦᓯᕋᖅᑕᐅᓯᒪᔪᓄ ᐅᑯᓇᖓ ᐃᑲᔫᑎᑦᓴᓄ. ᐃᒻᒪᖃ ᐱᓕᕆᖃᑎᒌᒋᐊᑲᓂᖅᓗᑕ, 
ᖃᓄᐃᒋᐊᕐᓗᒋ ᐱᕙᓪᓕᐊᑎᓪᓗᒋ ᒪᑯᐊ ᐃᓄᐃᑦ ᐱᓕᑕᐅᓗᑎ ᐃᑲᔫᑎᓄ ᐊᑐᐃᓐᓇᐅᔪᓄ ᑕᒪᐃᓂ ᐊᔾᔨᒌᖏᑦᑐᓄ 
ᑮᓇᐅᔭᑦᓴᒫᓄ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐃᑲᕐᕆᐊᓗ. 
 
ᐃᒃᑲᕐᕆᐊᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᒐᓕ ᑭᐅᔭᐅᕋᑖᖁ, ᑭᓯᒥ ᐊᑕᐅᓯᖅ ᐊᐱᖁᑎᖕᓂᐅᕙᖓ 
ᑭᐅᔭᐅᓇᓂ. ᐃᓄᖏ ᓄᓇᕗᒥ ᖃᐅᔨᒪᔭᒃᑲ ᑎᑎᕋᖅᓯᒪᓂᑯᐃᑦ ᑕᒪᐃᓂ ᖃᓄᐃᑦᑐᑐᐃᓐᓇᓄ ᑐᑦᓯᕋᕈᑎᐅᓯᒪᔪᓄ 
ᑭᖒᒪᑦᓯᔪᓄ ᑮᓇᐅᔭᑦᓴᒫᓂ. 
 
ᐱᓕᑦᓯᓂᐊᕿᓰ ᑕᒪᒃᑯᓄᖓ ᐱᔾᔪᑎᐅᔪᓄ ᓱᒻᒪᐅᓂᖓᓄ ᐊᖏᖅᑕᐅᓂᖏᓄᑦ? ᑕᒪᓐᓇᓖ ᐱᓕᕆᔭᐅᓂᐊᖃ 
ᐱᑦᑕᓯᐊᖅᓗᑎ ᐊᒡᒋᖏᓐᓂᖓᓂ ᕕᕝᕗᐊᓕ 2003? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐅᓛᔪ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᐄᖕ, ᕿᒥᖅᕈᓇᓐᓂᐊᕐᑕᕗ ᑕᐃᑯᐊ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᑭᖑᓪᓕᖅᐹᒥ ᐃᓚᒋᐊᕈᑎᓂ. ᐃᑲᕐᕆᐊᓗ. 
 
ᐃᒃᑲᕐᕆᐊᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᓴᕋᑖᖏᓇᒃᑯ ᑭᐅᔾᔪᑎᖓ, ᐊᑏᒎᖅ ᑭᐅᒋᐊᑲᓂᖅᓕ. 
 
ᐅᖃᖅᑎ: ᒥᓂᔅᑕ ᐅᓛᔪ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᖃᐅᔨᓴᓂᐊᖅᑕᕗ ᑕᐃᑯᐊ ᐱᓕᕆᓪᓚᕆᖕᓂᐊᕐᓱᒋᑦ. 
ᖁᔭᓐᓇᒦᒃ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐊᕐᕚᓗᒃ. 
 
ᐊᐱᖅᑯᑦ 238-1(6): ᐃᒡᓗᓕᒑᕐᔪᒻᒥ ᑎᒥᒥᒍᑦ ᐊᔪᕈᑎᓕᓄᑦ ᐊᖏᕐᕋᕆᔭ 
 
ᐊᕐᕚᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓴᖀᔪᒪᑦᓱᖓ ᐃᓄᐃᓴᑦᑑᒐᓗᐊᓂ ᐊᐱᖁᑎᓂ ᒥᓂᔅᑖᓄ 
ᐋᓐᓂᐊᖃᓐᓇᖏᑦᑐᓕᕆᔨᑯ. 
 
ᐱᓕᕆᓚᐅᖅᑕᕗ ᐃᒡᓗᓕᒑᕐᔪᒻᒥ ᐃᓕᖓᓂᖃᕐᑐᐃᑦ ᐊᖏᖅᕋᕆᔭᐅᓂᐊᕐᑐᒥ ᐃᓗᓯᖅᓱᓘᑎᓕᖕᓄ, 
ᖃᓄᐃᓕᖓᓂᖃᓪᓕ ᐱᓕᕆᔭᐅᓂᖓᓄ ᑕᒪᑐᒧᖓ ᒫᓐᓇᐅᔪᖅ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐄᑐᐊ ᐱᑰ. 

ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐊᒡᒋᖅᑐᐃᑦ ᑕᓪᓕᒪᑦ ᖁᓕᖕᓘᓐᓃᑦ ᐅᓪᓗᐃᑦ, ᑲᑎᒪᓂᖃᓂᐊᕐᑐᒍ 
ᐱᓕᕆᖃᑎᒋᓂᐊᕐᓱᒋ ᖃᓄᐃᓂᐊᓂᖏᓄ ᐃᓗᐊᓂ ᐃᖃᓗᑦᑑᑦᓯᐊᖅᒥ ᐱᕙᓪᓕᐊᓂᖏᓄᖓᔪ ᑯᐊᐳᕇᓴᖏᓐᓂ 
ᐃᖃᓗᖕᓂ. ᑕᐃᑲᓂ, ᐅᖃᖅᑏ, ᐊᐱᖅᓱᓇᓐᓂᐊᕐᑐᖓ ᒪᓕᒐᓕᐅᖅᑎᓂ ᐃᓕᖓᔪᓕᖕᓂ ᐃᖃᓗᑦᑑᑦᓯᐊᖅᒧᑦ 
ᐃᓚᐅᓂᐊᕐᓗᑎ ᑲᑎᒪᓂᖃᕐᑎᓪᓗᑕ. 
 
ᓱᑯᑦᓯᐊᓃᓐᓂᑎᖕᓂ ᒫᓐᓇᐅᔪᖅ, ᐅᖃᖅᑎ, ᑐᐊᕕᖅᓗᖓ, ᕿᒥᖅᕈᓇᑦᑐᒍ ᖃᓄᐃᓕᖓᓂᐊᕐᓂᖏᓄ 
ᑎᑎᖅᑐᒐᕐᓯᒪᓂᖏᑎᒍ ᐃᓕᖓᔪᐃᑦ ᓄᑖᒧ ᐃᓪᓗᑦᓴᒧ. ᓯᕗᖓᒍᑦ ᐱᓕᑦᓯᓪᓗᑕ ᑮᓇᐅᔭᓂ ᐃᖃᓗᑦᑑᑦᓯᐊᑉ 
ᐱᕙᓪᓕᐊᓂᖏᓄᖓᔪ ᑯᐊᐳᕇᓴᖓᓄ ᐃᒪᐃᓂᐊᕐᓗᑕ ᐅᒥᐊᖅᔪᐊᒃᑯ ᐅᓯᔭᐅᔭᕆᐊᓖᑦ ᐱᓕᕆᔭᐅᓗᑎ 
ᓱᓕᔪᕆᔭᒃᑯᓪᓕ, ᐅᖃᖅᑎ, ᐱᔪᓐᓇᖅᓯᓚᐅᖏᓇᑦᑕ ᐅᓯᔭᐅᔭᕆᐊᓕᖕᓂ ᐅᒥᐊᖅᔪᐊᖅᒧ ᐃᓗᐊᓂ ᓄᓇᕗᒥ 
ᐃᖏᖅᕋᔫᓕᕆᔨᑯᓄ ᓯᑯᓚᐅᖏᓐᓂᖓᓂ, ᑭᓯᒥ ᑕᒪᓐᓇ ᐅᑑᑎᓛᓯᔪᖅ ᐅᐱᖅᖔᒥ. ᐸᓯᔭᐅᒋᐊᑐᖏᑦᑐᐃᑦ ᒐᕙᒪᑯ 
ᐅᖃᖅᑎ, ᑲᑎᒪᔨᐅᓗᖓ ᖃᐅᔨᒪᒐᒪ, ᐃᒪᐃᓕᖓᓚᐅᕐᓱᓂ ᐱᔭᕆᐊᑐᒍᑎᒋᔭᐅᑦᓱᓂ ᐃᓗᐊᓂ ᐱᕙᓪᓕᐊᔪᓄᖓᔪᓄ 
ᑯᐊᐳᕇᓴᑯᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍ): ᒥᓂᔅᑕᓖ ᐅᖃᖃᑎᖃᕐᓯᒪᓕᖃ ᐅᑯᓂᖓ ᐊᐅᓚᑦᓯᔨᖏᓐᓂ ᐃᓄᐃᑦ ᐅᑯᓇᓂ 
ᐱᕙᓪᓕᐊᓂᖏᓄᖓᔪᓄ ᑯᐊᐳᕇᓴᖓᓄ ᐃᓗᐊᓄ ᐃᖃᓗᑦᑑᑦᓯᐊᑉ? ᐅᖃᕆᐊᕈᓐᓇᖄ ᖃᖓᒃᑯ 
ᑲᑎᖃᑎᒋᓂᐊᕐᓂᖏᓄ ᑕᐃᒃᑯᐊ? ᐃᒪᐃᓕᕋᑖᕐᒪ ᒥᑦᓴᐅᓯᓗᒋ ᖁᓕᓄ ᐅᓪᓗᓄ, ᑭᓯᒥ ᐅᖃᑦᓯᐊᕆᐊᕈᓐᓇᖃ 
ᖃᖓᐅᓂᐊᕐᓂᖓᓄ ᐅᓪᓗᖓ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐄᑐᐊ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᖁᔭᒃᑯᑎᕙᕋ ᑲᑎᒪᔩᑦ ᐱᓕᕆᖃᑕᐅᒋᐊᖏᓐᓄ ᑕᒪᑐᒧᖓ ᐱᔭᑦᓴᒧ, 
ᐅᕙᓂ ᐃᓗᐊᓂ ᓇᓗᓇᐃᔭᖅᓯᒪᓂᖓᒍᑦ, ᐱᓇᓱᐊᕈᓯᐅᓚᐅᖅᑐᒥ, ᐅᖃᖃᑎᒋᔪᒐᒃᑯ ᐅᐋᑐᓪ ᐅᑯᓇᖔᕐᓯᒪᔪ 
ᐃᖃᓗᑦᑑᑦᓯᐊᑉ ᐱᕙᓪᓕᐊᓂᖏᓄᖓᔪᓄ ᑯᐊᐳᕇᓴᖏᓄ ᐊᒻᒪ ᐅᖃᐅᑎᔪᑦᓱᒍ, ᐃᓛᖃᐄ ᑕᕝᕙᓂ ᐱᓇᓱᐊᕈᓯᖅᒥ, 
ᖃᔨᒪᖏᑕᕋᓗᐊᕋ ᐅᓪᓗᓚᑦᑖᖓ. ᐃᓛᖃᐄ ᓯᑕᒻᒥᖅᒥ, ᐅᕝᕙᓗ ᐱᖓᑦᓯᖅᒥ ᐅᕝᕙᓗ ᓯᑕᒻᒥᖅ ᐱᓇᓱᐊᕈᓯᐅᓛᖅᑐᒥ 
ᐃᖃᓗᖕᓂ. 
 
ᐅᐋᑐᓪ, ᐊᒻᒪᑦᑕᐅᖅ ᑕᐃᕕ ᓯᒪᐃᓚ ᐊᒻᒪᓗ ᐊᓯᖏ ᐱᓕᕆᕙᑦᑐᐃᑦ ᐱᓕᕆᖃᑎᒌᑉᐸᑦᑐ ᐃᓗᐊᓂ ᐃᖃᓗᑦᑑᑦᓯᐊᑉ 
ᐱᕙᓪᓕᐊᓂᖏᓄ ᑯᐊᐳᕇᓴᖏᓄ ᑕᒪᐅᖓᓂᖅᓱᑎ ᐃᖃᓗᖕᓄ. ᐸᖅᓇᑕᐅᓯᒪᔪ ᑲᑎᖃᑎᒌᓗᑎ ᐊᒻᒪ 
ᐱᓕᕆᐊᖃᕐᓱᑎ ᓇᓪᓕᐊᓂ ᐃᓚᖏᓂ ᑭᖑᓪᓕᖅᐹᕐᓯᐅᑎᖏ ᖃᓄᐃᒋᐊᖅᑕᐅᒋᐊᓕᖕᓄ ᑖᒃᑯᓄᖓ 
ᐱᕙᓪᓕᐊᓂᖏᓄᖓᔪᓄ ᐃᓗᐊᓂ ᐃᖃᓗᑦᑑᑦᓯᐊᖅᒥ ᐃᓪᓗᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᕐᕚᓗᒃ. 
 
ᐊᕐᕚᓗᒃ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᓖ ᐃᓱᒪᖃᕐᓯᒪᕙ ᐃᓱᒪᖅᓴᑦᓯᐅᕈᑎᑦᓴᓄ ᐅᕝᕙᓗ ᐊᖏᕈᑎᒧ ᑖᒃᑯᓇᓂ 
ᒪᖅᕉᒃ ᐱᓕᕆᖃᑎᒋᕙᖕᓂᐊᕐᑕᖏ ᐅᑯᓇᓂ ᐱᕙᓪᓕᐊᓂᖏᓄᖓᔪᓄ ᑯᐊᐳᕇᓴ ᐊᒻᒪ ᐱᓕᕆᕕᒋᔭᖓᓗ 
ᐋᓐᓂᐊᖃᓐᓇᖏᑦᑐᓕᕆᔨᑯ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐄᑐᐊ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ. ᑲᑎᒪᔨ ᓱᓕᔪᖅ. ᐅᖃᖅᑎ, ᒫᓐᓇᐅᔪᖅᓕ, ᐱᕙᓪᓕᐊᒐᑦᑕ ᖃᐅᔨᓴᖅᓂᐅᔪᓂ 
ᖃᓄᐃᓕᖓᓂᖓᓄ ᓴᕿᑕᐅᓯᒪᓪᓗᓂ ᐅᑯᓄᖓ ᐃᖃᓗᑦᑑᑦᓯᐊᑉ ᐱᕙᓪᓕᐊᓂᖏᓄᖓᔪᓄ ᑯᐊᐳᕇᓴ. 
ᐃᓱᒪᒋᓯᒪᑦᓱᑎᒍ ᑐᖔᒍᑦ ᐱᓇᓱᐊᕈᓯᐅᓛᖅᑑᑉ ᑲᑎᒪᓂᐊᓂ ᐃᓚᒋᓗᑎᒍ ᐃᓚᖕᓇᕆᔭᕗ ᐱᓕᕆᕕᐊᓂ 
ᑮᓇᐅᔭᓕᕆᔨᑯ ᕿᒥᖅᕈᓇᓐᓂᐊᕐᓗᑕ ᐃᓚᖏᓂ ᐱᔭᑦᓴᐅᓂᐊᕐᑐᐃᑦ ᑭᒡᒐᑐᖅᓱᑎᓪᓗ ᐃᒻᒥᓄᑦ ᐊᒻᒪ ᐅᖃᖅᑎ, 
ᑲᔪᓯᒋᐊᕐᑎᓪᓗᒋ ᑕᒪᒃᑯᐊ ᐱᔭᑦᓴᒧᑦ. 
 



ᐅᓪᓗᑐᐃᓐᓇᖅ, ᓄᕕᐱᕆ 1, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1530 

ᓯᕗᓕᖅᑎ ᐅᖃᖃᐅᑦᓱᓂ, ᐃᖃᓗᑦᑑᑦᓯᐊ ᐃᓚᒋᐅᖏᒋᐊᖓᓄ ᓄᑎᑎᖅᓯᐅᓯᒪᓂᑰᒐᓂ ᓄᓇᓕᖕᓂ. ᖃᐅᔨᒪᒐᑦᑕᓗ 
ᐱᑕᓕᒋᐊᓪᓚᐅᒻᒪ ᐃᖃᓇᐃᔮᑦᓴᓂ ᐃᓗᐊᓂ ᐃᓗᓯᖅᓱᓯᐊᖏᑦᑐᓄ ᐃᓪᓗᒥ ᐃᖃᓗᑦᑑᑦᓯᐊᖅᒥ. 
ᓯᕗᓪᓕᐅᔾᔭᐅᕙᓪᓕᐊᑦᓱᓂᓗ ᑖᑦᓱᒧᖓ ᒐᕙᒪᒧ ᐱᕙᓪᓕᐊᑎᓪᓗᒋ ᑕᐃᑯ ᓄᑦᑎᑎᕕᐅᓯᒪᖏᑦᑐᐃ ᓄᓇᓕᐅᔪᐃᑦ 
ᐱᕕᖃᕐᑎᑕᐅᑦᓱᑎ ᐊᒻᒪ ᐱᓕᕆᑦᓯᐊᓂᖏᓄ ᑲᑎᒪᔨᐅᑉ, ᑕᒪᓐᓇ ᑲᔪᓯᓂᖃᕐᓯᐊᕐᑐ. ᐱᕙᓪᓕᐊᑎᑕᐅᔪᖅ 
ᐊᑑᑎᕙᓪᓕᐊᔪ ᐊᒻᒪ ᐱᕙᓪᓕᐊᑎᓐᓂᐊᕐᓱᑎᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐊᕐᕚᓗᒃ. 
 
ᐊᕐᕚᓗᒃ: ᖁᔭᓐᓇᒦᒃ, ᐅᖃᖅᑎ. ᐃᒪᐃᓐᓂᖓᓄ ᑕᐃᓐᓇ ᑎᑎᕋᖅᑕᐅᓯᒪᓂᖓ ᐅᖓᖅᕙᕆᐊᕐᑕᐅᑦᓱᓂ, ᐊᒻᒪ 
ᓴᓇᔭᐅᓂᖓᓄ ᑲᔪᓯᑦᔮᒍᓐᓃᕐᓱᓂ, ᖃᓄᐃᓕᖓᓂᖏᓄ ᐊᖏᕈᑎᒋᓯᒪᔭᕐᓯᖕᓄ ᑕᐃᒃᑯᓂᖓ 
ᐱᓕᕆᖃᑎᖃᓂᐊᕐᓗᑎ, ᐊᐅᔭᐅᓛᖅᑐᒥ ᕿᒪᒥᐅᓂᕐᓴᒃᑰᒐᓗᐊᕐᑐ, ᐱᓕᕆᓯᒪᓕᕿᓰ ᐸᖅᓇᐃᔭᕐᓗᓯ 
ᖃᓄᐃᓂᐊᓂᐅᔪᓄ ᐅᕝᕙᓗ ᐱᓇᓱᐊᕐᐸᓪᓕᐊᓯᒪᑦᓱᓯ ᓴᕿᓯᒪᖏᓐᓇᕐᓗᓂ ᐃᓪᓗ ᐊᐅᓚᑲᓂᕐᓂᐊᓂᖓᓄ 
ᐊᖅᕌᒍᒃᑲᓂᕐᒧ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᑕᖃᕐᓯᒪᓂᑰᒐᑦᑕ ᖁᕙᑲᐃᓐᓇᕐᑐᓂ ᐊᑉᐸᐸᑦᑐᓂᓪᓗ 
ᖃᓄᐃᓕᖓᓂᖏᓄ ᐃᓗᐊᓂ ᐃᖃᓗᑦᑑᑦᓯᐊᑉ ᐱᕙᓪᓕᐊᓂᖏᓄᖓᔪᓄ ᑯᐊᐳᕇᓴ ᑕᒪᑐᒧᖓ ᐱᔭᑦᓴᒧ. 
 
ᐃᒪᐃᓕᒍᓐᓇᕐᓱᖓ ᑐᖓᓇᕐᓗᖓ,  ᐅᖃᖅᑏ, ᐱᑕᖃᕐᒪ ᐱᓇᓱᐊᓂᐊᕐᓗᑎ ᐅᑯᓇᓂ ᐃᖃᓗᑦᑑᑦᓯᐊᑉ 
ᐱᕙᓪᓕᐊᓂᖏᓄᖓᔪᓄ ᑯᐊᐳᕇᓴ ᐊᒻᒪᓗ ᐅᕙᒍᓪᓗ ᐱᕙᓪᓕᐊᓂᐊᕐᓗᒋ ᐱᔭᑦᓴᐅᔪ ᓯᕗᒧᑦᑎᓪᓗᒍ. ᐅᖃᖅᑎ, 
ᕿᒥᖅᕈᓇᓂᖃᕐᑐᒍ ᑭᖑᓪᓕᖅᐹᕐᓯᐅᑎᖏᓄ ᑎᑎᕋᖅᑐᑕᐅᓯᒪᔪᓄ ᒫᓐᓇᐅᔪᖅ. ᐅᖃᐅᑎᒍᒪᑦᓱᓯ ᑐᖔᒍᑦ 
ᑲᑎᒪᓂᐅᓂᐊᕐᑑᑉ ᐱᓇᓱᐊᕈᓯᐅᓛᕐᑐᒥ, ᐱᑦᑕᓯᐊᓯᒪᓂᕐᓴᐅᓗᓂ ᐊᑑᑎᓛᓐᓂᑎᖕᓄ ᑕᑯᓂᐊᕋᑦᑕᓗ 
ᓇᓪᓕᐊᓃᓂᐊᓂᑎᖕᓄ. 
 
ᐸᖅᓇᐅᑦ ᒫᓐᓇᐅᔪᖅ ᐃᓕᖓᓂᖃᕐᑐ ᓯᕗᒧᑎᒋᐊᕈᑎᐅᓂᐊᕐᑐᓄ ᐃᓗᐊᓂ ᓴᓇᔭᐅᓂᖓᓄ ᑖᑦᓱᒪ ᓄᑖᑉ ᐃᓪᓘᑉ 
ᐃᖃᓗᑦᑑᑦᓯᐊᖅᒥ ᐊᒡᒋᐸᓪᓕᐊᔪᒥ ᓴᓇᓂᐅᓛᖅᓂᐊᕐᒥᔪᓂ. ᐅᖓᖅᕙᕆᐊᕐᑕᐅᓂᖓᓄ ᐱᔾᔪᑎᒋᔭᖓ ᐅᑯᑎᒎᓇ 
ᐃᓚᖏ ᖃᓄᐃᑦᑑᓂᖏᓄ ᐊᒻᒪᓗ ᐊᐅᓚᑕᐅᓂᐊᖅᓂᖏᓄ ᐊᑲᐅᖏᓕᐅᕈᑎᓄ ᐅᑯᓇᓂ ᑭᒡᒐᖅᑐᐃᓪᓗᑎ ᐃᓗᐊᓂ 
ᐱᕙᓪᓕᐊᓂᖏᓄᖓᔪᓄ ᑯᐊᐳᕇᓴ ᐊᒻᒪ ᖃᓄᐃᒋᐊᕐᓯᒪᓕᕐᓱᑕ ᑕᒪᑐᒧᖓ ᑐᕌᖅᓱᑕ. ᖃᓄᐃᒋᐊᖃᓂᕆᔭᖏᓄ 
ᓴᕿᓯᒪᑦᓱᑎ ᐊᒻᒪᓗ ᑕᑯᓇᖓ ᐊᓯᔾᔨᕆᐊᓕᖕᓄ ᑖᒃᑯᓇᓂ. 
 
ᑐᑭᓯᒪᒋᐊᑲᓐᓂᓛᕋᓗᐊᕐᑐᖓ ᖃᓄᐃᓛᓂᑎᖕᓄ ᐱᓇᓱᐊᕈᓯᐅᓛᖅᑐᒥ, ᑐᖔᒍᑦ ᑲᑎᒪᓂᐅᑉ ᐃᓚᒋᓗᒋ 
ᐱᕙᓪᓕᐊᓂᖏᓄᖓᔪᓄ ᑯᐊᐳᕇᓴ ᑭᒡᒐᖅᑐᐃᔨᖏᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯ ᐊᐱᖁᑎᑦᓴᐃᑦ. ᐅᖃᒃᑯ ᐊᐱᖁᑎᑦᓴᐃᑦ. ᑲᑎᒪᐅᑎᑦᓴ 7. ᑎᑎᕋᖅᓯᒪᔪᐃᑦ 
ᐊᐱᖁᑎᑦᓴᐃᑦ. ᑲᑎᒪᐅᑎᑦᓴ 8. ᐅᑎᖅᑐᐃ ᑎᑎᕋᖅᓯᒪᔪᓄ ᐊᐱᖁᑎᑦᓴᓄ. ᑲᑎᒪᐅᑎᑦᓴ 9. ᐃᓕᖓᓂᖃᕐᑐᐃᑦ 
ᒪᑐᐃᖅᓯᓂᐅᔪᒧ. ᑲᑎᒪᐅᑎᑦᓴ 10. ᐊᑎᓕᐅᖅᓯᒪᔪᑦ ᑐᑦᓯᕋᐅᑏᑦ. ᑲᑎᒪᐅᑎᑦᓴ 11. ᐅᓂᒃᑲᐅᑏᑦ 
ᑲᑎᒪᔨᖑᑲᐃᓐᓇᖅᑐᓄ ᐊᒻᒪ ᑲᑎᒪᔨᖑᑲᐃᓐᓇᑐᐃᑦ. ᑲᑎᒪᐅᑎᑦᓴ 12. ᐅᓂᒃᑲᐅᑏᑦ ᐅᑯᓇᓂ ᑲᑎᒪᕕᐅᕕᓕᖕᓄ 
ᐅᑯᓇᓂ ᖃᐅᔨᓴᖅᑕᐅᓂᖏᓄ ᒪᓕᒐᐃᑦ. ᑲᑎᒪᐅᑎᑦᓴ 13. ᓴᕿᑕᐅᓂᖏ ᑎᑎᕋᖅᓯᒪᓂᖏᑎᒍᑦ. ᒥᔅ ᑖᒻᓴᓐ. 
 

ᑲᑎᒻᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 045-1(6): ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖓᑦ ᑲᑎᒪᔨᕋᓛᑦ ᐅᓂᒃᑳᖏᓐᓄᑦ 1999-

2000, 2000-2001, 2001-2002 
 
ᒥᓂᔅᑕ ᒪᓃᑦᑐ ᑖᒻᓴ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓴᕿᓯᑦᓱᖓ ᐃᒪᐃᓕᖓᔪᓂ ᑎᑎᕋᖅᓯᒪᓂᖏᑎᒍᑦ. 
ᐃᖏᖅᕋᔫᓕᕆᔨᑯ ᐃᓗᐊᓂ ᐊᑦᑕᓈᕿᔾᔪᑎᐅᒍᓐᓇᕐᑐᐃᑦ-ᐊᖅᕋᒍᐊᓄ ᐅᓂᒃᑳᑦ. 
 



ᐅᓪᓗᑐᐃᓐᓇᖅ, ᓄᕕᐱᕆ 1, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    

ᐅᓪᓗᒥ ᓇᖏᖅᓯᕗᖓ ᓴᖀᓗᖓ ᐊᔾᔨᖏᓐᓂ ᐅᑯᓇᓂ ᐃᖏᖅᕋᔫᓕᕆᔨᑯ ᐃᓗᐊᓂ ᐊᑦᑕᓈᕿᔾᔪᑎᐅᒍᓐᓇᕐᑐᐃᑦ 
ᐊᖅᕌᒍᐊᓄ ᐅᓂᒃᑳᑦ ᐃᓕᖓᓂᖃᕐᑐᐃᑦ ᐃᓗᐊᓄ ᐃᓚᖓ 62ᒧ ᐃᓗᐊᓂ ᐃᖏᖅᕋᔫᓕᕆᔨᑯ 
ᐊᑦᑕᓈᕿᔾᔪᑎᐅᒍᓐᓇᕐᑐᐃᑦ ᒪᓕᒐᖅ ᐅᑯᓄᖓ ᐃᒪᐃᓕᖓᔪᓄ ᐊᖅᕌᒍᖏᓐᓄ 1999, 2000, 2001 ᐊᒻᒪ 2002ᓗ. 
 
ᐱᓕᕆᕕᐊ ᓄᓇᓕᖕᓂ ᒐᕙᒪᒃᑯ ᐊᒻᒪ ᐃᖏᖅᕋᔫᓕᕆᔨᑯ ᐃᓱᒪᖃᓗᐊᕐᓯᒪᓪᓗᑎ ᐅᑯᓂᖓ ᓇᓗᓇᐃᒃᑯᓯᖃᕐᑐᓂ 
ᐊᐅᓚᑦᓯᔨᑦᓴᓄ, ᖃᐅᔨᓴᖅᑎᓂ ᐊᒻᒪ ᐱᕙᓪᓕᐊᑎᑦᓯᓗᑎ ᐃᓕᓐᓂᐊᕈᑎᑦᓴᓄ ᐅᔾᔨᖅᓱᕈᑎᑦᓴᓄ ᐃᓕᖓᓂᖃᕐᓱᑎ 
ᐅᑯᓄᖓ ᖃᓄᖅ ᐱᓕᕆᓂᐊᕐᓗᒋ, ᐱᓕᑦᓯᓂᖅᓄ ᐃᖏᖅᕋᔾᔪᑎᓄ, ᐅᕝᕙᓗ ᐃᖏᖅᕋᔪᑕᐅᓂᖏᓄ 
ᐊᑦᑕᓈᕿᔾᔪᑎᐅᒍᓐᓇᕐᑐᐃᑦ. 
 
ᐃᒪᐃᓕᖓᒻᒪ ᐊᖅᕌᒍᒧ ᐅᓂᒃᑲᐅᑎ ᓴᕿᑦᓯᓯᒪᒻᒪᑕ ᐃᓱᓕᖕᓂᖃᕐᑐᓂ ᖃᓄᐃᓂᐊᓂᐅᔪᓄ ᐃᓗᐊᓂ 
ᐃᖏᖅᕋᔫᓕᕆᔨᑯ ᐊᑦᑕᓈᕿᔾᔪᑎᐅᒍᓐᓇᕐᑐᐃᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᐅᑎᑦᓴ 13. ᓴᕿᑕᐅᓂᖏ ᑎᑎᕋᖅᓯᒪᓂᖏᑎᒍ. ᑲᑎᒪᐅᑎᑦᓴ 14. ᖃᐅᔨᒃᑲᖅᑕᐅᓂᖏ ᒨᓴᐃᑦ. 
ᑲᑎᒪᐅᑎᑦᓴ 15. ᖃᐅᔨᒃᑲᖅᑕᐅᓂᖏ ᒨᓴᐃᑦ ᐅᕗᖓ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓄ ᒪᓕᒐᒃᓴᐃᑦ. 
ᑲᑎᒪᐅᑎᑦᓴ 16. ᐱᒋᐊᖅᑎᑕᐃᑦ. ᑐᑐ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖓᑦ 010-1(6): ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑦᑎᖁᔨᓂᖅ ᓄᓇᕗᒥ ᐊᖏᔫᑎᓄᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᐃᒎᔾᔨᕗᖓ ᖃᐅᔨᒃᑲᐃᑦᓱᖓ ᐱᒋᐊᖅᑎᑕᓄ ᐃᑉᐸᑦᓴᖅ ᐅᑯᓄᖓ 
ᐱᒋᐊᖅᑎᑕ 10-1(6)ᒧᑦ. ᑕᑯᑦᓱᖓᓗ ᐊᔾᔨᒌᖏᑦᑐᓂ ᓂᕈᐊᖅᑐᓂ ᐱᓕᕆᓂᐊᕐᓗᑎ ᐱᒋᐊᖅᑎᑕᓐᓅᕙᖓ ᐅᓪᓗᒥ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᑲᑎᒪᔨ ᑭᖒᒪᑦᓯᕗᖅ ᐊᔾᔨᒌᖏᑦᑐᓂ ᓂᕈᐊᖅᑐᓂ ᐱᓕᕆᓂᐊᕐᓗᑎ ᑕᒪᑐᒧᖓ 
ᐱᒋᐊᖅᑎᑕᐅᔪᒧ ᐅᓪᓗᒥ. ᓈᒻᒪᓴᖅᑐᖃᖏᓛ? ᓈᒻᒪᓴᖅᑐᐃᓐᓇᐃᑦ. ᐱᑕᖃᕿᓰ ᐊᔾᔨᒌᖏᑦᑐᓂ ᓂᕈᐊᖅᑐᓂ, 
ᐊᑏᒎᖅ ᑲᔪᓯᒋᐊᕐᓗᑎ ᐱᒋᐊᖅᓯᑕᓐᓅᕕᑦ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᒪᐃᒻᒪ ᑲᑎᒪᔨᖏ ᒪᓕᒐᓕᐅᖅᕕᖕᒥ ᓴᖀᓯᒪᒻᒪᑕ ᑐᐊᕕᓇᖅᑐᓂ 
ᑭᖒᒪᔭᐅᔪᓂ ᐃᓗᐊᓂ ᐊᖏᔫᑎᓄ ᐱᕙᓪᓕᐊᓂᐊᕐᑐᓄ ᐃᓗᐊᓂ ᓄᓇᕗᒥ. 
 
ᐊᒻᒪᓗ ᐃᒪᐃᒻᒪ ᑲᑎᒪᓂᖅᔪᐊᖓ ᑲᑎᒪᔨᖏᑦᑕ ᑲᓇᑕᒥ ᓴᖀᓯᒪᓪᓗᑎ ᖃᓄᐃᓕᖓᓂᖏᓄ ᐊᖏᔫᑎᓄ ᐃᓗᐊᓂ 
ᓄᓇᕗᒥ ᐃᒪᐃᑦᓱᓂ ᐱᒻᒪᕆᐅᑦᓱᓂ ᐊᑲᐅᖏᓕᐅᕈᑎ ᐊᑦᑐᐃᓂᖃᕐᓯᒪᑦᓱᓂ ᑕᒪᐃᓂ ᐱᕙᓪᓕᐊᓂᖏᓄ ᐊᒻᒪ ᐊᓯᓄ 
ᐱᕙᓪᓕᐊᓂᖏᓄ ᐃᓗᐊᓂ ᐊᕕᑦᓯᒪᓂᖏᑎᒍ. 
 
ᐊᒻᒪ ᐃᒪᐃᒻᒪ ᐊᑐᑎᓂᖃᓂᐊᕐᓗᑎ ᐊᒻᒪ ᐱᕙᓪᓕᐊᒍᑎᐅᓂᐊᕐᓱᑎᓗ ᐃᒻᒥᓂᖅᓱᕈᓐᓇᕐᓯᓗᑎ-ᖃᓄᐃᓂᖏᓄ 
ᓄᓇᕗᒥ, ᐃᓱᒪᒋᔭᐅᓯᒪᑦᓱᓂ ᑕᒪᐃᓄ ᑲᑎᒪᔩᑦ ᐱᓕᕆᔭᖏᓄ ᓯᕗᒧᐸᓪᓕᐊᓗᑎ. 
 
ᐊᒻᒪ ᐃᒪᐃᒻᒪ ᖃᓄᐃᐸᓪᓕᐊᓂᖏᓄ ᐱᕙᓪᓕᐊᓂᖏᓄ ᐃᓱᒪᒋᔭᐅᓯᒪᑦᓱᑎ ᑖᒃᑯᓇᖓ ᒐᕙᒪᑐᖃᑯ 
ᐱᓕᕆᖃᑎᒋᕙᑦᑕᖏᓂ ᐱᕙᓪᓕᐊᓗᑎ ᑕᒪᑐᒧᖓ ᐃᓱᒪᒋᓯᒪᔭᖏᓄ. 
 
ᐊᒻᒪ ᐃᒪᐃᒻᒪ ᑲᒪᑎᔩᑦ ᑕᕝᕙᓂ ᑲᒪᑎᓂᖅᒥ ᐃᓱᒫᓘᑎᖃᕐᒪᑕ ᒐᕙᒪᖓ ᑲᓇᑕᐅᑉ ᓴᖀᓯᒪᖏᓐᓂᑯᖏᓄ 
ᖃᓄᐃᒋᐊᕈᑎᐅᓯᒪᔪᓄ ᐱᕙᓪᓕᐊᓂᖅᓄᖓᔪᓄ ᐅᑯᓄᖓ ᓄᓇᕗᑉ ᐊᖏᔫᑎᓄ ᐃᓱᒪᒋᔭᐅᓯᒪᔪᓄ. 
 
ᐊᒻᒪ ᐃᒪᐃᒻᒪ ᓴᕿᑕᐅᓯᒪᓪᓗᑎ ᑕᐃᑯᐊ ᐊᖏᔫᑎᓄ ᑮᓇᐅᔭᑦᓴᒫᑦ ᖃᓄᐃᓕᖓᓂᐊᕐᓂᖏᓄ 
ᐊᑑᑎᓂᖃᕐᓯᒪᖏᑦᑐᐃᑦ ᐅᑭᐅᖅᑕᖅᑐᒧ. 

ᐊᒻᒪ ᐃᒪᐃᒻᒪ ᖃᓄᐃᓕᖓᓂᖏᓄ ᐱᕙᓪᓕᐊᓂᕆᔭᖏᓄ ᐃᓗᐊᓂ ᓄᓇᕗᑉ ᐊᖏᔫᑎᓄ ᐃᒪᐃᓂᐊᕐᒪᑕ 
ᐱᓕᑦᓯᓗᑎ ᐱᕈᖅᐸᓪᓕᐊᓂᖏᓄ ᐊᒻᒪ ᐱᕕᖃᑎᑦᓯᓗᑎ ᖃᓄᐃᓂᕆᔭᐅᔪᓄ ᐃᓅᓯᕆᔭᑎᖕᓄ ᓄᓇᓕᖕᓂ. 
 
ᐊᒻᒪ ᐃᒪᐃᒻᒪ ᓱᖏᔫᓗᓂ ᓄᓇᕗ ᓴᖏᔫᓗᓂ ᑲᓇᑕᕗ ᐃᑲᔪᖅᓱᓪᓗᑎ ᑕᒪᐃᓄ ᑕᒫᓂᒥᐅᑕᓄ ᓄᓇᒋᔭᑎᖕᓂ. 
 
ᑕᐃᒪᐃᒧ ᐱᒋᐊᖅᑎᑦᓯᕗᖓ, ᐊᐃᑉᐱᖅᑕᐅᑦᓱᓂ ᒪᓕᒐᓕᐅᖅᑎᖓᑦᑕ ᖃᒪᓂᖅᑐᐊᑉ, ᐃᒪᐃᒻᒪ ᒪᓕᒐᓕᐅᖅᕕᖕᒥ 
ᖃᓄᐃᒋᐊᓂᐊᕐᓗᑎ ᑕᒪᐃᓄ ᒥᓂᔅᑕᓄ ᐅᑯᓇᓂ ᒐᕙᒪ ᓄᓇᕗᒥ ᐱᓕᕆᓂᖃᕐᓗᑎ ᐅᑯᓄᖓ ᖃᓄᐃᒋᐊᓂᐅᔪᓄ 
ᐃᒪᐃᓂᐊᕐᓗᑎ ᓴᖀᓗᑎ ᐅᔾᔨᖅᓱᕈᑎᓄ ᐃᓗᐊᓂ ᒐᕙᒪᑐᖃᑯ ᐅᑯᓇᓂ ᓄᓇᕗ ᖃᓄᐃᓐᓂᕆᔭᖏᓄ ᐊᒻᒪ 
ᑭᖒᒪᓯᒪᔭᖏᓄ. 
 
ᐊᒻᒪ ᓱᓕᒃᑲᓐᓂᖅ ᐱᒋᐊᖅᑎᑦᓯᕗᖓ ᑕᐃᑯᒃᑯᐊ ᖃᐃᖁᔾᔨᑎᐅᔪᐃᑦ ᐅᖓᖅᕙᕆᐊᕐᑕᐅᓗᓂ ᐅᑯᓄᖓ ᒐᕙᒪᑐᖃᑯ 
ᒥᓂᔅᑕᖓᓄ ᐱᕙᓪᓕᐊᓂᐅᔪᓄ ᖃᐃᓂᐊᕐᓗᓂ ᓄᓇᕗᒧ ᐱᕙᓪᓕᐊᑎᖕᓂᐊᕐᓗᒋ ᑐᑭᓯᐅᒪᒍᑎᓄ ᑖᒃᑯᓇᓂ 
ᖃᕿᐊᖅᑕᐅᒍᑎᖏᓄ ᐊᒻᒪ ᐱᔭᑦᓴᐅᔪᓄ ᐊᑑᑎᕙᑦᑕᑎᖕᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᐱᒋᐊᖅᑎᓯᓂᐅᔪᖅ ᐱᒋᐊᖅᐸᓪᓕᐊᔪ. ᑕᒪᖅᒥ ᓈᒻᒪᓴᖅᑐᐃᑦ? ᑕᒪᖅᒥ ᓈᒻᒪᓴᖏᑦᑐᐃᑦ. 
ᐱᒋᐊᖅᑎᑕᐅᔪᖅ ᑲᔪᓯᔪᖅ. ᑲᑎᒪᐅᑎᑦᓴ 16. ᑲᑎᒪᐅᑎᑦᓴ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏ ᒪᓕᒐᐃᑦ. 
ᑲᑎᒪᐅᑎᑦᓴ 18. ᑭᖑᓪᓕᖅᒥ ᐅᖃᓕᒫᖅᑕᐅᓂᖏ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᖅ 19. ᐃᓱᒪᔅᓴᖅᓯᐅᕐᓂᖏᑦ 
ᑲᑎᒪᔨᕋᓛᑐᐃᓐᓇᐃᑦ ᒪᓕᒐᓴᕐᓄᑦ ᐊᒻᒪ ᐊᓯᖏᓐᓄᑦ ᐱᓕᕆᐊᔅᓴᓄᑦ. ᑲᑎᒪᔾᔪᑎᔅᓴᖅ 20. ᐅᓂᒃᑳᓕᐊᑦ 
ᑲᑎᒪᔨᕋᓛᑐᐃᓐᓇᕐᓄᑦ. ᑲᑎᒪᔾᔪᑎᔅᓴᖅ 21. ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᑲᑎᒪᔾᔪᑎᔅᓴᖅ 22. 
ᑲᑎᒪᔾᔪᑎᔅᓴᐃᑦ. ᑎᑎᕋᖅᑏ. 
 
ᑎᑎᕋᖅᑎ, ᑲᔪᓯᓚᐅᓐᖏᓂᑦᑎᓐᓂᑦ ᐅᖃᓕᒫᖅᑕᐅᓂᖏᓐᓄᑦ ᑲᑎᒪᔾᔪᑎᔅᓴᐃᑦ, ᓇᓗᓇᐃᖅᓯᔪᓐᓇᖅᐲᑦ ᑲᒥᓴᓇᐅᑉ 
ᑐᖏᓕᐊ ᓄᓇᕗᒻᒥ ᐅᐸᓗᖓᐃᖅᓯᒪᒻᒪᖔᑦ ᒪᓕᒐᓕᐅᕐᕕᒻᒨᕆᐊᖓ ᐅᖃᐅᓯᖃᕐᓂᐊᕐᓗᓂ ᒪᓕᒐᔅᓴᕐᓂᑦ.  
 
>>ᓄᖅᑲᖓᑲᐃᓐᓇᖅᑐᑦ 10:55-ᒥᑦ ᐅᓪᓛᓴᒃᑯᑦ ᑲᔪᓯᓪᓗᑎᒃ 10:58. 
 

ᐊᖏᕈᑎᖃᕐᓂᖅ ᒪᓕᒐᔅᓴᓂᒃ 
 
ᒪᓕᒐᔅᓴᖅ 14 - ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ - ᐊᖏᕈᑎᖃᕐᓂᖅ 
ᒪᓕᒐᔅᓴᖅ 15 - ᐃᓚᒋᐊᕈᑏᒃ ᑮᓇᐅᔭᓄᑦ ᒪᓕᒐᖅ 5 – 2001-2002 - ᐊᖏᕈᑎᖃᕐᓂᖅ 
ᒪᓕᒐᔅᓴᖅ 16 - ᐃᓚᒋᐊᕈᑏᑦ ᑮᓇᐅᔭᓄᑦ ᒪᓕᒐᖅ 2 – 2002-2003 - ᐊᖏᕈᑎᖃᕐᓂᖅ 
 
ᑲᒥᓴᓇᐅᑉ ᑐᖏᓕᐊ (ᓖᓇ ᒥᑦᑐᖅ) (ᐅᖃᓪᓚᕝᕕᒻᒥᑦ): ᐅᓪᓛᒃᑯᑦ. ᐃᓄᑐᖃᐃᑦ, ᐅᖃᖅᑏ, ᓯᕗᓕᐅᖅᑏ, 
ᒪᓕᒐᓕᐅᖅᑏᑦ, ᑐᓵᔭᖅᑐᖅᓯᒪᔪᑦ, ᑕᑯᓐᓇᕆᐊᖅᑐᖅᓯᒪᔪᑦ, ᐃᖏᒍᓐᓇᖅᐳᓯ. 
 
ᑲᒥᓴᓇᒧᑦ ᑐᖏᓕᐅᓪᓗᖓ ᓄᓇᕗᒻᒧᑦ, ᖁᕕᐊᓱᑦᑐᒻᒪᕆᐅᕗᖓ ᐊᖏᕈᑎᖃᕆᐊᖓ ᐅᑯᓂᖓ ᒪᓕᒐᔅᓴᕐᓂᑦ 
ᓯᕗᓪᓕᖅᐹᒥᑦ ᐱᓕᕆᐊᓐᓄᑦ. 
 
ᒪᓕᒐᔅᓴᖅ 14, ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ, ᒪᓕᒐᔅᓴᖅ 15, ᐃᓚᒋᐊᕈᑦ ᑮᓇᐅᔭᓄᑦ ᒪᓕᒐᖅ ᓇᒻᒪ 5, 
2001-2002, ᒪᓕᒐᔅᓴᖅ 16, ᑮᓇᐅᔭᓄᑦ ᐃᓚᒋᐊᕈᑎᓄᑦ ᒪᓕᒐᖅ ᓇᒻᒪ 2, 2002-2003. 
 
ᑭᒡᒐᖅᑐᐃᓪᓗᖓ ᐸᓐᓂᖅᑑᕐᒥᐅᓂᑦ, ᖁᔭᓐᓇᒦᖅᑕᐃᓐᓇᕆᔪᒪᕙᔅᓯ ᑲᑎᒪᓂᖃᓚᐅᕋᔅᓯ ᑕᕝᕙᓂ ᓄᓇᑦᑎᓐᓂᑦ ᐊᒻᒪ 
ᐅᖃᕈᒪᕗᖓ ᐅᐱᒍᓱᑦᑐᒻᒪᐳᒐᒪ ᐃᓕᓐᓂᐊᖅᑎᓂᒃ ᐊᒻᒪ ᐃᓕᓐᓂᐊᕐᕕᒻᒥᑦ ᐊᓗᑭ ᐃᓕᓐᓂᐊᕐᕕᒻᒥᑦ, ᖁᕕᐊᓱᑉᐳᒍᑦ  

ᐊᑐᕈᓐᓇᓚᐅᕋᔅᓯᐅᒃ ᐃᓕᓐᓂᐊᕐᕕᒃ. 
 
ᐃᓕᑉᐹᓪᓕᖅᑐᒻᒪᕆᐅᓚᐅᖅᐳᒍᑦᑕᐅᖅ, ᐃᓕᓐᓂᐊᖅᑎᖁᑎᕗᓪᓗ.(ᑐᓵᔨ ᓄᖅᑲᖅᐳᖅ) ᓇᓪᓕᑭᕐᓗᓯ ᑕᒪᒃᓯᓗ 
ᐊᖅᑯᑎᖃᑦᑎᐊᖁᕙᒃᓯ ᐊᖏᕐᕋᒧᑦ, ᐅᑎᖅᐸᓪᓕᐊᓂᑦᑎᓐᓂ ᓄᓇᖁᑎᑦᑎᓐᓄᑦ ᓇᓪᓕᒋᔭᑦᑎᓐᓄᓪᓗ. ᖁᔭᓐᓇᒦᒃ 
ᐊᒃᓱᐊᓗᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᔪᓯᒃᑲᓐᓂᓚᓐᖏᓂᑦᑎᓐᓂ ᑲᑎᒪᔾᔪᑎᒃᓴᓂᑦ, ᐃᓘᓐᓇᓕᒫᑦᑎᓐᓄᑦ ᓄᓇᓕᓐᓂ ᖁᔭᒋᔪᒪᓪᓚᕆᑉᐸᒃᓯ 
ᐱᓇᓱᐊᕈᓯᕐᒥᒃ ᖁᕕᐊᓇᑦᑎᐊᖅᑎᑦᑎᓚᐅᕋᑦᑎ. ᖁᔭᓕᒻᒪᕆᑉᐸᕗᑦ ᐃᖅᑲᓇᐃᔭᖅᑎᖁᑎᕗᑦ, ᐱᔨᑲᑖᑦᑎᓐᓂᑦ 
ᐱᓇᓱᐊᕈᓯᓕᒫᖅ ᐊᒃᓱᕈᓚᐅᕐᒪᑕ, ᐊᒻᒪᓗ ᐃᓛᒃᑰᖓᔪᖅᓯᐅᑎᓕᕆᔨᖁᑎᕗᑦ ᐊᒻᒪᓗ ᓇᓪᓕᐅᑎᔪᖁᑎᕗᑦ ᔮᔾᔨ. 
 
ᓇᓗᓇᓐᖏᑦᑐᖅᑕᐅᖅ ᐃᓕᓐᓂᐊᕕᒻᒧᑦ ᐊᑐᕈᓐᓇᓚᐅᕋᑦᑎᒍ ᐱᓇᓱᐊᕈᓯᐅᔪᒥ ᐊᒻᒪᓗ ᐃᖅᓱᖅᑎᖁᑎᕗᑦ ᔭᐃᑯ ᐊᒻᒪ 
ᒪᐃᑯᓪ ᓛᖏᓐᕼᐋᓐ ᑕᖃᔪᐃᑦᑑᓪᓗᓂ ᑐᑭᓯᓇᖅᑎᑦᑎᓂᖓᓄᑦ ᓄᑖᒥᒃ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒧᑦ. 
 
ᑕᐃᒃᑯᐊᓕᒫᓂᓛᒃ ᐃᑲᔪᓚᐅᖅᑐᑦ ᐊᒃᓱᐊᓗᒃ ᓇᑯᕆᕙᒃᓯ ᐊᒻᒪ ᖁᕕᐊᓱᑦᑎᐊᓚᐅᕋᑦᑕ ᒫᓂ ᐸᓐᓂᖅᑑᒥ. ᐊᒻᒪᓗ 
ᖁᔭᓐᓇᒦᒃ ᒥᓂᔅᑕ ᕿᓚᕝᕚ ᖃᐃᖁᔨᓯᒪᓐᖑᐊᓚᐅᕋᕕᑦ. ᒪ'ᓇ. 
 
ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 
>>ᐸᑦᑕᑐᖅᑐᑦ 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. ᑲᑎᒪᔾᔪᑎᒃᓴᐃᑦ ᐊᐃᕝᕕᕐᒧᑦ, ᓄᕕᐱᕆ 19ᒥ. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᒪᓕᒐᓕᐅᕐᕕᒃ ᓄᖅᑲᖓᑲᐃᓐᓇᕐᓂᐊᖅᐳᖅ ᐊᐃᕝᕕᓐᖑᕋᓱᓐᓂᖓᓂ, ᓄᕕᐱᕆ 
19, 2002ᒥ ᐃᖃᓗᓐᓂ. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖓᓯᓚᐅᖅᐳᑦ 11:04ᒥ ᐅᓪᓛᒥ 

